
ᐅᓂᒃᑳᑉ ᒥᒃᓵᓄᑦ 

ᑖᓐᓇ ᑎᑎᖅᑲᖅ ᐃᓗᓕᖃᖅᐳᖅ ᐊᕐᕌᒍᑕᒫᖅᓯᐅᑎᒥᒃ ᐅᓂᒃᑲᐅᓯᕐᒥᒃ ᐊᐅᓚᓂᕆᔭᐅᔪᓄᑦ ᐅᖅᓱᐊᓗᓕᕆᔨᒃᑯᓐᓄᑦ, 
ᐃᖏᕐᕋᔪᓕᕆᔨᒃᑯᓐᓄᑦ ᓇᑉᐸᖅᑎᖅᑕᐅᓯᒪᔪᓄᓪᓗ ᓄᓇᕗᒻᒥ, ᓄᓇᕗᑦ ᒐᕙᒪᒃᑯᖏᓐᓄᑦ, ᐊᐃᕐᕆᓕ 1, 2022−ᒥᑦ ᒫᑦᓯ 31, 
2023−ᒧᑦ. 
 
ᐅᓂᒃᑳᓕᐊᖅ ᐅᑯᓂᖓ ᐃᓗᓕᖃᖅᐳᖅ: 

• ᐊᕐᕌᒍᓕᒫᖅᓯᐅᑦ ᐅᓂᒃᑳᖅ ᐱᑎᑦᑎᔪᖅ ᐊᑕᖐᑦᑎᐊᖅᑐᓂᑦ ᕿᒥᕐᕈᓂᕐᒥ ᐃᖅᑲᓇᐃᔭᕐᕕᐅᑉ ᖃᓄᐃᓕᐅᕈᑎᖏᓐᓂ 
ᐱᔭᕇᖅᓯᒪᔭᖏᓐᓂᒡᓗ ᐊᕐᕌᒍᖓᓂ. 

• ᑲᑎᖅᓱᖅᓯᒪᓂᖏᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ: ᑖᒃᑯᐊ ᑎᑎᕋᖅᓯᒪᔪᑦ ᐱᔾᔪᑎᖃᖅᑐᑦ ᐅᖅᓱᐊᓗᓕᕆᔨᒃᑯᑦ 
ᐅᑎᖅᑕᖅᑐᑦ ᑮᓇᐅᔭᖏᓐᓂᒃ ᐊᒻᒪ ᑲᑎᖅᓱᖅᓯᒪᔪᓂᒃ ᕿᒥᕐᕈᑎᑦᑎᓪᓗᑎᒃ ᑮᓇᐅᔭᑦ ᐱᓕᕆᔾᔪᓯᖏᓐᓂᒃ ᐊᒻᒪ 
ᖃᓄᐃᓕᖓᓂᖓᓂᒃ. 

 
ᑮᓇᐅᔭᓕᕆᓂᕐᒧᑦ ᐅᓂᒃᑳᑦ ᐊᖅᑭᒃᓱᖅᑕᐅᓯᒪᔪᑦ ᒪᓕᒃᖢᑎᒃ ᑲᓇᑕᒥᑦ ᑭᒃᑯᓕᒫᓄᑦ ᐊᕕᒃᑐᖅᓯᒪᔪᓄᑦ ᑮᓇᐅᔭᓕᕆᔾᔪᑎᓄᑦ 
ᐊᑐᖅᑕᐅᒐᔪᒃᑐᓂᑦ (PSAS), ᑕᐃᒪᐃᖁᔭᐅᓂᖏᓐᓄᑦ ᑖᒃᑯᓇᖓᑦ ᑲᓇᑕᒥᑦ ᑭᒃᑯᓕᒫᓄᑦ ᐊᕕᒃᑐᖅᓯᒪᔪᓄᑦ ᑮᓇᐅᔭᓕᕆᔾᔪᑎᓄᑦ 
ᐊᑐᖅᑕᐅᒐᔪᒃᑐᓂᑦ. 

ᐅᖃᐅᓰᑦ ᐱᒋᐊᕐᓃᓐᓇᖏᓐᓂᒃ ᑎᑎᕋᖅᓯᒪᔪᑦ  

API  ᐊᒥᐊᓕᑲᒥ ᐅᖅᓱᐊᓗᓕᕆᔨᒃᑯᑦ  
AVOP  ᒥᕝᕕᐅᑉ ᓴᓂᐊᓃᑦᑐᑦ ᓄᓇᓯᐅᑎᓂᑦ ᐊᐅᓚᑦᑎᔪᓐᓇᐅᑎ 
CEPA  ᑲᓇᑕᒥᑦ ᐊᕙᑎᒧᑦ ᓴᐳᔾᔨᓯᒪᔾᔪᑎᓄᑦ ᒪᓕᒐᖅ 
TIN  ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᓪᓗ ᓄᓇᕗᒻᒥ 
GoGS  ᐊᑭᖏᑦ ᓂᐅᕐᕈᑎᒃᓴᑦ ᓂᐅᕐᕈᑕᐅᔪᑦ 
CRF  ᑮᓇᐅᔭᖅᑖᖑᕙᓪᓕᐊᔪᑦ ᑲᑎᖅᓱᖅᓯᒪᓂᖏᑦ  
DM  ᒥᓂᔅᑕᐅᑉ ᑐᒡᓕᐊ 
EPCO  ᐊᕙᑎᓕᕆᓂᕐᒧᑦ ᓴᐳᔾᔨᓯᒪᔾᔪᑎᓄᑦ ᒪᓕᑦᑎᐊᖅᑎᑦᑎᔾᔪᑏᑦ 
FMB  ᑮᓇᐅᔭᕆᓕᕆᓂᕐᒧᑦ ᑲᒪᓂᕐᒧᑦ ᑲᑎᒪᔨᑦ 
GN  ᓄᓇᕗᑦ ᒐᕙᒪᖓ  
GST  ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᑖᒃᓰᔭᕈᑎᑦ 
L  ᓖᑕᑦ 
NYMEX  ᓂᐅ ᔪᐊᒃ ᓂᐅᑎᓕᕆᓂᕐᒧᑦ ᑕᐅᖅᓰᕝᕕᒃ  
PHC  ᐅᖅᓱᐊᓗᒃᓴᑦ 

PPD  ᐊᐅᓚᐅᑎᓕᖕᓄᑦ ᐅᖅᓱᐊᓗᓕᕆᔨᒃᑯᑦ 
PPRF   ᓄᓇᕘᒥᑦ ᐅᖅᓱᐊᓗᖕᒧᑦ ᓂᐅᕐᕈᑕᐅᕙᒃᑐᓄᑦ ᐅᑎᖅᑕᖃᑦᑕᖅᑐᓄᑦ ᑮᓇᐅᔭᖅᑑᑎᑦ 
PPSF   ᐅᕐᓱᐊᓗᓕᕆᓂᕐᒧᑦ ᐊᑭᖏᓐᓄᑦ ᓱᕐᕋᓗᐊᕐᔭᐃᒃᑯᑏᑦ ᑮᓇᐅᔭᑦ 
PSAS  ᒐᕙᒪᒃᑯᓐᓄᑦ ᐊᐅᓚᑕᐅᔪᑦ ᑮᓇᐅᔭᓕᕆᓂᕐᒧᑦ ᒪᓕᒃᑕᐅᕙᒃᑐᑦ 
PwC  PricewaterhouseCoopers 
WA  ᐅᖁᒪᐃᓐᓂᐅᒐᔪᒃᑐᖅ 
WHMIS ᐃᖅᑲᓇᐃᔭᕐᕕᒻᒥ ᐊᑦᑕᓇᕈᑎᐅᔪᓐᓇᖅᑐᓂᑦ ᑐᑭᓯᒋᐊᕈᑎᓪᓗᐊᑕᓂᑦ  

ᑎᒥᐅᑉ ᖃᓄᐃᓕᖓᓂᖓ 
ᑲᒪᒋᔭᒃᓴᓪᓗᐊᑕᐃᑦ 

ᐅᖅᓱᐊᓗᓕᕆᔨᒃᑯᑦ (PPD), ᑕᐃᔭᐅᓂᐊᓕᕐᒥᔪᕕᓂᖅ "ᐱᓕᕆᕝᕕᒃ", ᐱᒻᒪᕆᐅᔪᒥᑦ ᐱᓕᕆᐊᖃᖅᑐᑦ ᐃᑲᔪᖅᑐᕐᓂᕐᒥᑦ ᓄᓇᕗᒻᒥ 
ᓄᓇᓕᖕᓂ ᓇᓗᓇᐃᖅᓯᓂᕐᒥᑦ ᐊᑦᑕᕐᓇᙱᑦᑐᒥᑦ, ᑕᑎᒋᔭᒃᓴᒥᑦ ᐱᔪᓐᓇᕐᓂᕐᒥᑦ ᐱᔭᕆᐊᖃᖅᑐᓂᑦ ᐅᖅᓱᐊᓗᖕᓂᑦ. ᐅᕝᕙ ᖃᓄᖅ 
ᑲᔪᓯᑎᑦᑎᓂᕆᕙᒃᑕᕗᑦ ᑕᒪᑐᒧᖓ ᐱᔭᒃᓴᕆᔭᐅᔪᒧᑦ: 
 

1. ᐅᖅᓱᐊᓗᖃᖅᑎᑦᑎᓂᖅ ᑐᓂᐅᖅᑲᐃᓂᕐᓗ 
ᐅᖅᓱᐊᓗᓕᕆᔨᒃᑯᑦ ᑲᒪᒋᔭᖃᖅᑐᑦ ᓂᐅᕕᕐᓂᕐᒥᒃ, ᑎᑭᑎᑦᑎᓂᕐᒥᒃ, ᑐᖅᑯᖅᓯᓯᒪᓂᕐᒥᒃ, ᓂᐅᕕᐊᒃᓴᓂᒃ ᑐᓂᐅᖅᑲᐃᓂᕐᓂᒃᓗ 
ᐅᖅᓱᕐᓂᒃ, ᐃᒐᓯᐅᑎᓂᒃ, ᑎᖕᒥᓲᖅᓯᐅᒻᒥᒃ A-1, ᐴᖅᑲᖅᓯᒪᔪᓂᒡᓗ ᐱᖁᑎᓂᒃ ᓲᕐᓗ ᓱᐴᔫᖅᓯᐅᑎᑦ ᐊᒻᒪ ᖃᖓᑕᓲᖅᓯᐅᑎᑦ 
ᓄᓇᕗᒻᒥ 25−ᓂ ᓄᓇᓕᖏᓐᓂ. ᐅᖅᓱᐊᓗᓕᕆᔨᒃᑯᑦ ᐅᓚᑭᓴᖅᑕᐅᙱᒃᑲᓗᐊᕐᓗᑎᒃ ᐅᖅᓱᐊᓗᒃᑖᖅᑎᑦᑎᒃᑲᓐᓂᖅᐸᒡᓗᑎᒃ, 
ᓄᓇᓕᖕᓂ ᐅᖅᓱᖅᑖᖅᑎᑦᑎᕙᒃᑐᑦ ᐊᖏᖃᑎᒌᖏᑦᑎᒍᑦ, ᐊᒻᒪ ᐃᖏᕐᕋᑦᑎᐊᖅᑐᓂᒃ ᓂᐅᕐᕈᑎᖃᖅᐸᒃᖢᑎᒃ ᐊᒻᒪ 
ᐊᑭᓕᒃᓴᓕᐅᖅᑎᑦᑎᕙᒃᖢᑎᒃ, ᐱᓕᕆᔾᔪᑎᖏᑦ ᐊᒻᒪ ᐊᕙᑎᒧᑦ ᐊᒃᓱᕈᕐᓇᖅᑐᖅᓯᐅᕈᑕᐅᓕᕋᓗᐊᖅᑎᓪᓗᒋᑦ.  
 

2. ᒪᑭᒪᔾᔪᑎᓂᒃ ᐊᐅᓚᑦᑎᓂᖅ  
ᐅᖅᓱᐊᓗᓕᕆᔨᒃᑯᑦ ᐊᐅᓚᑦᑎᕙᒃᐳᑦ, ᑲᔪᓯᑎᑦᑎᕙᒃᐳᑦ, ᖃᐅᔨᓴᖅᐸᒃᑭᓪᓗᑎᒃ, ᓄᑖᙳᕆᐊᖅᑎᑦᑎᕙᒃᖢᑎᒡᓗ 
ᐅᖅᓱᐊᓗᖕᒥᒃ ᑐᖅᑯᖅᓯᓯᒪᓂᕐᒧᑦ ᑐᓂᐅᖅᑲᐃᓂᕐᒧᓪᓗ ᓇᑉᐸᖅᑎᖅᑕᐅᓯᒪᔪᓂᒃ ᐊᖑᒻᒪᑎᔪᒪᓂᕐᒧᑦ ᐊᖏᒡᓕᕙᓪᓕᐊᔪᓄᑦ 
ᐱᔭᐅᔭᕆᐊᓕᖕᓄᑦ ᓄᓇᕗᒻᒥᐅᑦ ᓄᓇᓕᖏᓐᓂ. ᑖᓐᓇ ᐱᓕᕆᐊᖅ ᐃᓚᖃᖅᐳᖅ ᐊᒃᓱᒻᒪᕆᐊᓗᒃ ᐋᖅᑭᐅᒪᑎᑦᑕᕆᐊᓕᖕᓂᒃ, 
ᒪᓕᑦᑎᐊᕐᓗᑎᒃ ᐊᓯᔾᔨᖅᐸᓪᓕᐊᖏᓐᓇᖅᑐᓂᒃ ᒪᓕᒋᐊᓕᖕᓂᒃ, ᐊᒻᒪ ᐱᕙᓪᓕᐊᑎᑕᐅᔪᑦ ᐊᐅᓚᔪᓐᓇᐅᑎᑦ 
ᐋᖅᑭᒃᑕᐅᓯᒪᔪᑦ ᐅᑭᐅᖅᑕᖅᑐᒥ ᖃᓄᐃᓕᖓᓂᕆᔭᖏᓐᓄᑦ. 
 

3. ᓇᑭᙶᕐᓂᖏᑦ ᐱᓕᕆᖃᑎᒌᑦ 
ᐅᖅᓱᐊᓗᓕᕆᔨᒃᑯᑦ ᑳᓐᑐᕌᒃᓯᓲᑦ ᐱᓕᒻᒪᒃᓴᐃᓲᓪᓗ ᐱᔨᑦᑎᕋᖅᑎᓂᒃ ᐅᖅᓱᐊᓗᖕᓂᑦ ᓅᑎᕆᕙᒃᑐᓂᑦ. ᐊᐅᓚᑦᑎᓂᒃᑯᑦ 
ᐱᓕᕆᖃᑎᒌᓂᒃ, ᐅᖅᓱᐊᓗᓕᕆᔨᒃᑯᑦ ᐊᑑᑎᑦᑎᐊᖅᑐᒃᑯᑦ ᑲᒪᒋᔭᖃᖅᐳᑦ ᐱᓕᕆᐊᒃᓴᓂᑦ ᓅᑎᕆᓂᕐᒧᑦ ᐅᖅᓱᐊᓗᖕᓂᑦ 
ᓄᓇᕗᓕᒫᒥᑦ.  
 

4. ᐊᕙᑎᒥᒃ ᑲᒪᔨᐅᓂᖅ 
ᐅᖅᓱᐊᓗᓕᕆᔨᒃᑯᑦ ᑲᒪᒋᔭᖃᓲᖑᕗᑦ ᐊᕙᑎᒧᑦ ᐊᑦᑕᕐᓇᖅᑐᓂᒃ ᓲᕐᓗ ᑯᕕᓂᖅ ᐊᑕᖏᕐᓗᑎᒃ ᒪᓕᑦᑎᐊᕐᓂᒃᑯᑦ 
ᒪᓕᒋᐊᓕᖕᓂᒃ ᐊᒻᒪᓗ ᓄᓇᒥᒃ ᓱᕈᐃᔭᐃᕝᕕᖃᖅᖢᑎᒃ ᐅᖅᓱᐊᓗᕈᔪᖕᓅᖓᔪᕐᒥᑦ. ᐱᓕᒻᒪᒃᓴᐃᓂᖅ ᑳᓐᑐᕌᒃᑎᓂᑦ ᐊᕙᑎᒥᑦ 
ᐊᑦᑕᕐᓇᖅᑕᐃᓕᑎᑦᑎᒃᑲᓐᓂᖅᐳᖅ, ᓴᐳᒻᒥᕗᖅ, ᑲᔪᓯᑎᑦᑎᕗᕐᓗ, ᐊᑯᓂᐅᔪᖅ ᑲᒪᒋᔭᖃᕈᑕᐅᓪᓗᓂᑦ. 

 
ᑕᒪᒃᑯᐊ ᐱᓕᕆᐊᒃᓴᑦ ᑲᒪᒋᑎᓪᓗᒋᑦ, ᐅᖅᓱᐊᓗᓕᕆᔨᒃᑯᑦ ᐃᑲᔪᐃᕗᑦ ᐃᖏᕐᕋᑦᑎᐊᖅᑐᒃᑯᑦ ᑲᔪᓯᔪᓐᓇᖅᑐᒃᑯᓪᓗ ᐊᐅᓚᑦᑎᓂᕐᒥᑦ 
ᐅᖅᓱᐊᓗᖕᓂᑦ ᓄᓇᕗᒻᒥ, ᐱᔭᐅᔭᕆᐊᓖᑦ ᓄᓇᓕᖕᓂ ᑎᑭᐅᒪᔭᐅᓪᓗᑎᒃ ᐊᕙᑎᒥᒡᓗ ᐊᑦᑕᕐᓇᖅᑕᐃᓕᑎᑦᑎᓪᓗᑎᒃ 
ᒪᓕᑦᑎᐊᖅᖢᑎᒡᓗ. 

ᐅᕐᓱᐊᓗᓕᕆᔨᒃᑯᓐᓄᑦ ᐅᑎᖅᑕᖃᑦᑕᖅᑐᑦ ᑮᓇᐅᔭᑦ 

ᐅᖅᓱᐊᓗᓕᕆᔨᒃᑯᓐᓄᑦ ᐅᑎᖅᑕᖃᑦᑕᖅᑐᑦ ᑮᓇᐅᔭᑦ, ᑕᒫᙵᑦ ᑕᐃᔭᐅᓕᕐᓗᓂᑦ "ᐅᑎᖅᑕᖃᑦᑕᖅᑐᑦ ᑮᓇᐅᔭᑦ", ᐃᑲᔪᐃᕗᖅ 
ᐅᖅᓱᐊᓗᓕᕆᔨᒃᑯᓐᓂᑦ ᐊᐅᓚᑦᑎᓂᕐᒧᑦ ᑮᓇᐅᔭᓕᕆᔾᔪᑎᒋᔭᕆᐊᓕᒥᖕᓂᑦ ᐃᖏᕐᕋᓂᕐᒧᑦ, ᐱᖃᓯᐅᑎᓪᓗᒋᑦ ᓂᐅᕕᕐᓂᖅ, ᓅᑦᑎᓂᖅ, 
ᑐᖅᑯᐃᓂᖅ, ᓅᑎᕆᓂᕐᓗ ᐅᖅᓱᐊᓗᖕᓂᑦ ᓄᓇᕗᓕᒫᒥᑦ. ᐊᔾᔨᒋᙱᖦᖢᓂᐅᒃ ᒐᕙᒪᐅᑉ ᐊᐅᓚᓂᖏᓐᓂᑦ, ᐅᖅᓱᐊᓗᓕᕆᔨᒃᑯᑦ 
ᑮᓇᐅᔭᖅᑐᖅᑕᖏᑦ ᓴᓂᕐᕙᒃᑕᐅᓯᒪᔪᒃᑰᙱᓚᑦ ᑭᓯᐊᓂ ᑮᓇᐅᔭᓕᐊᑎᒎᔭᕆᐊᖃᖅᐳᖅ ᐅᖅᓱᐊᓗᖕᓂᑦ ᓂᐅᕐᕈᑎᖃᖃᑦᑕᕐᓂᒃᑯᑦ. 

ᐃᖏᕐᕋᓪᓗᓂᑦ ᓄᓇᕗᑦ ᒐᕙᒪᐅᑉ ᑮᓇᐅᔭᑦ ᐅᑎᖅᑕᖅᑐᑦ ᐱᖁᔭᖓᒍᑦ, ᑮᓇᐅᔭᑦ ᐅᑎᖅᑕᖅᑐᑦ ᐊᑭᑐᔪᓄᑦ ᐅᖅᓱᐊᓗᖕᓂᑦ 
ᓂᐅᕕᕈᓐᓇᖅᑎᑦᑎᕗᖅ, ᐱᖁᑎᓂᒃ, ᐅᑎᖅᑐᒃᓴᑦ, ᐃᖏᕐᕋᓂᕐᒧᑦ ᑮᓇᐅᔭᖅᑑᑎᑦ, ᐊᑐᖅᑐᓪᓗ ᑖᒃᓰᔭᕈᑎᑦ. ᐅᑎᖅᑕᖅᑐᑦ ᑮᓇᐅᔭᑦ 
ᐱᔪᓐᓇᖅᑎᑕᐅᔪᑦ ᑭᒡᓕᖃᖅᑎᑕᐅᓚᐅᖅᐳᖅ $250 ᒥᓕᐊᓐᓂᒃ ᑮᓇᐅᔭᑦ ᐊᕐᕌᒍᖓᓄᑦ ᐅᓂᒃᑳᖑᔪᕐᒥᑦ, ᐊᖏᓛᖃᖅᖢᓂᑦ 
ᐅᖅᓱᐊᓗᓕᕆᔨᒃᑯᑦ ᐊᑐᖅᑐᐊᕈᓐᓇᖅᑕᖓ ᖃᓄᐃᓕᐅᕈᑎᖏᓐᓄᑦ. ᑭᓯᐊᓂ, ᓄᕕᐱᕆ 9, 2023−ᒥᑦ, ᐱᔪᓐᓇᖅᑎᑕᐅᔪᖅ ᑭᒡᓕᖓ 
ᐊᖏᒡᓕᒋᐊᖅᑕᐅᓚᐅᖅᐳᖅ $350 ᒥᓕᐊᓐᒧᑦ. 
ᐅᖅᓱᐊᓗᑲᓪᓚᑦ ᐊᑭᖏᑦ, ᒪᓕᒃᖢᑎᒃ ᓄᓇᕐᔪᐊᕐᒥᑦ ᓂᐅᕈᑕᐅᕙᒃᑐᓂᑦ, ᐅᖅᓱᐊᓗᓕᕆᔨᒃᑯᑦ ᑮᓇᐅᔭᖅᑑᑎᒋᓂᖅᐹᕆᕙᖓ 
ᓂᕆᐅᓇᙱᓛᒃᑰᕙᒃᖢᓂᓗ. ᓯᓚᑖᓂᑦ ᖃᓄᐃᔾᔪᑕᐅᔪᑦ, ᓲᕐᓗ ᓄᓇᕐᔪᐊᕐᒥ ᐊᑲᐅᙱᓕᐅᕈᑎᑦ, ᓯᓚᒥᑦ ᐱᕐᕈᓗᐊᕿᔪᑦ, ᑮᓇᐅᔭᓪᓗ 
ᑕᐅᖅᓰᔾᔪᑎᖏᑦ, ᐊᑭᖏᓐᓄᑦ ᐊᓯᔾᔨᖅᑕᕈᑕᐅᔪᓐᓇᖅᐳᑦ, ᐊᒃᑐᐃᓪᓗᓂᑦ ᑮᓇᐅᔭᖅᑑᑎᓄᑦ. ᑮᓇᐅᔭᑦ ᐅᑎᖅᑕᖅᑐᑦ 
ᐅᖅᓱᐊᓗᓕᕆᔨᒃᑯᓐᓂᑦ ᐱᔪᓐᓇᖅᑎᑦᑎᕗᖅ ᑮᓇᐅᔭᑎᒍᑦ ᐊᑐᕆᐊᓕᒥᖕᓂᑦ ᑕᒪᒃᑯᓄᖓ ᐊᒃᓱᕈᕐᓇᖅᑐᓄᑦ ᐅᓚᕕᓴᖅᑕᐅᙱᓪᓗᓂᓗ 
ᐅᖅᓱᐊᓗᓕᕆᓂᖓ. 
 
ᒪᓕᒐᖅᑎᒍᑦ, ᐅᖅᓱᐊᓗᓕᕆᔨᒃᑯᑦ ᐅᑎᖅᑎᑦᑎᔭᕆᐊᓖᑦ ᓯᕗᓂᐊᒍᑦ ᐊᑐᖅᑕᒥᖕᓂᑦ ᐅᑎᖅᑕᖅᑐᑦ ᑮᓇᐅᔭᓂᒃ ᐅᖅᓱᐊᓗᖕᓂᑦ 
ᓂᐅᕐᕈᑎᖃᕐᓂᒃᑯᑦ, ᑲᔪᓯᔪᓐᓇᕐᓗᓂᑦ ᑕᑎᒋᔭᒃᓴᐅᓗᓂᓗ ᑮᓇᐅᔭᓕᕆᓂᕐᒥᑦ ᐊᐅᓚᑦᑎᓂᖓ. 

ᐅᕐᓱᐊᓗᓕᕆᓂᕐᒧᑦ ᐊᑭᖏᓐᓄᑦ ᓱᕐᕋᓗᐊᕐᔭᐃᒃᑯᑏᑦ ᑮᓇᐅᔭᑦ 

ᐅᖅᓱᐊᓗᓕᕆᔨᒃᑯᑦ ᓱᕐᕋᓗᐊᕐᔭᐃᒃᑯᑏᑦ ᑮᓇᐅᔭᖏᑦ ᐊᐅᓚᔾᔪᑕᐅᕗᖅ ᑲᑎᑕᐅᓪᓗᑎᒃ ᑮᓇᐅᔭᓕᐊᖏᑦ ᐊᓯᐅᔨᔭᖏᓪᓗ ᑮᓇᐅᔭᑦ 
ᐅᑎᖅᑕᖅᑐᓂᒃ, ᐊᐅᓚᓂᖃᖅᖢᓂᑦ ᐸᐸᑕᐅᔪᑦ ᑮᓇᐅᔭᓕᐊᑎᑐᑦ ᓇᖕᒥᓂᖃᖅᑎᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᖏᒍᑦ. ᑮᓇᐅᔭᑦ 
ᐅᑎᖅᑕᖅᑐᑦ ᑐᕌᒐᖃᖅᑎᑕᐅᖏᓐᓇᕈᓐᓇᖅᐳᖅ ᐊᑯᓐᓂᖅᓱᖅᑐᒧᑦ ᓈᒪᔪᒥᑦ ᐅᑎᖅᑎᑦᑎᓂᕐᒧᑦ, ᐊᕐᕌᒍᑕᒫᑦ 
ᐅᑎᖅᑎᑦᑎᔭᕆᐊᖃᙱᓪᓗᓂᑦ.  ᑕᒪᑐᒨᓇ, ᓱᕐᕋᓗᐊᔾᔭᐃᒃᑯᑏᑦ ᐱᓕᕆᐊᒃᓴᖃᖅᐳᑦ ᓱᕐᕋᓗᐊᖅᑕᐃᓕᑎᑦᑎᓂᕐᒥᑦ ᐅᖅᓱᐊᓘᑉ 
ᐊᑭᖏᓐᓂᒃ ᓄᓇᕗᒻᒥᐅᓄᑦ. ᐸᓚᐅᒻᒥᖅᖢᒋᑦ ᐊᑭᑦᑕ ᐊᓯᔾᔨᖃᑦᑕᕐᓂᖏᑦ, ᓱᕐᕋᓗᐊᔾᔭᐃᒃᑯᑏᑦ ᒥᒃᖠᒋᐊᖅᑎᑦᑎᕗᖅ ᐊᑭᖏᑦᑕ 
ᐊᓯᔾᔨᕆᐊᖃᖃᑦᑕᕐᓂᖏᓐᓂᒃ ᓄᓇᕐᔪᐊᕐᒥᑦ ᑭᓂᖅᑑᑦ ᐅᖅᓱᐊᓗᓪᓗ ᐊᑭᖏᑦᑕ ᐊᓯᔾᔨᖃᑦᑕᕐᓂᖏᓐᓄᑦ. 
 
ᐅᑎᖅᑕᖅᑐᑦ ᑮᓇᐅᔭᑦ ᐊᐅᓚᑕᐅᓪᓗᑎᒃ ᐅᑎᖅᑕᖅᑐᑦ ᑮᓇᐅᔭᑦ ᐱᖁᔭᒃᑯᑦ "ᓈᒻᒪᒃᑐᒥᑦ ᐅᑎᕐᕕᐅᓂᒃᑯᑦ", ᓱᕐᕋᓗᐊᔾᔭᐃᒃᑯᑏᑦ 
ᐋᖅᑭᒃᑕᐅᓯᒪᕗᖅ ᑮᓇᐅᔭᑎᒍᑦ ᐃᓱᒪᖅᓲᑎᖃᕐᕕᐅᕌᕐᔪᒐᓱᒃᖢᓂᑦ. ᓱᕐᕋᓗᐊᔾᔭᐃᒃᑯᑏᑦ ᐊᐅᓚᑕᐅᕗᑦ ᓇᓗᓇᐃᖅᓯᒪᔪᒃᑯᑦ +/- $20 
ᒥᓕᐊᓐᓂᒃ. ᑐᖓᐅᑦᑎᓯᒪᓕᕐᓂᕈᓂᑦ, ᓄᓇᕗᑦ ᒐᕙᒪᖓ ᑮᓇᐅᔭᖃᖅᑎᑦᑎᒃᑲᓐᓂᕆᐊᖃᖅᐳᖅ ᐃᓚᒋᐊᕈᑎᒃᑯᑦ. ᐊᓯᖔᖓᒍᑦ, 
ᐊᒥᐊᒃᑯᖃᑦᑎᐊᕈᓂᑦ, ᐊᒥᐊᒃᑯᖓ ᐅᑎᖅᑎᑕᐅᓇᔭᖅᑐᖅ ᓄᓇᕗᑦ ᒐᕙᒪᖓᓄ. 
 
ᑲᑐᑎᓪᓗᑎᒃ, ᐅᑎᖅᑕᖅᑐᑦ ᓱᕐᕋᓗᐊᔾᔭᐃᒃᑯᑏᓪᓗ ᓇᓗᓇᐃᕆᕗᑦ ᐅᖅᓱᐊᓗᓕᕆᔨᒃᑯᑦ ᐊᐅᓚᑦᑎᔪᓐᓇᑦᑎᐊᕐᓂᖏᓐᓂᒃ ᑮᓇᐅᔭᑎᒍᑦ 
ᐅᓗᕆᐊᓇᖅᑐᓂᒃ ᒪᓕᑦᑎᐊᖅᑐᒃᑯᓪᓗ ᓇᓗᓇᙱᑦᑐᒃᑯᑦ ᐅᖅᓱᐊᓗᐃᑦ ᐊᑭᖃᖅᑎᖦᖢᒋᑦ ᓄᓇᕗᒻᒥᐅᓄᑦ ᓇᖕᒥᓂᖃᖅᑎᓄᓪᓗ. 

ᐱᔾᔪᑕᐅᓗᐊᖅᓯᒪᔪᑦ 2022-23 

ᓄᑖᙳᕆᐊᖅᑕᐅᓪᓗᑎᒃ ᐅᖅᓱᐊᓗᓕᕆᔨᒃᑯᑦ ᖃᕆᓴᐅᔭᓕᕆᔾᔪᑎᖏᑦ 

ᐅᖅᓱᐊᓗᓕᕆᔨᒃᑯᑦ ᓇᓗᓇᐃᕆᓚᐅᖅᐳᑦ ᐱᓕᕆᐊᒃᓴᓄᑦ ᐸᕐᓇᐅᑎᒥᑦ ᓯᕗᓪᓕᐅᑎᔭᒃᓴᒥᑦ ᐱᔭᕆᐊᓕᖕᓂᑦ ᖃᐅᔨᓴᕐᓗᑎᒃ 
ᓄᑖᙳᕆᐊᖅᑕᐅᔪᕐᒧᑦ ᐃᓇᖏᖅᑕᐅᔪᓪᓗ ᐅᖅᓱᐊᓗᓕᕆᔨᒃᑯᑦ ᖃᕆᓴᐅᔭᓕᕆᔾᔪᑎᖏᓐᓄᑦ.  2022-23 ᓄᕐᖑᐊᓂ, 
ᐅᖅᓱᐊᓗᓕᕆᔨᒃᑯᑦ ᐱᓕᕆᐊᒃᓴᓕᕆᓚᐅᖅᐳᑦ ᐊᑐᓕᖅᑎᑦᑎᓂᕐᒧᑦ ᒫᓐᓇᓕᓴᖅ ᐅᖅᓱᐊᓗᖕᒥᑦ ᐊᐅᓚᑦᑎᔾᔪᑎᖓᓂᑦ. ᑖᓐᓇ 
ᑐᕌᒐᖃᖅᐳᖅ ᐃᓇᖐᓗᑎᒃ ᐱᑐᖃᐅᓕᖅᑐᖅ ᖃᕆᓴᐅᔭᓕᕆᔾᔪᑎᓂᒃ, ᐱᖃᓯᐅᑎᓪᓗᒋᑦ ᐊᓪᓚᕝᕕᓕᕆᔨᓄᑦ ᐊᑐᖅᑕᐅᕙᒃᑐᑦ, 
ᐊᑭᓖᔾᔪᑏᑦ, ᓄᓇᓯᐅᑎᒥᒡᓗ ᓂᐅᕐᕈᑎᖃᕈᑏᑦ ᐊᑐᖅᑕᐅᕙᒃᑐᑦ ᓄᓇᕗᒻᒥ ᓄᓇᓕᖕᓂᑦ. 
 

https://www.nunavutlegislation.ca/en/consolidated-law/revolving-funds-act-consolidation


                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 8 ᒪᒃᐱᒐᕐᓂ 60 
 

ᓄᑖᙳᕆᐊᖅᑕᐅᔪᒪᔪᖅ ᐱᒻᒪᕆᐅᕗᖅ ᑲᒪᒋᔪᒪᓪᓗᒋᑦ ᐃᖏᕐᕋᑦᑎᐊᙱᔾᔪᑕᐅᔪᑦ ᒫᓐᓇ ᐊᑐᖅᑕᐅᔪᓂᒃ, ᐊᕐᕌᒍᒐᓴᖕᓄᑦ 
ᐊᑐᖅᑕᐅᔪᑦ ᑎᑭᐅᒪᔪᓐᓃᖅᖢᑎᒡᓗ ᐅᖅᓱᐊᓗᓕᕆᔨᒃᑯᑦ ᐱᔭᕆᑐᔪᒃᑯᑦ ᐅᖅᓱᐊᓗᖕᓂᑦ ᐊᐅᓚᑦᑎᔾᔪᑎᖏᓐᓄᑦ 
ᓅᑎᕆᔾᔪᑎᖏᓐᓄᓪᓗ. ᓄᑖᖅ ᖃᕆᓴᐅᔭᓕᕆᔾᔪᑎ ᓱᒃᑲᒃᑎᒋᐊᕈᑕᐅᓂᐊᖅᑐᖅ, ᐃᓕᐅᖅᑲᐃᓗᐊᕆᐊᖃᙱᓐᓂᖅᓴᐅᓕᕐᓗᑎᒃ, 
ᐅᓂᒃᑳᓪᓗ ᐱᐅᓯᒋᐊᕐᓗᑎᒃ ᓇᓚᐅᑦᑖᕐᔫᒥᔪᓐᓇᖅᓯᓗᑎᒡᓗ, ᐅᖅᓱᐊᓗᓕᕆᔨᒃᑯᑦ ᑲᔪᓯᔪᓐᓇᕐᓗᑎᒃ ᐊᑦᑕᕐᓇᙱᑦᑐᒃᑯᑦ 
ᑕᑎᒋᔭᒃᓴᒃᑯᓪᓗ ᐅᖅᓱᐊᓗᖕᓄᑦ ᐱᔨᑦᕋᐅᑎᖏᓐᓂᑦ ᓄᓇᕗᓕᒫᒥᑦ. 
 
ᓄᑖᙳᕆᐊᖅᑎᑦᑎᓂᕐᒧᑦ ᑐᕌᕆᔭᐅᔪᑦ 
 
ᐱᓕᕆᐊᒃᓴᓕᕆᓂᒃᑯᑦ ᓇᓗᓇᐃᕆᓚᐅᖅᑐᑦ ᐊᒥᓱᓂᒃ ᐱᐅᓯᒋᐊᒐᒃᓴᓂᑦ ᐊᑐᓕᕐᓂᒃᑯᑦ ᐅᓪᓗᒥᓕᓴᖅ ᖃᕆᓴᐅᔭᓕᕆᔾᔪᑎᒥᑦ: 

• ᐱᖁᑎᓂᒃ ᐊᐅᓚᑦᑎᓂᖅ − ᖃᕆᓴᐅᔭᒃᑰᓕᖅᑎᓪᓗᒋᑦ ᐱᖁᑎᓕᕆᓂᖅ ᑕᑎᖃᕈᓐᓃᕈᑕᐅᓂᐊᖅᐳᖅ ᓈᓴᐅᓯᕆᔾᔪᑎᓂᒃ 
ᓇᖕᒥᓂᕐᓗ ᓈᓴᐃᔭᕆᐊᖃᕐᓂᕐᒥᑦ, ᑕᒻᒪᖅᑕᙱᓐᓂᖅᓴᐅᓕᕐᓗᑎᒃ ᐃᖏᕐᕋᑦᑎᐊᕐᓂᖅᓴᐅᓕᕐᓗᑎᒡᓗ. 

• ᐅᓂᒃᑳᕐᓂᖅ ᓇᓚᐅᑦᑖᕐᓂᕐᓗ − ᐅᓂᒃᑳᑦ ᐱᐅᓯᒋᐊᕐᓗᑎᒃ, ᐱᖃᓯᐅᑎᓪᓗᒋᑦ ᑎᑎᕋᐅᔭᖅᓯᒪᔪᑦ ᓇᓗᓇᐃᔭᐅᑏᑦ 
ᐊᑐᖅᐸᓪᓕᐊᓂᑯᐃᓪᓗ ᑎᑎᖅᑲᑦ, ᑐᓴᐅᒪᓂᒃᑯᑦ ᐃᓱᒪᓕᐅᕆᔾᔪᑕᐅᔪᓐᓇᕐᓗᓂᑦ ᑕᒻᒪᖅᑕᖅᓯᒪᙱᓐᓂᖅᓴᐅᓕᕐᓗᓂᓗ 
ᑎᑭᓴᐃᓇᓱᐊᕐᓂᕐᒧᑦ ᐱᕙᒌᔭᐃᓂᖅ. 

• ᓂᐅᕐᕈᑕᐅᔪᓄᑦ ᐊᐅᓚᑦᑎᓂᖅ − ᐃᓚᓕᐅᔾᔨᓂᖅ ᓂᐅᕐᕈᑕᐅᕙᓪᓕᐊᔪᓂᒃ ᓇᖕᒥᓂᖅ 
ᐃᓕᐅᖅᑲᐃᙱᓐᓂᖅᓴᐅᔾᔪᑕᐅᓕᕐᓂᐊᖅᐳᖅ ᐱᐅᓯᒋᐊᕐᓗᓂᓗ ᑕᖅᑭᑕᒫᑦ ᑮᓇᐅᔭᓕᕆᔾᔪᑕᐅᕙᒃᑐᑦ. 

• ᐃᖏᕐᕋᑦᑎᐊᕐᓂᖅ − ᓄᑖᙳᕆᐊᖅᓯᓂᖅ ᓄᓇᓯᐅᑎᒥᒃ ᐅᓄᖅᑐᓕᐅᕈᑏᑦ ᖃᕆᓴᐅᔭᒃᑰᓕᖅᑎᑦᑎᓂᖅ ᑎᑎᕋᒐᒃᓴᕐᓂᑦ 
ᐊᖏᖅᑕᐅᓇᓱᐊᕈᑎᓂᒡᓗ ᑮᓇᐅᔭᖅᑐᓗᐊᙱᔾᔪᑕᐅᓂᖅᓴᐅᓕᕐᓂᐊᖅᐳᖅ ᐊᓪᓚᕝᕕᓕᕆᙱᔾᔪᑕᐅᓂᖅᓴᐅᓕᕐᓗᓂᓗ. 

• ᑮᓇᐅᔭᓂᒃ ᐊᐅᓚᑦᑎᓂᖅ − ᐃᓚᓕᐅᑎᓯᒪᔪᖅ ᖃᕆᓴᐅᔭᓕᕆᔾᔪᑎ ᑮᓇᐅᔭᑦ ᐃᖏᕐᕋᔪᓂᒃ 
ᑲᒪᒋᔭᖃᓕᕈᑕᐅᑦᑎᐊᖅᐹᓪᓕᕐᓂᐊᖅᑐᖅ, ᓂᐅᕕᕈᓐᓇᐅᑎᓂᒃ ᐊᐅᓚᑦᑎᕚᓪᓕᕐᓗᑎᒃ, ᑳᓐᑐᕌᒃᑎᓄᓪᓗ 
ᐋᖅᑭᒋᐊᖅᓯᕙᒡᓗᑎᒃ, ᐱᐅᓯᒋᐊᕈᑕᐅᓗᓂᑦ ᑮᓇᐅᔭᓂᒃ ᐊᐅᓚᑦᑎᔾᔪᑎᖏᓐᓂᒃ. 

ᐱᔭᕇᖅᑕᐅᑎᓪᓗᒍ ᐱᓕᕆᐊᒃᓴᓕᕆᓂᖅ, ᐅᖅᓱᐊᓗᓕᕆᔨᒃᑯᑦ ᐱᒋᐊᕐᓂᐊᖅᑐᑦ ᓂᐅᕕᖅᐸᓪᓕᐊᓂᕐᒥᑦ ᓇᓗᓇᐃᕆᔪᒪᓪᓗᑎᒃ 
ᐋᖅᑭᒋᐊᕈᑎᑦᑎᐊᕙᐅᓛᕐᒥᑦ ᖃᕆᓴᐅᔭᓕᕆᔾᔪᑎᒥᑦ. ᑖᓐᓇ ᓄᑖᙳᕆᐊᖅᓯᓇᓱᐊᕐᓂᖅ ᑕᑯᒃᓴᐅᑎᑦᑎᕗᖅ ᐅᖅᓱᐊᓗᓕᕆᔨᒃᑯᑦ 
ᐱᐅᓯᒋᐊᖅᐸᓪᓕᐊᓇᓱᐊᖏᓐᓇᖅᑕᖓᓂᑦ, ᐅᖅᓱᐊᓗᓕᕆᔨᒃᑯᑦ ᑲᒪᒋᔭᖃᕈᓐᓇᐃᓐᓇᕐᓗᑎᒃ ᐊᓯᔾᔨᖅᐸᓪᓕᐊᕙᒃᑐᓂᑦ ᐅᖅᓱᐊᓗᖕᓂᑦ 
ᐊᐅᓚᑦᑎᓂᕐᒧᑦ ᓅᑎᕆᓂᕐᒧᓪᓗ ᓄᓇᕗᒻᒥ ᐊᔾᔨᐅᙱᑦᑐᖅ ᐊᐅᓪᓚᔾᔪᑎᖓᒍᑦ. 

ᓂᐅᕕᕐᕕᖕᒥ ᐊᑭᖏᑦ ᐋᖅᑭᒋᐊᖅᑕᐅᓂᖏᑦ 

ᓂᐅᕕᕐᕕᖕᒥ ᐅᖅᓱᐊᓘᑉ ᐊᑭᖏᑦ ᐊᑭᑦᑐᕆᐊᓚᐅᖅᐳᑦ ᐊᐃᕆᓕ 1, 2022−ᒥᑦ, ᒪᓕᒃᖢᓂᑦ ᒐᕙᒪᑐᖃᒃᑯᑦ ᐸᐅᕐᒧᑦ 
ᑖᒃᓰᔭᕈᑎᖓᓂᑦ. ᐅᑭᐅᑉ ᓄᕐᖑᐊᓂ, ᑎᓯᐱᕆ 4, 2022−ᒥᑦ, ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᑦ ᐊᖏᓚᐅᖅᐳᑦ ᓂᐅᕕᕐᕕᖕᓂ 
ᐊᑭᖏᓐᓂᒃ ᐊᑭᑦᑐᕆᐊᖅᓯᓂᕐᒥᑦ $0.20 ᓖᑕᒧᑦ ᑕᒪᐃᓐᓄᑦ ᐅᖅᓱᐊᓗᖕᓄᑦ. 
 
ᑕᐃᒪᓐᓇ ᐋᖅᑭᒋᐊᖅᑕᐅᔭᕆᐊᖃᓚᐅᖅᐳᖅ ᐊᑭᑦᑐᕆᐊᑲᓪᓚᖕᓂᖓᓄᑦ ᐅᖅᓱᐊᓗᐃᑦ 2022−ᒥ 2021 ᑕᑯᓪᓗᒍ. 2021−ᒥ, 
ᐅᖅᓱᐊᓗᓕᕆᔨᒃᑯᑦ ᐊᖏᔪᒥᒃ ᐅᖅᓱᐊᓗᒃᑖᕈᓐᓇᓚᐅᖅᐳᖅ ᐊᑭᑭᓐᓂᖅᐹᖑᑎᓪᓗᒋᑦ ᓂᐅᕐᕈᑕᐅᕙᓪᓕᐊᔪᑦ ᒪᓕᒃᖢᒋᑦ ᓄᕙᖕᓇᖅ 
ᐊᑐᖅᑎᓪᓗᒍᑦ. ᑭᓯᐊᓂ, 2022−ᒥ ᐊᑭᑦᑐᕆᐊᕐᓂᖓ, ᓄᓇᕐᔪᐊᕐᒥ ᓂᐅᕐᕈᑕᐅᕙᓪᓕᐊᔪᑦ ᒪᓕᒃᖢᒋᑦ ᐊᑭᑦᑐᖅᐸᓪᓕᐊᓂᖏᓐᓄᓪᓗ 
ᑭᓂᖅᑑᑦ, ᓂᐅᕕᕐᕕᖕᓂ ᐊᑭᖏᑦ ᐋᖅᑭᒋᐊᖅᑕᐅᔭᕆᐊᖃᓕᓚᐅᖅᐳᑦ ᒪᓕᒍᒪᓪᓗᑎᒃ ᐊᑭᑐᓂᖅᓴᐅᓂᖓᓄᑦ ᓂᐅᕕᕐᓂᖅ. 

ᐅᖅᓱᐊᓗᓕᕆᔨᒃᑯᑦ ᐋᖅᑭᒋᐊᒃᑲᓐᓂᕈᑎᖓᓂᑦ ᕿᒥᕐᕈᓂᖅ ᑭᒡᓕᓯᓂᐊᕐᓂᕐᓗ  

2018−ᒥ, ᐅᖅᓱᐊᓗᓕᕆᔨᒃᑯᑦ ᕿᒥᕐᕈᓯᒋᐊᓚᐅᖅᐳᑦ ᑎᒥᐅᑉ ᐊᐅᓚᑦᑎᕕᖓᑕᓗ ᐋᖅᑭᒃᓯᒪᓂᖓᓂᑦ ᐱᕈᖅᐸᓪᓕᐊᓂᖓ ᐱᓪᓗᒍ, 
ᒪᓕᒐᖅᑎᒍᑦ ᐊᒃᓱᕈᕐᓇᕈᑕᐅᔪᑦ, ᐋᓐᓂᐊᖃᖅᑕᐃᓕᓂᕐᒧᑦ ᐊᑦᑕᕐᓇᖅᑕᐃᓕᓂᕐᒧᓪᓗ ᒪᓕᒋᐊᓖᑦ, ᑮᓇᐅᔭᑎᒍᓪᓗ ᐊᒃᓱᕈᕐᓇᖅᑐᑦ 
ᓲᕐᓗ ᑕᓕᐅᒪᔪᑦ ᐃᑲᔫᑎᑦ ᐅᑎᖅᑐᒃᓴᑦ ᑮᓇᐅᔭᓄᑦ. ᑖᓐᓇ ᓈᒪᔪᓂ ᐃᓱᒪᓕᐅᕆᔭᒃᓴᖃᓕᕈᑕᐅᓚᐅᖅᐳᖅ 2020-21−ᒥᑦ, 

ᐋᖅᑭᐅᒪᓂᖓ ᐊᓯᔾᔨᕈᓐᓇᖅᖢᓂᑦ, ᐱᖃᓯᐅᑎᓪᓗᓂᑦ ᐃᒻᒥᒃᑰᖅᑐᖅ ᐅᖅᓱᐊᓗᖕᓄᑦ ᑲᑎᒪᔨᑦ, ᐊᑕᐅᓯᙳᖃᑎᖃᕐᓂᖅ ᖁᓪᓕᖅ 
ᐆᒻᒪᖅᑯᑎᓕᕆᔨᒃᑯᓐᓂᑦ, ᐃᓛᒃᑰᖅᑐᒥᒡᓘᓐᓃᑦ ᑎᒥᓕᐅᕐᓗᑎᒃ. 
 
2021 ᐅᑭᐊᒃᓵᖓᓂᑦ, ᐱᖁᔭᒃᓴᖅ 52 ᓴᖅᑭᑕᐅᓚᐅᖅᐳᖅ ᓂᕈᐊᕆᔭᒃᓴᓕᐅᖅᖢᑎᒃ ᐃᓛᒃᑰᖅᑐᒥᒃ ᐅᖅᓱᐊᓗᖕᓄᑦ ᑲᑎᒪᔨᓕᐅᕐᓂᕐᒥᑦ.  
ᐱᖁᔭᒃᓴᖅ ᑲᔪᓯᑎᑕᐅᓚᐅᙱᓚᖅ ᒪᓕᒐᓕᐅᕐᕕᖕᒥ; ᑭᓯᐊᓂ, ᑭᒡᓕᓯᓂᐊᖅᑕᐅᔪᒃᑯᑦ ᖃᐅᔨᓚᐅᖅᐳᑦ ᐅᖅᓱᐊᓗᓕᕆᔨᒃᑯᑦ 
ᐊᒃᓱᕈᕐᓇᖅᑐᒃᑰᕈᑎᖏᓐᓂᒃ ᐱᕕᒃᓴᖏᓐᓂᒡᓗ. 
 
2022-23−ᒥ, ᐅᖅᓱᐊᓗᓕᕆᔨᒃᑯᑦ ᑐᙵᕕᓕᕆᓚᐅᖅᐳᑦ ᑭᒡᓕᓯᓂᐊᖅᑕᐅᓯᒪᔪᕐᒥᑦ ᕿᒥᕐᕈᓪᓗᑎᒡᓗ ᐋᖅᑭᒋᐊᕈᑎᒃᓴᓂᑦ 
ᐃᓱᒫᓘᑕᐅᔪᕐᓄᑦ ᒪᓕᒐᓕᐅᖅᑎᓂᒃ ᐅᖃᐅᓯᐅᑎᓪᓗᒍᑦ ᐱᖁᔭᒃᓴᖅ 52. ᒪᓕᒐᖅᑎᒍᑦ ᐱᔭᐅᔪᒪᕙᓪᓕᐊᑐᐃᓐᓇᖅᑎᓪᓗᒋᑦ, 
ᓂᐅᕈᑕᐅᕙᓪᓕᐊᔪᑦ ᐅᓄᖅᓯᕙᓪᓕᐊᑎᓪᓗᒋᑦ, ᐊᐅᓚᑕᐅᔪᓪᓗ ᐊᑦᑕᕐᓇᖅᓯᕙᓪᓕᐊᑎᓪᓗᒋᑦ, ᐅᖅᓱᐊᓗᓕᕆᔨᒃᑯᑦ 
ᕿᒥᕐᕈᕙᓪᓕᐊᖏᓐᓇᖅᐳᑦ ᐱᔭᕆᐊᖃᕐᓂᖓᓂᑦ ᐊᐅᓚᑦᑎᕕᖕᒥ ᐋᖅᑭᐅᒪᓂᖓᓂᒡᓗ ᐊᓯᔾᔩᓂᖅ. ᐅᔾᔨᕐᓇᖅᑐᒃᑯᑦ ᑮᓇᐅᔭᑎᒍᑦ 
ᐊᒃᓱᕈᕐᓇᖅᑐᒃᑰᓚᐅᖅᖢᑕ 2022−23−ᒥ, ᒪᓕᒐᖅᑎᒍᓪᓗ ᐊᑭᑐᔪᖅᑎᒍᓪᓗ ᐊᒃᓱᕈᕐᓇᖅᑐᖃᐃᓐᓇᖅᖢᓂᑦ, ᐋᖅᑭᐅᒪᓂᖓ 
ᐊᓯᔾᔨᕆᐊᖃᕐᓂᖓ ᑕᑯᔭᐅᖏᓐᓇᓕᖅᐳᖅ ᐃᑲᔪᕈᒪᓪᓗᒋᑦ ᐅᖅᓱᐊᓗᓕᕆᔨᒃᑯᑦ ᐊᑯᓂᐅᔪᒃᑯᑦ ᐃᖏᕐᕋᔪᓐᓇᕐᓂᖓ, ᑲᔪᓯᔪᓐᓇᕐᓂᖓ, 
ᑕᑎᒋᔭᒃᓴᐅᓂᖓᓗ. 
 
ᐅᖅᓱᐊᓗᓕᕆᔨᒃᑯᑦ ᑕᑎᒋᔭᒃᓴᐅᖏᓐᓇᕈᒪᕗᑦ ᐅᖅᓱᐊᓗᓕᕆᔨᐅᓂᕐᒧᑦ ᓄᓇᕗᒻᒥ ᓄᓇᓕᖕᓄᑦ ᐊᑦᑕᕐᓇᙱᑦᑐᒃᑯᑦ 
ᐃᖏᕐᕋᑦᑎᐊᖅᑐᒃᑯᓪᓗ ᐊᑐᓕᖅᐸᓪᓕᐊᓗᑎᒃ ᐱᔭᕆᑐᔪᖅ ᐊᓯᔾᔨᖅᐸᓪᓕᐊᔪᓪᓗ ᐱᔭᐅᔪᒪᕙᒃᑐᑦ ᐃᖏᕐᕋᔾᔪᑎᒋᔭᖓᓄᑦ. 

ᐅᖅᓱᐊᓗᖃᖅᑎᑦᑎᓂᖅ ᓅᑎᕆᓂᕐᓗ 

ᐅᖅᓱᐊᓗᓕᕆᔨᒃᑯᑦ ᓄᓇᕗᒻᒥ ᐅᖅᓱᐊᓗᖃᕐᕕᓪᓗᐊᑕᐅᕗᖅ, ᓇᓗᓇᐃᕆᓪᓗᓂᑦ ᐃᓄᖏᑦ, ᓇᖕᒥᓂᖃᖅᑎᐅᔪᑦ, ᑎᒥᐅᔪᓪᓗ 
ᐱᒻᒪᕆᖕᓂ ᐅᖅᓱᐊᓗᖃᕈᓐᓇᕐᓂᖏᓐᓂᒃ. ᐃᖏᕐᕋᓪᓗᓂᑦ ᓄᓇᕐᔪᐊᕐᒥ ᓅᑦᑎᓂᕐᒧᑦ ᐊᒃᓱᕈᓐᓇᓛᖑᖃᑕᐅᔪᕐᒥᑦ, ᐅᖅᓱᐊᓗᓕᕆᔨᒃᑯᑦ 
ᑲᒪᒋᔭᖃᖅᐳᑦ ᓂᐅᕕᕐᓂᕐᒥᑦ, ᓅᑦᑎᓂᕐᒥᑦ, ᑐᖅᑯᐃᓂᕐᒥᑦ, ᓂᐅᕐᕈᑎᖃᕐᓂᕐᒥᑦ ᓅᑎᕆᓂᕐᒥᒡᓗ ᐱᐅᓯᒋᐊᖅᓯᒪᔪᑦ ᐅᖅᓱᐊᓗᖕᓂᑦ 
ᑎᑭᐅᒪᓇᓱᐊᖅᖢᑎᒃ ᓄᓇᕗᒻᒥ ᖃᓄᑯᓘᔭᖅ ᐆᒻᒪᖅᑯᑎᓄᑦ ᐱᔭᐅᔭᕆᐊᓕᖕᓄᑦ. 
 
2022 ᐊᐅᔭᖓᓂ / ᐅᑭᐊᒃᓵᖓᓂ ᐅᖅᓱᖅᑕᐅᑎᑕᐅᑎᓪᓗᒋᑦ, ᐅᖅᓱᐊᓗᓕᕆᔨᒃᑯᑦ ᑕᓪᓕᒪᒋᓕᖅᑕᖓᓂᒃ ᐅᑭᐅᑦ ᑕᓪᓕᒪᑦ 
ᐊᖏᖃᑎᒌᒍᑎᖓᓂ ᐃᓱᓕᑦᑎᓚᐅᖅᑐᑦ AV Nunavut Fuels−ᑯᓐᓂᑦ ᐊᒻᒪᓗ Woodward's Oil Limited−ᑯᓐᓂᑦ. 
ᐋᖅᑭᒃᑕᐅᓪᓗᓂᑦ ᒫᔾᔨ 2018−ᒥ, ᑖᓐᓇ ᑲᑐᔾᔨᖃᑎᒌᖑᔪᖅ ᐱᒻᒪᕆᐅᓯᒪᕗᖅ ᐅᖅᓱᐊᓗᖃᖅᑎᑦᑎᓂᕐᒥᑦ ᓄᓇᕗᓕᒫᒥ. 
ᐃᓱᒪᓕᐅᕆᔭᐅᓯᒪᑦᑎᐊᖅᑐᑦ ᓴᖅᑭᑕᐅᓯᒪᔪᑦ ᐊᖏᖃᑎᒌᒍᑎᒃᑯᑦ ᐱᖃᓯᐅᔾᔨᕗᑦ ᐱᐅᓯᒋᐊᖅᖢᓂᑦ ᐅᖅᓱᐊᓗᖕᓂᑦ ᐊᑭᓕᖅᓱᐃᔾᔪᓰᑦ, 
ᐱᖓᓱᓂᒃ ᐅᖅᓱᖅᑕᐅᑎᑖᒃᑲᓐᓂᕐᓂᖅ, ᐊᑐᓕᕐᓂᕐᓗ ᐊᑕᐅᓯᕐᒥᑦ, ᓄᓇᕗᓕᒫᒧᑦ ᐊᖏᕈᑎ, ᐃᓇᖐᓪᓗᓂᑦ ᐃᓛᒃᑰᖅᑐᑦ 
ᐊᕕᒃᑐᖅᓯᒪᓂᒃᑯᑦ ᐊᖏᖃᑎᒌᒍᑎᓂᒃ. ᑕᒪᒃᑯᐊ ᐱᐅᓯᕚᓪᓕᖅᓯᓯᒪᓪᓚᕆᒃᐳᑦ ᑕᑎᒋᔭᒃᓴᐅᓂᖓᓂᑦ ᐃᖏᕐᕋᑦᑎᐊᕐᓂᖓᓂᒡᓗ 
ᐱᖃᕐᕕᐅᔫᑉ, ᐅᒥᐊᕐᔪᐊᒃᑰᖅᑎᑦᑎᓂᖅ ᓅᑎᕆᓂᕐᓗ. 
 
ᑐᙵᑦᑎᐊᖁᓪᓗᒍᑦ ᑲᔪᓯᖁᓪᓗᒍᓗ, 2022 ᐅᑭᐊᒃᓵᖓᓂᑦ, ᐅᖅᓱᐊᓗᓕᕆᔨᒃᑯᑦ ᐊᑐᓚᐅᖅᑐᑦ ᓯᕗᓪᓕᖅ ᒪᕐᕈᐃᓕᖓᔪᓂᒃ 
ᐅᐃᒍᔪᓐᓇᕐᓂᕐᒥᑦ ᐊᖏᕈᑎᑎᒍᑦ. ᐃᓱᒪᓕᐅᕆᔭᐅᔪᖅ ᓇᓗᓇᐃᕈᑕᐅᕗᖅ AV Nunavut Fuels−ᑯᑦ ᐊᒻᒪᓗ Woodward's Oil 
Limited−ᑯᑦ ᐱᖃᖅᑎᑦᑏᓐᓇᕈᓐᓇᕐᓂᖏᓐᓂᒃ ᓅᑦᑎᔪᓐᓇᕐᓂᖏᓐᓂᒡᓗ ᐅᖅᓱᐊᓗᖕᒥᑦ 2023 ᐊᐅᔭᖓᓂ / ᐅᑭᐊᒃᓵᖓᓂ, 
ᐃᑲᔪᖅᑐᐃᒃᑲᓐᓂᖅᖢᑎᒃ ᐅᖅᓱᐊᓗᓕᕆᔨᒃᑯᑦ ᐱᓇᓱᐊᖅᑕᖓᓂᑦ ᑕᑎᒋᔭᐅᔪᓐᓇᖅᑐᒥᑦ ᐆᒻᒪᖅᑯᑎᖃᕈᓐᓇᖅᑎᑦᑎᓂᕐᒥᑦ 
ᓄᓇᕗᓕᒫᒥᑦ. 
 
ᓯᕗᒻᒧᑦ ᑕᐅᑐᒃᖢᓂᑦ, ᐅᖅᓱᐊᓗᓕᕆᔨᒃᑯᑦ ᐱᐅᓯᒋᐊᖅᓯᔪᒪᕗᖅ ᐃᖏᕐᕋᓂᖓᓂᑦ ᓴᙱᒃᑎᒋᐊᕐᓗᒍᓗ ᐅᖅᓱᐊᓗᖃᕐᕕᖓ 
ᑎᑭᐅᒪᖁᓪᓗᒍᑦ ᐱᔭᐅᔭᕆᐊᖃᖅᐸᒃᑐᓄᑦ ᓄᓇᕗᒻᒥ ᓄᓇᓕᖕᓂᑦ. ᐅᖅᓱᐊᓗᓕᕆᔨᒃᑯᑦ ᓇᓕᒧᒌᒃᑎᑦᑎᓇᓱᐊᖏᓐᓇᕐᓂᐊᖅᐳᑦ 
ᐃᖏᕐᕋᓂᕐᒧᑦ ᐊᒃᓱᕈᕐᓇᕈᑎᓂᒃ ᐱᓕᕆᐊᒃᓴᒥᖕᓄᑦ ᐊᑦᑕᕐᓇᙱᑦᑐᒃᑯᑦ, ᐃᖏᕐᕋᑦᑎᐊᖅᑐᒃᑯᑦ, ᑲᔪᓯᔪᓐᓇᖅᑐᒃᑯᓪᓗ 
ᐅᖅᓱᐊᓗᖃᖅᑎᑦᑎᓂᕐᒧᑦ ᓄᓇᕗᒻᒥ.  

ᐊᕐᕌᒍᑕᒫᑦ ᐊᖏᔫᑕᐅᓈᖅᑕᖅᑐᓂᒃ ᐅᖅᓱᐊᓗᖕᓂᒃ ᑎᑭᑎᑦᑎᒃᑲᓐᓂᕐᓂᖅ 

ᓯᑯᖃᙱᑎᓪᓗᒍᑦ, ᔪᓚᐃᒥᑦ ᓄᕕᐱᕆᒧᑦ, ᓄᓇᕗᒻᒥ ᐅᖅᓱᐊᓗᖕᓂᑦ ᑎᑭᑎᑦᑎᖃᑦᑕᖅᐳᑦ ᑎᑭᐅᒪᖁᓪᓗᒋᑦ ᐆᒻᒪᖅᑯᑎᓄᑦ 
ᐱᔭᕆᐊᓕᖕᓄᑦ ᓄᓇᓕᖏᓐᓄᑦ. ᑖᒃᑯᐊ ᑐᖅᑯᖅᑕᐅᕙᒃᐳᑦ ᐃᓕᓯᒪᑦᑎᐊᖅᑐᑦ ᐅᖅᓱᐊᓗᖃᐅᑎᖕᓄᑦ ᐊᑐᓂ ᓄᓇᓕᖕᓂ, 
ᑕᑎᒋᔭᒃᓴᐅᔪᒥᒃ ᐱᖃᕐᕕᐅᓪᓗᓂᑦ ᐊᑐᓪᓚᕆᒃᑎᓪᓗᒋᑦ ᐅᑭᐅᒃᑯᑦ. ᐱᒻᒪᕆᐅᓂᖓᓄᑦ ᐅᖅᓱᐊᓗᒃᑖᒃᑲᓐᓂᕐᓇᐅᑎᓪᓗᒍᑦ ᓈᒪᔪᒥᑦ 
ᐅᖅᓱᐊᓗᖃᐃᓐᓇᖁᓪᓗᒋᑦ,  ᐃᓚᐅᖃᑕᐅᓪᓚᕆᒋᐊᖃᖅᐳᑦ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᑲᒪᒋᔭᖃᕐᓗᑎᒃ 
ᐃᖏᕐᕋᓂᐅᔪᕐᒥᑦ ᓄᓇᕗᓕᒫᒥᑦ. 
 
ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐱᒻᒪᕆᖕᒥ ᐱᓕᕆᐊᒃᓴᖃᖅᐳᑦ ᓯᒡᔭᒥ ᐊᐅᓚᓂᕆᔭᐅᔪᕐᓂᑦ ᐊᐅᔭᒃᑯᑦ 
ᐅᖅᓱᖅᑕᐅᑎᑕᐅᓯᒪᑎᓪᓗᒋᑦ. ᑲᒪᒋᔭᖃᓲᑦ ᖃᑦᑕᐅᔭᐃᑦ ᐃᒻᒥᖅᓱᖅᑕᐅᑎᓪᓗᒋᑦ ᖃᐅᔨᓴᓪᓚᕆᒃᐸᒃᖢᑎᒡᓗ 
ᓇᓗᓇᐃᒃᑯᓯᖅᓱᐃᕙᒃᖢᑎᒡᓗ ᐅᖅᓱᐊᓗᖕᓂᑦ. ᑖᓐᓇ ᑲᑐᔾᔨᖃᑎᒌᖕᓂᖅ ᐱᖃᓯᐅᔾᔨᕗᖅ ᐱᓕᕆᖃᑎᒋᑦᑎᐊᖅᖢᒋᑦ ᐅᒥᐊᕐᔪᐅᕐᒥᑦ 
ᓴᓇᔩᑦ, ᑲᒪᒋᔭᖃᖅᐸᒃᑐᑦ ᐅᒥᐊᕐᔪᐊᒃᑰᖅᑎᑦᑎᓂᕐᒥᑦ. ᐊᒻᒪ ᓱᓕ, ᐅᖅᓱᐊᓗᓕᕆᔨᒃᑯᑦ ᐱᓕᕆᖃᑎᖃᓲᑦ ᐃᒻᒥᒃᑰᖅᑐᖅ ᑕᕆᐅᕐᒥ 
ᖃᐅᔨᓴᖅᑎᒥᑦ, Intertek Testing Services Canada Ltd−ᑯᑦ, ᒪᓕᑦᑎᐊᕈᒪᓪᓗᑎᒃ ᐱᐅᔫᖁᓪᓗᒍᓗ ᐱᓕᕆᐊᖑᕙᓪᓕᐊᔪᓕᒫᑦ. 
 
ᑮᓇᐅᔭᑦ ᐊᕐᕌᒍᖓᓂ 2022-23, ᐅᖅᓱᐊᓗᓕᕆᔨᒃᑯᑦ ᐅᖅᓴᒃᓯᑦᑎᐊᓚᐅᖅᐳᑦ ᓄᓇᕗᒻᒥ ᓄᓇᓕᖕᓂᑦ 216.5 ᒥᓕᐊᓐ ᓖᑕᐸᓗᖕᓂᑦ, 
ᐅᓄᖅᓯᒋᐊᖅᖢᑎᒃ 22.6 ᒥᓕᐊᓐ ᓖᑕᓂᒃ, ᐅᕝᕙᓗ 11.7% ᑭᖑᓂᖓᓂᑦ. ᑖᓐᓇ ᐊᖏᒡᓕᒋᐊᕐᓂᖓ ᐊᒥᓱᓂᒃ ᐱᔾᔪᑎᖃᖅᐳᖅ, 
ᐱᓗᐊᖅᑐᒥᒃ ᑮᓇᐅᔭᓕᐅᕋᓱᓐᓂᕐᒧᑦ ᐱᕙᓪᓕᐊᓕᒃᑲᓐᓂᕐᓂᐅᔪᖅ ᓄᕙᖕᓇᖅ ᐊᑐᓚᐅᖅᑎᓪᓗᒍᑦ. ᐅᑎᕐᓂᕆᔭᖓ ᓱᒃᑲᔫᓚᐅᖅᐳᖅ 
ᐱᔭᐅᔪᒪᓂᖅᓴᐅᓕᕐᓂᖓᓄᑦ ᖃᖓᑕᓲᖅᓯᐅᑎᑦ, ᖃᖓᑕᓂᖅᓴᐅᓕᕐᓂᖏᓐᓄᑦ ᓅᑦᑎᔭᕆᐊᖃᕐᓂᖅᓴᐅᓕᕐᓂᖏᓐᓄᓪᓗ.  ᐊᒻᒪ ᓱᓕ, 
ᐅᔾᔨᕐᓇᖅᖢᓂ, ᐱᙱᓐᓂᖅᓴᐅᒐᓗᐊᖅᖢᓂ, ᐃᒐᓯᐅᑎᑖᕐᓂᖅᓴᐅᓕᓚᐅᖅᑐᑦ, ᑮᓇᐅᔭᓕᐅᕋᓱᐊᕐᕖᑦ ᓴᓇᔩᓪᓗ 
ᐱᓕᕆᓂᖅᓴᐅᓕᕐᓂᖏᓐᓄᑦ ᓄᓇᕗᒻᒥ.   

ᖃᖓᒃᑯᑦ ᐅᖅᓱᐊᓗᖕᓂᑦ ᓂᐅᕕᕐᓂᖏᑦ 

ᐅᖅᓱᐊᓗᓕᕆᔨᒃᑯᑦ ᐅᖅᓱᐊᓗᖃᕐᕕᖏᓐᓂᑦ ᐊᖏᖃᑎᒌᒍᑎᒃᑯᑦ ᐱᖓᓱᓂᒃ ᐊᑭᖃᕈᓐᓇᖅᐳᑦ, ᐋᖅᑭᒋᐊᒐᒃᓴᐅᓪᓗᓂᑦ 
ᐊᓯᔾᔨᖅᐸᓪᓕᐊᔪᑦ ᒪᓕᒡᓗᒋᑦ: 
 

1. ᐊᑭᓕᖅᑕᐅᓵᓕᔪᒃᓴᑦ ᐋᖅᑭᒃᓯᒪᓂᖏᑦ: ᐅᖅᓱᐊᓗᓕᕆᔨᒃᑯᑦ ᑮᒃᓯᔪᓐᓇᖅᐳᑦ ᐅᖅᓱᐊᓘᑉ ᐊᑭᖏᓐᓂᒃ ᓄᕕᐱᕆ 1 ᐊᒻᒪᓗ 
ᒫᔾᔨ 31 ᐊᑯᓐᓂᖓᓂ ᓯᕗᓂᒃᓴᒥ ᑳᓐᑐᕌᒃᑎᒍᑦ ᓅᑎᑦᑎᓗᑎᒡᓘᓐᓃᑦ ᑐᖅᑯᖅᓯᓗᑎᒡᓗ ᖃᓪᓗᓈᓂ. 

2. ᓴᓂᕐᕙᒃᑕᐅᔪᑦ ᐊᑭᑖᖅᑎᑕᐅᓂᕐᒧᑦ ᐋᖅᑭᒃᓯᒪᓃᑦ: ᐊᑭᖏᑦ ᐃᓱᒪᓕᐅᕆᔭᐅᓲᖑᕗᑦ ᐊᐅᓪᓚᖅᑎᑕᐅᓂᐅᓴᔪᑦ ᒥᒃᓵᓄᑦ 
ᑎᑎᖅᑲᑦ ᐅᓪᓗᖓᓂᑦ ᐅᓪᓗᑦ ᐱᖓᓱᓅᒐᔪᒃᖢᓂᑦ. ᑖᓐᓇ ᐊᑐᖅᐳᖅ ᐅᖅᓱᖅᑕᐅᑎᖕᓄᑦ ᑲᓇᑕᐅᑉ ᓯᓚᑖᓂ 
ᐅᖅᓱᖅᑖᖅᑐᓄᑦ, ᐊᑭᖏᑦ ᑮᒃᑕᐅᔪᓐᓇᖅᖢᑎᒃ ᓂᐅᕕᐊᖑᑎᓪᓗᒋᑦ. 

3. ᐅᓯᔭᐅᔪᓄᑦ ᑐᓚᒃᑕᕐᕕᖕᒥᑦ ᐊᑭᑖᖅᑎᑕᐅᓂᖏᑦ: ᑖᓐᓇ ᐱᖃᓯᐅᔾᔨᕗᖅ ᐊᑭᓖᓂᖅ ᐊᑭᒋᔭᖓᓂᑦ 
ᐅᓯᓕᖅᓱᖅᑕᐅᓕᖅᑎᓪᓗᒍᑦ ᐅᖅᓱᐊᓗᓕᕆᕝᕕᖕᒥᑦ. ᐊᑭᖏᑦ ᓈᓴᐅᓯᕆᔭᐅᓲᑦ ᐊᑐᖅᖢᑎᒃ New York Mecantile 
Exchange (NYMEX) New York Harbor Ultra-Low Sulfer Diesel Futures Settlements ᐊᑭᒋᕙᒃᑕᖏᑦ 
ᐅᓪᓗᑦ ᐱᖓᓲᓵᖅᑐᓄᑦ, ᐋᖅᑭᒋᐊᖅᑕᐅᓪᓗᑎᒃ ᑮᓇᐅᔭᑦ ᑕᐅᖅᓰᓂᕐᒧᑦ ᑲᓇᑕᒥᐅᓄᑦ. 

2022−ᒥ ᐅᖅᓱᖅᑖᕐᓇᐅᑎᓪᓗᒍᑦ, ᐅᖅᓱᐊᓗᓕᕆᔨᒃᑯᑦ ᐊᑐᓪᓗᐊᑕᓚᐅᖅᐳᑦ ᓂᐅᕕᖅᓵᓕᓂᕐᒧᑦ ᐊᑭᖓᓂᑦ, 192.5 ᒥᓕᐊᓐ 
ᓖᑕᑖᖅᖢᑎᒃ ᐅᖅᓱᐊᓗᖕᓂᑦ−89%−ᓘᓐᓃᑦ ᐅᖅᓱᖅᑖᖏᓐᓂᑦ−ᓯᕗᓂᒃᓴᒃᑯᑦ ᑳᓐᑐᕌᑎᒍᑦ. ᓂᐅᕕᐊᖑᔪᓂᑦ, 99 ᒥᓕᐊᓐ ᓖᑖᔅ 
ᐱᔭᐅᓚᐅᖅᐳᑦ ᓄᕕᐱᕆᐅᑉ ᓄᙳᐊᓂᑦ ᑎᓯᐱᕆᓗ ᐱᒋᐊᓵᖅᖢᓂᑦ 2021, West Texas Intermediate (WTI) 
ᐊᑭᖃᐸᓗᒃᑎᓪᓗᒋᑦ $70 ᖃᑦᑕᐅᔭᖅ. 45 ᒥᓕᐊᓐ ᓖᑕᒃᑲᓐᓃᑦ ᐃᒐᓯᐅᑦ ᓂᐅᕕᐊᖑᓚᐅᖅᐳᑦ ᕕᕗᐊᕆ 2022 ᐱᒋᐊᓕᓵᖅᑎᓪᓗᒍ, 
WTI−ᑯᑦ ᑕᐅᖅᓰᑎᓪᓗᒋᑦ $90−ᐸᓗᐃᑦ ᖃᑦᑕᐅᔭᖅ. 
 
ᒫᔾᔨ 2022 ᑎᑭᖦᖢᒍᑦ, WTI ᐊᑭᑦᑐᕆᐊᓚᐅᖅᐳᑦ $120 ᖃᑦᑕᐅᔭᖅ ᐅᓛᓯᐊᒃᑯᑦ ᐅᓇᑕᕆᐊᖅᑎᓪᓗᒋᑦ ᔫᑯᕇᓐᒥᑦ, 
ᐊᑭᑐᔅᓲᔭᖅᖢᓂᑦ ᐅᐱᕐᖔᖓᓂᑦ ᐊᐅᔭᖓᓄᑦ, ᐊᑭᖃᖅᑎᒋᕙᒃᖢᓂᑦ $95 ᐊᒻᒪᓗ $120 ᖃᑦᑕᐅᔭᖅ. ᓯᕗᓂᒃᓴᒥ 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 11 ᒪᒃᐱᒐᕐᓂ 60 
 

ᑳᓐᑐᕌᖃᙱᓪᓗᒍᑦ, ᐅᖅᓱᐊᓗᓕᕆᔨᒃᑯᑦ ᓴᓂᕐᕙᒃᑕᐅᔪᒃᑯᑦ ᐊᑭᓖᖔᕆᐊᖃᕋᔭᖅᑐᑦ ᐅᓯᓕᖅᓱᖅᑕᐅᑎᓪᓗᒍᓘᓐᓃᑦ, 
ᐊᑭᑐᓂᖅᓴᒻᒪᕆᐅᓗᓂᑦ ᐅᖅᓱᐊᓗᒃᑖᖏᑦ. 
 
ᑖᓐᓇ ᓇᓗᓇᐃᕆᕗᖅ ᐱᒻᒪᕆᐅᓂᖓᓂᑦ ᓯᕗᓂᒃᓴᒥ ᑳᓐᑐᕌᒃᒥᑦ ᐊᑭᒃᖠᒋᐊᕈᑕᐅᕙᒃᖢᓂᑦ ᐊᑭᖏᑦ ᖃᓄᑯᓘᔭᐅᕙᒃᑎᓪᓗᒋᑦ. 
ᑭᓯᐊᓂ, ᐅᖅᓱᐊᓗᓕᕆᔨᒃᑯᑦ ᐊᖏᔪᒥᒃ ᓯᕗᓂᒃᓴᒥ ᑳᓐᑐᕌᒃᓯᔪᓐᓇᕐᓂᖓ ᑭᒡᓕᖃᕈᑕᐅᕗᖅ ᐅᖅᓱᐊᓗᓕᕆᔨᒃᑯᑦ ᐅᑎᖅᑕᖅᑐᑦ 
ᑮᓇᐅᔭᖃᕐᕕᖓᓂ, ᐅᖅᓱᐊᓗᓕᕆᔨᒃᑯᑦ ᒪᓕᒋᐊᖃᖅᖢᓂᐅᒃ. 

ᐅᖅᓱᐊᓗᒃᑖᕐᕕᐅᔫᑉ ᐃᓂᖓ 

ᐅᖅᓱᐊᓗᓕᕆᔨᒃᑯᑦ ᐅᖅᓱᖅᑖᓲᑦ ᓇᓂᑯᓘᔭᖅ, ᐱᖃᓯᐅᑎᓪᓗᒋᑦ ᐅᖅᓱᓕᕆᔩᑦ ᑲᓇᑕᐅᑉ ᑲᓇᖕᓇᖓᓂ, ᐊᒥᐊᓕᒃᑲᓂ, ᐃᓛᓐᓂᒃᑯᓗ 
ᑕᕆᐅᑉ ᐊᑭᐊᓂ. ᓇᑭᙶᕐᓂᖏᑦ ᐊᔾᔨᒋᕙᙱᓛ ᐊᕐᕌᒍᑕᒫᑦ ᐊᒥᓱᓂᒡᓗ ᐱᒻᒪᕆᖕᓂ ᑕᑎᖃᖅᖢᓂᑦ, ᐱᖃᓯᐅᑎᓪᓗᒋᑦ ᓂᐅᕕᐊᒃᓴᑦ 
ᐊᑐᐃᓐᓇᐅᓂᖏᑦ, ᐊᑭᑦᑐᕋᐅᑎᓂᖅ, ᑭᓲᓂᖏᑕᓗ ᓇᓗᓇᐃᔭᐅᑎᖏᑦ. ᒑᓴᓖᓐ ᓂᐅᕕᐊᖑᒐᔪᒃᑐᖅ ᑲᓇᑕᒥ, ᖃᖓᑕᓲᖅᓯᐅᑦ 
ᐃᒐᓯᐅᓪᓗ ᐊᒥᐊᓕᒃᑲᓂᙶᒐᔪᒃᖢᑎᒃ. 
 
ᓇᑭ ᓂᕈᐊᕐᓂᖅ ᒪᓕᒐᔪᒃᐳᖅ ᓄᓇᕐᔪᐊᕐᒥ ᐊᑐᐃᓐᓇᐅᓂᖏᓐᓂᑦ ᐱᔭᐅᔪᒪᓂᖏᓐᓂᒡᓗ ᓂᐅᕕᐊᒃᓴᐅᔪᓂᑦ. ᐆᒃᑑᑎᒋᓗᒍ, ᑭᓂᖅᑐᑦ 
ᐊᑭᖏᑦᑕ ᐊᓯᔾᔨᖅᑕᕐᓂᖏᑦ, ᓲᕐᓗ West Texas Intermediate ᐊᒻᒪᓗ Brent Crude−ᑯᓐᓂᑦ, ᐊᕕᒃᑐᖅᓯᒪᓂᒃᑯᑦ 
ᐅᖅᓱᐊᓗᓕᕆᔨᑦ ᓴᖅᑭᑦᑎᕙᓪᓕᐊᓂᖏᑦ, ᓅᑦᑎᔾᔪᑎᓄᓪᓗ ᑭᒡᓕᖃᕈᑕᐅᔪᑦ ᐊᒃᑑᑎᔪᐃᓐᓇᐅᕗᑦ. ᐅᖅᓱᐊᓗᓕᕆᔨᒃᑯᑦ ᓂᐅᕕᕐᕕᖓ, 
ᐱᓕᕆᖃᑎᖃᒐᔪᒃᖢᓂᑦ ᓂᐅᕕᐊᒃᓴᖃᖅᑎᒥᒃ ᑕᐅᖅᓰᔨᒥᒡᓘᓐᓃᑦ ᓲᕐᓗ Glencore, ᕿᒥᕐᕈᕙᒃᐳᑦ ᑕᒪᒃᑯᓂᖓ 
ᓂᐅᕕᖅᓵᓕᓇᓱᐊᖅᖢᑎᒃ. ᐃᓱᒪᒋᔭᒃᓴᑦ ᐱᖃᓯᐅᔾᔨᕗᑦ ᐅᓯᔭᐅᔾᔪᑎᖏᑕ ᐊᑭᖏᑦ, ᐱᐅᓛᒥᒃ ᒑᓴᓖᓐᑖᕈᓐᓇᕐᓂᖅ ᐅᑭᐅᖅᑕᖅᑐᒧᑦ, 
ᓄᓇᒋᔭᐅᔪᒃᑯᓪᓗ ᓂᐅᕐᕈᑎᖃᕐᓂᕐᒧᓪᓘᓐᓃᑦ ᐊᑦᑕᕐᓇᖅᑐᑦ ᐃᓚᖏᑦ ᓄᓇᒋᔭᐅᔪᒃᑯᑦ. 
 
2022-23 ᑮᓇᐅᔭᑦ ᐊᕐᕌᒍᖓᓂ, ᐊᖏᔪᑦ ᐅᖅᓱᐊᓗᒃᑖᓕᒫᑦ−ᒑᓴᓖᓐ, ᐃᒐᓯᐅᑦ, ᖃᖓᑕᓲᖅᓯᐅᓪᓗ−ᐊᒥᐊᓕᒃᑲᓂᙶᓚᐅᖅᐳᑦ. 
ᑖᓐᓇ ᐃᓱᒪᓕᐊᕆᔭᖅ ᑕᑯᒃᓴᐅᑎᑦᑎᔪᖅ ᐱᔪᒥᓇᕐᓂᖓᓂ ᐅᖅᓱᐊᓗᑦ ᐊᑐᐃᓐᓇᐅᓂᖏᑦ, ᓅᑎᑕᒃᓴᐅᓂᖏᑦ ᐊᒥᐊᓕᒃᑲᑦ 
ᐅᖅᓱᐊᓗᓕᕆᔨᖏᓐᓂᑦ ᑖᓐᓇᐅᑎᓪᓗᒍ. ᐱᔭᐅᓚᐅᖅᑎᓪᓗᒋᑦ, ᐅᖅᓱᐊᓗᑦ ᓅᑕᐅᓪᓗᑎᒃ ᓂᐅᕕᕐᕕᐅᔪᕐᒥᑦ ᓂᐅᕙᓐᓛᓐᒧᑦ 
ᐊᑯᓐᓂᖅᓱᖅᑐᑦ ᐅᖅᓱᖅᑕᐅᑎᒃᑯᑦ. ᑕᐃᑲᙵᑦ, ᓅᑕᐅᓪᓗᑎᒃ ᓯᑯᒃᑰᕈᓐᓇᖅᑐᑦ ᐅᒥᐊᕐᔪᐊᕐᓄᑦ ᓄᓇᕗᒻᒧ ᓅᑕᐅᔪᒃᓴᐅᓗᑎᒃ. 
 
ᐱᐅᔫᖁᓪᓗᒋᑦ, ᖃᐅᔨᓴᕈᓯᖃᖅᑐᑦ ᖃᖓᓕᒫᒃᑯᑦ ᐅᖅᓱᐊᓗᒃᑖᕐᕕᒋᔭᒥᓂᑦ ᐱᒋᐊᕐᓗᓂᑦ. ᓯᓚᑖᓂᑦ ᖃᐅᔨᓴᖅᑕᐅᓲᑦ 
ᐅᓯᓕᖅᓱᖅᑕᐅᑎᓪᓗᒋᑦ ᓇᓗᓇᐃᖁᓪᓗᒋᑦ ᐅᖅᓱᐊᓗᒃ ᑎᑭᐅᒪᒐᓗᐊᕐᒪᖔᑦ ᑳᓐᑐᕌᒃᑯᑦ ᓇᓗᓇᐃᔭᖅᓯᒪᔪᒃᑯᑦ. ᖃᐅᔨᓴᖅᑕᐅᒃᑲᓐᓂᓲᖅ 
ᐅᓯᖐᔭᐃᑎᓪᓗᒋᑦ ᓂᐅᕙᓐᓛᓐᒥᑦ, ᖃᐅᔨᓴᖅᑕᐅᒃᑲᓐᓂᖅᖢᑎᒃ ᓯᓚᑖᓂᙶᖅᑐᓂᒃ ᖃᓄᖅ ᐱᐅᑎᒋᓂᖓᓂᑦ ᖃᐅᔨᓴᖅᑎᒥᒃ. ᑕᒪᒃᑯᐊ 
ᓇᓗᓇᐃᕈᑕᐅᕗᑦ ᐅᖅᓱᐊᓗᒃ ᒪᓕᒃᑲᓗᐊᕐᒪᖔᑦ ᐅᑭᐅᖅᑕᖅᑐᒧᑦ ᒪᓕᒋᐊᖃᓪᓚᕆᒃᑐᕐᒥᑦ ᑐᖅᑯᐃᓂᕐᒧᑦ, ᓅᑎᕆᓂᕐᒧᑦ, 
ᐊᑐᕐᓂᕐᒧᓪᓗ ᓄᓇᕗᒻᒥ ᓯᓚᕈᔫᖃᑦᑕᖅᑐᕐᒥᑦ. 
 
ᓇᑭᑯᓘᔭᖅ ᐅᖅᓱᐊᓗᒃᑖᕐᕕᒃᓴᖃᕐᓂᒃᑯᑦ ᖃᓄᕐᓗ ᐱᐅᔫᓂᖓᓂᒃ ᖃᐅᔨᓴᕈᓯᖃᖅᖢᑎᒃ, ᐅᖅᓱᐊᓗᓕᕆᔨᒃᑯᑦ ᓇᓗᓇᐃᕆᓲᑦ 
ᑕᑎᒋᔭᒃᓴᕐᒥᑦ ᐱᐅᔪᕐᒥᑦ ᐅᖅᓱᐊᓗᖃᖅᑎᑦᑎᖕᒪᖔᑦ ᐱᔭᕆᑐᔪᒃᑯᑦ ᓄᓇᕐᔪᐊᕐᒥ ᓂᐅᕕᐊᒃᓴᖅᓯᐅᖅᖢᑎᒃ. 

ᐅᖅᓱᐊᓗᖕᒥᑦ ᓅᑦᑎᓂᖅ 

ᒫᓐᓇ ᐅᓯᑲᖅᑕᖅᑎᐅᔪᖅ ᑎᓴᒪᓂᒃ ᐅᓪᓗᒥᓕᓴᕐᓂᑦ ᓯᑯᒃᑰᕈᓐᓇᖅᑐᓂᒃ ᐅᒥᐊᕐᔪᐊᖃᖅᐳᖅ ᐋᖅᑭᒃᑕᐅᓯᒪᓪᓗᑎᒃ ᐅᖅᓱᐊᓗᖕᓂᑦ 
ᐅᓯᔪᓐᓇᕐᓂᕐᒧᑦ ᓄᓇᓕᖕᓄᑦ ᑲᓇᑕᐅᑉ ᐅᑭᐅᖅᑕᖅᑐᖓᓄᑦ. ᐅᒥᐊᕐᔪᐊᖏᑦ ᒪᑯᐊᖑᕗᑦ: 
 

1. ᕿᑭᖅᑖᓗᒃ W. - ᑲᓇᑕᒥ ᓴᐃᒻᒪᑎᖃᖅᖢᓂ, ᓴᓇᔭᐅᓂᑯ 2011−ᒥ, ᐃᒻᒥᖅᑎᒋᔪᓐᓇᖅᖢᓂᑦ 21,680 ᑭᑉᐹᕆᒃᑐᑦ 
ᐆᒃᑐᕋᐅᑎᓂᒃ. 

2. ᕿᑎᕐᒥᐅᑦ W. - ᑲᓇᑕᒥ ᓴᐃᒻᒪᑎᖃᖅᖢᓂ, ᓴᓇᔭᐅᓂᑯ 2010−ᒥ, ᐃᒻᒥᖅᑎᒋᔪᓐᓇᖅᖢᓂᑦ 21,680 ᑭᑉᐹᕆᒃᑐᑦ 
ᐆᒃᑐᕋᐅᑎᓂᒃ. 

3. ᑭᕙᓪᓕᖅ W. - ᑲᓇᑕᒥ ᓴᐃᒻᒪᑎᖃᖅᖢᓂ, ᓴᓇᔭᐅᓂᑯ 2004−ᒥ, ᐃᒻᒥᖅᑎᒋᔪᓐᓇᖅᖢᓂᑦ 16,080 ᑭᑉᐹᕆᒃᑐᑦ 
ᐆᒃᑐᕋᐅᑎᓂᒃ. 

4. ᑐᕙᖅ W. - ᑲᓇᑕᒥ ᓴᐃᒻᒪᑎᖃᖅᖢᓂ, ᓴᓇᔭᐅᓂᑯ 2012−ᒥ, ᐃᒻᒥᖅᑎᒋᔪᓐᓇᖅᖢᓂᑦ 8,554 ᑭᑉᐹᕆᒃᑐᑦ ᐆᒃᑐᕋᐅᑎᓂᒃ. 
 
ᑕᒪᒃᑯᐊ ᐅᒥᐊᕐᔪᐊᑦ ᓴᓇᔭᐅᓯᒪᕗᑦ ᐅᑭᐅᖅᑕᖅᑐᒧᑦ ᒪᑯᓂᖓᓗ ᐱᔪᓐᓇᖅᖢᑎᒃ: 
 

• ᐅᒥᐊᕐᔪᐊᑉ ᐃᔾᔪᓂᖓ ᒪᕐᕈᐃᓕᖓᕗᖅ ᓯᑯᓯᐅᑎᐅᓪᓗᓂᑦ, ᐊᑦᑕᕐᓇᖅᑕᐃᓕᒃᑲᓐᓂᖁᓪᓗᒍᑦ. 
• ᐅᒥᐊᕐᔪᐊᑦ ᐅᖅᑰᓴᖅᐳᑦ ᐅᓯᕝᕕᖏᑦ, ᐊᑐᕈᓐᓇᖅᖢᑎᒃ ᓂᒡᓚᓱᒻᒪᕆᒃᑲᓗᐊᖅᑎᓪᓗᒍᑦ -40 ᑎᑭᓪᓗᒍᑦ. 
• ᐊᐅᓚᐅᑎᖏᑦ ᓴᙱᔫᕗᑦ ᐃᖏᕐᕋᔪᓐᓇᖅᖢᑎᒃ ᓯᑯᒃᑯᑦ ᑐᕙᖅᑐᑎᒋᓗᓂ 0.5 ᐆᒃᑐᕋᐅᑦ ᓯᓚᑖᓂᑦ ᐃᑲᔪᖅᑕᐅᙱᓪᓗᓂᑦ. 
• ᐅᓪᓗᒥᓕᓴᕐᓂᑦ ᑕᒻᒪᕇᒃᑯᑎᖃᖅᐳᑦ ᑐᓴᐅᒪᖃᑦᑕᐅᑎᔾᔪᑎᖃᖅᖢᑎᒡᓗ ᐅᒥᐊᕐᔪᐊᑦ, ᐊᑦᑕᕐᓇᙱᑦᑐᒃᑯᑦ 

ᐃᖏᕐᕋᖃᑦᑕᖁᓪᓗᒋᑦ ᐊᕙᑎᖓ ᐊᔪᕐᓇᕋᓗᐊᕐᓗᓂᑦ. 
• ᑖᒃᑯᓄᖓᓪᓚᕆᒃ ᐋᖅᑭᒃᓱᖅᓯᒪᔪᑦ ᑲᓕᓐᓂᕐᒧᑦ ᐋᖅᑭᒃᓱᖅᑕᐅᓯᒪᔪᑦ ᐊᑐᖅᐅᑕᔪᓐᓇᖁᓪᓗᒋᑦ ᓯᑯᓯᐅᑎᒥᒃ 

ᐃᑲᔪᖅᑕᐅᔭᕆᐊᖃᓕᕈᑎᒃ ᑕᒪᐅᓇ ᓯᑯᑐᖃᒃᑯᑦ ᑐᕙᒃᑯᑦ ᓯᑯ ᑕᐃᒪᐃᓕᖓᑎᓪᓗᒍ. 
• ᓅᑖᖑᓂᖅᓴᐃᑦ ᐅᐊᔭᖃᐅᑎᖏᑦ ᒥᓪᓗᐊᖅᑐᑦ ᐊᒻᒪᓗ ᖃᐅᔨᓴᕈᑏᑦ ᐱᓕᕆᔾᔪᓰᑦ ᐱᐅᓂᖅᓴᒥᒃ ᐊᑐᖅᑕᐅᕗᑦ, 

ᐊᑦᑕᕐᓇᖅᑕᐃᓕᒪᑎᑦᑎᓂᕐᒧᑦ ᐱᓕᕆᑎᓪᓗᒋᑦ ᐅᖅᓱᐊᓗᖕᒥᒃ ᓄᒃᑎᖅᑎᕆᓂᕐᒧᑦ ᐊᐅᓚᓂᕐᓄᑦ 
• ᐅᒥᐊᕐᔪᐊᑦ ᐃᖅᑲᓇᐃᔭᓕᒪᑦᑎᐊᖅᑐᓂᒃ ᐃᖅᑲᓇᐃᔭᖅᑎᖃᖅᐳᑦ, ᐱᔪᓐᓇᑦᑎᐊᖅᑐᓂᒃ ᐃᑭᒪᔪᖃᖅᐸᒃᖢᓂᑦ. 

 
ᐱᖃᕐᕕᐅᔪᖅ ᑲᒪᒋᔭᒃᓴᖃᖅᐳᖅ ᑕᒪᐃᓐᓂᒃ ᐅᒥᐊᕐᔪᐊᒃᑰᖅᑎᑦᑎᓂᕐᒥᑦ ᓅᑎᕆᓂᕐᒥᒡᓗ ᐅᖅᓱᐊᓗᖕᓂᑦ ᓄᓇᓕᖕᓄᑦ.  ᓅᑕᐅᑎᓪᓗᒋᑦ, 
ᖃᐅᔨᓴᖃᑦᑕᖅᑐᑦ ᐅᖅᓱᐊᓗᖕᓂᑦ ᓇᓗᓇᐃᔭᖅᑕᐅᓯᒪᔪᑦ ᐃᓗᐊᓃᖏᓐᓇᕋᓗᐊᕐᒪᖔᑦ. ᐅᖅᓱᐊᓗᐃᑦ ᓅᑕᐅᓲᑦ ᐅᒥᐊᕐᔪᐊᕐᒥᑦ 
ᓯᒡᔭᒧᑦ ᐳᒃᑕᓛᓲᒃᑯᑦ ᓱᓪᓗᓕᒃᑯᑦ, ᓯᓕᒃᑎᒋᒐᔪᒃᖢᓂᑦ 4 ᐃᓐᓯᔅᒥᑦ. ᐅᒥᐊᕐᔪᐊᖅ ᓯᒡᔭᒧᑦ ᐅᖓᓯᖕᓂᖃᖅᑎᒋᒐᔪᒃᐳᖅ 200−ᒥᑦ 
1,500−ᒧᑦ ᐆᒃᑐᕋᐅᑦ. ᓯᒡᔭᒥ ᐊᑦᑕᑕᕐᕕᖏᑦ ᓱᓪᓗᖏᓪᓗ ᑐᖅᑯᐃᕝᕕᓕᐊᖓᔪᑦ ᓇᖕᒥᓂᕆᔭᐅᕗᑦ ᓄᓇᕗᑦ ᒐᕙᒪᖓᓂ 
ᐋᖅᑭᐅᒪᑎᑕᐅᓪᓗᑎᒡᓗ ᐅᖅᓱᐊᓗᓕᕆᔨᒃᑯᓐᓂᑦ. ᑲᒪᒋᔭᒃᓴᕆᔭᐅᔪᖅ ᐃᒻᒥᖅᓱᐃᑎᓪᓗᒋᑦ ᓯᒡᔭᒥᑦ ᓄᓇᕗᑦ ᒐᕙᒪᐅᑉ 
ᐅᖅᓱᐊᓗᖃᐅᑎᖏᓐᓄᑦ ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂᑦ, ᐅᖅᓱᐊᓗᓕᕆᔨᒃᑯᑦ ᑎᑎᕋᖅᑎᖏᐅᒐᔪᒃᑐᖅ, 
ᐃᑲᔪᖅᑕᐅᕙᒃᖢᑎᒃ ᓄᓇᓕᖕᓂ ᐅᖅᓱᓕᕆᔨᐅᔪᓂᑦ. 
 
2022-23 ᐅᖅᓱᖅᑕᐅᑎᖅᑕᐅᓐᓇᐅᑎᓪᓗᒍᑦ, ᑭᒻᒥᕈᑦ ᐅᖅᓴᒃᑕᐅᖅᑳᓚᐅᖅᐳᖅ ᔪᓚᐃ 1−ᑯᑦ. ᐱᖃᕐᕕᐅᔫᑉ ᐅᒥᐊᕐᔪᐊᖓ, ᑭᕙᓪᓕᖅ 
W., ᓅᑦᑎᓚᐅᖅᑐᖅ 1.55 ᒥᓕᐊᓐ ᓖᑕᓪᓗᐊᕐᓂᒃ ᒑᓴᓖᒥᑦ ᐃᒐᓯᐅᒻᒥᓗ. ᐅᖅᓱᖅᑕᐅᑎᖅᑕᐅᓐᓇᓚᐅᖅᐳᖅ ᑕᖅᑮᑦ ᑕᓪᓕᒪᓄᑦ 
ᐅᒃᑯᐊᕐᓇᓵᖅᖢᓂᑦ, ᐃᖃᓗᐃᑦ ᑭᖑᓪᓕᖅᐹᒥ ᑎᑭᑕᐅᓪᓗᓂᑦ ᑎᓯᐱᕆ 9−ᒥ. 2022-23 ᐅᖅᓱᖅᑕᐅᑎᖅᑕᐅᓐᓇᒃᑯᑦ, 
ᐅᖅᓱᐊᓗᓕᕆᔨᒃᑯᑦ ᐃᖏᕐᕋᐃᓐᓇᓚᐅᖅᐳᑦ ᓄᕙᖕᓇᕐᒥᑦ ᐊᑐᖅᑕᐅᓚᐅᖅᑐᒃᑯᑦ ᐅᓗᕆᐊᓇᙱᔾᔫᒥᖁᓪᓗᒍᑦ ᓄᓇᓕᖕᓄᑦ. 
ᐊᑐᖅᑕᐅᔪᑦ ᐱᖃᓯᐅᔾᔨᕗᑦ ᐅᖅᓱᐊᓗᓕᕆᔨᒃᑯᑦ ᑎᑎᕋᖅᑎᖏᑦ ᐅᒥᐊᕐᔪᐊᕐᒧᐊᖅᑕᐃᓕᑎᑕᐅᓪᓗᑎᒃ ᑭᒡᓕᖃᖅᑎᑕᐅᓪᓗᑎᒡᓗ 
ᐅᖅᓱᖃᕐᕕᐅᑉ Intertek−ᑯᓪᓗ ᐃᖅᑲᓇᐃᔭᖅᑎᖏᑦ ᓄᓇᓕᖕᓄᐊᕈᓐᓇᖅᑎᑕᐅᔪᑦ. ᐊᑐᓚᐅᖅᑐᑐᑦ 2020 ᐊᒻᒪᓗ 2021−ᒥ, 
ᑕᒪᒃᑯᐊ ᐱᔭᕆᑦᑐᕈᑕᐅᓚᖅᐳᑦ ᐅᖅᓱᐊᓗᒃᑖᕋᓱᐊᕐᓂᕐᒥᑦ ᐊᒥᓱᓂᒡᓗ ᓵᑕᖅᓯᔭᕆᐊᖃᖅᖢᑎᒃ ᕿᓚᒻᒥᐅᔪᒃᑯᑦ ᓅᑦᑎᔪᒪᓪᓗᑎᒃ 
ᐅᖅᓱᐊᓗᓕᕆᔨᒃᑯᑦ ᑎᑎᕋᖅᑎᖏᓐᓂᑦ ᓄᓇᓕᖕᓄᑦ ᐊᑭᓕᒐᒃᓴᓕᐅᕈᒪᙱᖦᖢᑎᒃ ᐅᒥᐊᕐᔪᐊᕐᓕᕆᔨᒧᑦ. 

ᐅᖅᓱᐊᓗᖕᒥᒃ ᓂᐅᕕᐊᒃᓴᖃᕐᓂᖅ ᐊᒻᒪᓗ ᐊᕕᒃᑐᐃᓂᖅ 

ᐅᖅᓱᐊᓗᐃᑦ ᓅᑎᖅᑕᐅᓲᖑᕗᑦ 24−ᖑᔪᑦ ᓄᓇᕗᒻᒥ ᓄᓇᓕᖕᓄᑦ ᓄᓇᓕᖕᓂ ᑳᓐᑐᕌᒃᑎᑎᒍᑦ. ᑕᒪᒃᑯᐊ ᑳᓐᑐᕌᒃᑏᑦ ᑲᒪᒋᔭᒃᓴᖃᖅᐳᑦ 
ᐅᖅᓱᐊᓗᑲᓪᓚᖕᓂᒃ ᑐᖅᑯᐃᓂᕐᒥᑦ ᐅᖅᓱᐊᓗᖕᓂᓪᓗ ᓂᐅᕐᕈᑎᖃᕐᓂᕐᒥᑦ ᐅᖅᓴᒃᓯᖃᑦᑕᕐᓂᕐᒥᒡᓗ ᓂᐅᕕᖅᑎᓄᑦ ᐊᑭᓖᕙᒃᑐᑦ 
ᑮᓇᐅᔭᓄᑦ ᐊᑭᓕᒃᓴᓄᓪᓗ. ᐊᑭᓕᖅᓱᖅᑕᐅᕙᒃᐳᑦ ᓖᑕᑎᒍᑦ ᐋᖅᑭᒃᓯᒪᔪᒃᑯᑦ. ᓱᓕ ᓇᖕᒥᓂᕆᔭᐅᒐᓗᐊᖅᖢᑎᒃ ᐅᖅᓱᖅᑖᕐᕖᑦ, 
ᐃᒻᒥᖅᓯᕖᑦ, ᐅᖅᓱᖅᑕᐅᑏᓪᓗ ᓄᓇᓯᐅᑏᑦ ᐅᖅᓱᐊᓗᓕᕆᔨᒃᑯᓐᓂᑦ, ᓂᐅᕐᕈᑕᐅᕙᓪᓕᐊᔪᑦ ᐅᖅᓴᒃᓯᓃᓪᓗ ᓄᓇᓕᖕᓂᑦ 
ᑲᒪᒋᔭᐅᓲᖑᕗᑦ ᓄᓇᓕᖕᓂ ᐅᖅᓱᓕᕆᓂᕐᒧᑦ ᑳᓐᑐᕌᒃᑎᓂᑦ. ᐊᖏᕈᑏᑦ ᐅᖅᓱᐊᓗᓕᕆᔨᒃᑯᓐᓂᑦ ᑳᓐᑐᕌᒃᑎᓂᓪᓗ ᐊᑯᓂᐅᑎᒋᕙᒃᐳᑦ 

ᐅᑭᐅᑦ ᖁᓕᓄᑦ, ᑕᒪᕐᒥᑲᓴᒃ ᐃᓱᓕᓐᓂᐊᖅᖢᑎᒃ ᐅᑐᐱᕆ 31, 2026. ᐃᓚᖏᑦ ᓄᓇᓖᑦ ᐊᖏᕈᑎᒥᑦ ᐃᓱᓕᔾᔪᔾᔨᓛᖅᖢᑎᒃ 
ᐅᑭᐅᒃᑲᓐᓂᕈᓂᑦ, ᐅᑐᐱᕆ 31, 2027. ᐊᖏᕈᑎᓕᒫᑦ ᐱᖃᓯᐅᔾᔨᕗᑦ ᓄᑖᙳᕆᐊᖅᓯᔪᓐᓇᕐᓂᖅ ᐅᑭᐅᒃᑲᓐᓂᕐᒧᑦ. 
 
ᐃᖃᓗᖕᓂ, ᐅᖅᓱᓕᕆᔨᐅᓂᕐᒧᑦ ᐊᖏᕈᑎ ᐊᔾᔨᒋᙱᐊᕐᔪᒃᐹ ᐊᓯᖏᓐᓂᒃ ᓄᓇᓕᖕᓄᑦ. ᐃᖃᓗᖕᓂ, ᓄᓇᕗᑦ ᒐᕙᒪᐅᑉ ᓇᖕᒥᓂᖏᑦ 

ᐅᖅᓱᐊᓗᖃᐅᑏᑦ ᐊᑐᖅᑐᐊᖅᑕᐅᕗᑦ ᓇᖕᒥᓂᖃᖅᑎᒧᑦ, ᐅᖅᓱᖅ ᑯᐊᐳᕇᓴᓐ. ᓇᖕᒥᓂᖃᖅᑎ ᓂᐅᕕᖅᖢᓂᑦ ᐅᖅᓱᐊᓗᖕᓂᒃ ᒐᕙᒪᒥ 

ᑎᑭᑕᐅᓐᓇᖅᑎᓪᓗᒍᑦ ᑲᒪᒋᓕᖅᖢᒋᓪᓗ ᑕᒪᐃᓐᓂᒃ ᓂᐅᕐᕈᑎᖃᕐᓂᖅ, ᓅᑎᕆᓂᖅ, ᐊᑭᓕᒐᒃᓴᓕᐅᕐᓂᖅ, ᐊᒻᒪᓗ ᐊᐅᓚᑦᑎᓂᖅ 

ᐋᖅᑭᐅᒪᑎᑦᑎᓂᕐᓗ ᐅᖅᓱᐊᓗᖃᐅᑎᖕᓂᑦ. ᐊᑐᖅᑐᐊᖅᑎ ᐊᑕᐅᓯᐅᙱᑦᑐᒥᑦ ᐃᒡᓗᓄᑦ ᐅᖅᓴᒃᓴᐃᔾᔪᑎᖃᖅᖢᓂᑦ ᓄᓇᓯᐅᑎᓂᒃ 

ᑐᕌᖓᔪᑦ ᑕᒪᐃᓐᓄᑦ ᓂᐅᕕᖅᑎᓄᑦ ᓄᓇᓕᐸᐅᔭᕐᒥᑦ. ᓇᖕᒥᓂᖅ ᓅᑦᑎᔾᔪᑎᖃᕆᕗᑦ ᒑᓴᓖᒥᑦ ᐃᒐᓯᐅᒻᒥᓗ ᓯᓚᑖᓂᑦ ᓂᐅᕕᕐᕕᖕᓄᑦ 

ᓇᖕᒥᓂᖅ ᐊᑭᖃᖅᑎᑦᑎᕙᒃᖢᑎᒃ ᓂᐅᕐᕈᑎᖃᖅᐸᒃᖢᑎᒡᓗ ᐅᖅᓱᐊᓗᖕᓂᑦ ᓄᓇᓕᐸᐅᔭᐅᑉ ᐃᓗᐊᓂᑦ. ᖃᐅᔨᒪᔭᕆᐊᖃᖅᐳᖅ 

ᓇᖕᒥᓂᖅ ᓂᐅᕕᐊᒃᓴᖃᖅᑏᑦ ᐊᑭᖃᖅᑎᑦᑎᕙᒃᖢᑎᒃ ᐅᖅᓱᐊᓗᖕᓂᑦ ᒑᓴᓖᒧᑦ ᐃᒐᓯᐅᒻᒧᓗ ᓄᓇᓯᐅᑎᓄᑦ, ᓄᓇᕗᑦ ᒐᕙᒪᖓ ᐋᖅᑮᓲᖅ 

ᐊᑭᖏᓐᓂᑦ ᐅᖅᓱᐊᓗᖕᓄᑦ ᓂᐅᕐᕈᑕᐅᔪᓄᑦ ᓂᐅᕕᕐᕕᖕᓄᑦ. ᐊᒻᒪ ᓱᓕ, ᓄᓇᕗᑦ ᒐᕙᒪᖓ ᐋᖅᑮᓲᖅ ᐊᑭᖏᓐᓂᒃ ᐊᓯᖏᓐᓄᑦ 

ᐅᖅᓱᐊᓗᖕᓄᑦ ᓂᐅᕐᕈᑕᐅᕙᒃᑐᓄᑦ ᐅᖅᓱᖅ ᑯᐊᐳᕇᓴᒃᑯᓐᓂᑦ ᐃᒡᓗᖃᖅᑎᓄᑦ, ᓇᖕᒥᓂᖃᖅᑎᓄᑦ, ᖃᖓᑕᓲᓕᕆᔨᓄᓪᓗ. 
 
ᐅᖅᓱᐊᓗᓕᕆᔨᒃᑯᑦ ᐱᓕᒻᒪᒃᓴᐃᓲᑦ ᑕᒪᐃᓐᓄᑦ ᐅᖅᓱᐊᓗᓕᕆᓂᕐᒧᑦ ᑳᓐᑐᕌᒃᑎᓄᑦ ᐊᑭᖃᙱᖦᖢᒍᑦ ᑳᓐᑐᕌᒃᑎᒧᑦ.  ᑖᓐᓇ 

ᐱᓕᒻᒪᒃᓴᕈᑎ ᑳᓐᑐᕌᒃᑎᑦ ᐃᖅᑲᓇᐃᔭᖅᑎᖏᓐᓅᕗᖅ ᐅᖅᓴᒃᓴᐃᔨᐅᔪᓄᑦ. ᐃᓕᓐᓂᐊᖅᑕᐅᔪᒃᓴᑦ ᒪᑯᐊᖑᒐᔪᒃᐳᑦ ᐅᖅᓱᐊᓗᒃ 

ᑲᒪᒋᔭᐅᒋᐊᖃᕐᓂᖓ, ᖃᖓᑕᓲᖅᓯᐅᑦ ᐅᖅᓱᐊᓗᒃ ᑲᒪᒋᔭᐅᒋᐊᖃᕐᓂᖓ, ᐅᖅᓱᐊᓗᓕᕆᓂᕐᒥᒃ ᓈᓴᐃᓂᖅ, ᐅᖅᓱᐊᓗᒃᓴᒥᒃ 

ᖃᐅᔨᓴᕐᓂᕐᒥᒃ, ᐅᖅᓱᖅᑖᕐᕖᑦ ᐊᒻᒪ ᐅᖅᓱᖅᑖᖅᑎᑦᑎᓂᕐᒧᑦ ᖃᐅᔨᓴᖅᑕᐅᔾᔪᑎᑦ, ᐅᖅᓱᐊᓗᖕᒥ ᑯᕕᔪᖃᖅᑎᓪᓗᒍ ᑭᐅᔪᓐᓇᕐᓂᖅ.  

ᐊᒻᒪᓗᑦᑕᐅᖅ, ᐱᓕᒻᒪᒃᓴᓲᑦ ᓂᐅᕕᕐᕕᐅᓂᕐᒥᑦ, ᖃᓄᑎᒋᐅᓂᖓᓄᑦ ᐅᓂᒃᑳᕐᓂᖅ ᑮᓇᐅᔭᓂᒡᓗ ᐊᐅᓚᑦᑎᓂᖅ.  ᐃᒪᐃᒐᔪᒃᑐᖅ, 

ᐅᖅᓱᐊᓗᓕᕆᔨᒃᑯᑦ ᑎᑎᕋᖅᑎᖏᓐᓂᑦ ᐊᐅᓪᓚᖅᑎᑦᑎᓗᑎᒃ ᐱᓕᒻᒪᒃᓴᐃᔭᖅᑐᕐᓗᑎᒃ.  ᔫᓂ 2022−ᒥ, ᐅᖅᓱᐊᓗᓕᕆᔨᒃᑯᑦ 

ᐊᑎᓕᐅᓚᐅᖅᑐᑦ ᓄᑖᒥᒃ ᐅᖅᓱᐊᓗᖕᒧᑦ ᐅᖅᓴᒃᓴᐃᔨᐅᓂᕐᒧᓪᓗ ᐊᖏᕈᑎᒥᑦ ᓴᓂᕋᔭᐅᑉ ᑯᐊᐸᒃᑯᖓᓂ ᐃᖅᑲᓇᐃᔭᖅᑎᖏᓪᓗ 

ᐱᓕᒻᒪᒃᓴᖅᑕᐅᓪᓗᑎᒃ ᑳᓐᑐᕌᒃᑕᐅᓂᕐᒧᑦ ᐃᓚᒋᓪᓗᒍᑦ. ᐱᓕᒻᒪᒃᓴᒃᑲᓐᓂᓚᐅᖅᑐᑦ, ᐱᓪᓗᐊᖅᖢᑎᒃ ᖃᖓᑕᓲᕐᓂᑦ ᐅᖅᓴᒃᓴᐃᓂᕐᒧᑦ, 

ᑕᐃᒪᐃᓚᐅᕐᒥᔪᑦ.  ᐱᓕᒻᒪᒃᓴᐅᑏᑦ ᐊᑭᖏᑦ ᑳᓐᑐᕌᒃᑎᐅᑉ ᐊᑭᓕᓚᐅᖅᐸᖏᑦ, ᑭᓯᐊᓂ ᐊᖏᖅᑕᐅᓯᒪᕙᒌᕐᓂᕈᓂᑦ 

ᐅᖅᓱᐊᓗᓕᕆᔨᒃᑯᓐᓄᑦ. ᐊᑕᖏᐸᓗᒃᖢᒋᑦ ᐱᓕᒻᒪᒃᓴᒃᑲᓐᓂᕈᑕᐅᔪᑦ ᑳᓐᑐᕌᒃᑎᒨᓚᐅᖅᐳᑦ ᐃᓚᒋᔭᐅᔪᑦ ᑯᐊᐸᒃᑯᓐᓄᑦ, 

ᐱᒋᐊᖅᑎᑦᑎᓪᓗᑎᒃ ᐊᐅᓚᑦᑎᓪᓗᑎᒡᓗ ᐱᓕᒻᒪᒃᓴᕐᓂᕐᒥᑦ.  

ᐅᖅᓱᐊᓗᒃᓴᓂᑦ ᓂᐅᕕᕐᓂᖅ 

ᐊᑭᓕᖅᑕᐅᓵᓕᔪᒃᓴᑦ ᐋᖅᑭᒃᓯᒪᓂᖏᑦ 
ᐱᖃᖅᑎᑦᑎᓂᕐᒧᑦ ᓅᑦᑎᓂᕐᒧᓪᓗ ᐊᖏᕈᑎᑎᒍᑦ, ᐅᖅᓱᐊᓗᓕᕆᔨᒃᑯᑦ ᓂᕈᐊᕆᔭᖃᕈᓐᓇᖅᐳᑦ ᓂᐅᕕᖅᓵᓕᓂᕐᒥᑦ ᐅᖅᓱᐊᓗᖕᓂᑦ 
ᓯᕗᓂᒃᓴᒥ ᑳᓐᑐᕌᒃᑯᑦ, ᑮᓇᐅᔭᑦ ᐊᑐᐃᓐᓇᐅᓂᖓ ᒪᓕᒡᓗᒍ ᐅᖅᓱᐊᓗᓕᕆᔨᒃᑯᑦ ᐅᑎᖅᑕᖅᑐᑦ ᑮᓇᐅᔭᖓᓂᑦ. ᑕᒪᒃᑯᐊ ᑳᓐᑐᕌᑦ 
ᐅᖅᓱᐊᓗᓕᕆᔨᒃᑯᓐᓂᑦ ᒫᓐᓇᓕᓴᕐᒥᑦ ᐊᑭᖃᖅᑎᑦᑎᔪᓐᓇᖅᐳᑦ ᓯᕗᓂᒃᓴᒥᑦ ᓅᑕᐅᓂᐊᕐᓗᑎᒃ, ᐊᑲᕐᕉᑕᐅᓪᓗᓂᑦ ᐊᑭᖏᓐᓂᒃ 
ᐊᐅᓚᑦᑎᓂᕐᒧᑦ ᐃᖏᕐᕋᓂᕐᒧᓪᓗ ᑐᙵᑦᑎᐊᖁᓪᓗᒋᑦ. 
 
ᐊᑭᖏᓐᓂᒃ ᐋᖅᑮᓵᓕᓲᑦ ᑎᓯᐱᕆ ᐊᒻᒪᓗ ᒫᑦᓯ ᐊᑯᓐᓂᖓᓂ, ᐅᒥᐊᕐᔪᐊᒃᑰᖅᑎᑦᑎᓇᐅᑉ ᓯᕗᓂᐊᒍᑦ. ᑕᒪᓐᓇ ᐊᑐᕈᓯᖅ ᐊᒥᓱᓂᒃ 
ᐊᑑᑎᖃᕈᓐᓇᖅᐳᖅ: 
 

• ᕿᓂᕐᓂᖅ ᐅᑭᐅᕐᒨᖓᔪᑦ ᐅᖅᓱᐊᓗᖕᓂᑦ − ᓂᐅᕕᕐᓂᖅ ᐅᖅᓱᐊᓗᖕᓂᑦ ᐅᑭᐅᖑᑎᓪᓗᒍᑦ ᒪᓕᒃᐳᖅ ᐅᑭᐅᖅᓯᐅᑎᓂᒃ 
ᐅᖅᓱᓕᐅᖅᑐᓂᒃ, ᐃᑲᔪᑐᐃᓐᓇᕆᐊᖃᖅᖢᓂᑦ ᐅᑭᐅᖅᑕᖅᑐᒧᑦ. 

• ᖃᖓᙳᕌᖓᑦ ᐊᑭᒋᕙᒃᑕᖏᑦ − ᑕᐃᒪᙵᑐᖃᖅ, ᐅᖅᓱᐊᓗᐃᑦ ᐊᑭᖏᑦ ᐅᑭᐅᒃᑯᑦ ᐊᑭᑭᓐᓂᖅᓴᐅᒐᔪᒃᐳᑦ ᐊᐅᔭᐅᔪᕐᒥᑦ. 
ᑕᐃᒪᐃᓪᓚᑦᑖᕐᓂᐊᙱᑦᑑᒐᓗᐊᖅ, ᓂᐅᕕᖅᓵᓕᓂᖅ ᐊᑭᑭᓐᓂᖅᓴᐅᑎᓪᓗᒋᑦ ᑮᓇᐅᔭᖅᑐᙱᓐᓂᖅᓴᐅᔾᔪᑕᐅᔪᓐᓇᖅᐳᖅ. 

• ᑮᓇᐅᔭᖅᑑᑎᑦ ᐱᐅᓯᒋᐊᕐᓗᑎᒃ − ᐅᖅᓱᐊᓗᖕᓂᑦ ᓂᐅᕕᖅᓵᓕᓂᖅ ᐅᖅᓱᐊᓗᓕᕆᔨᒃᑯᓐᓂᑦ ᓂᐅᕕᕐᕕᖕᓂ 
ᐊᑭᖃᖁᔨᔪᓐᓇᖅᐳᑦ ᒐᕙᒪᒃᑯᑦ ᑮᓇᐅᔭᓕᕆᓂᕐᒧᑦ ᑲᑎᒪᔨᖏᓐᓄᑦ ᒪᓕᒡᓗᒋᑦ ᓇᓚᐅᑦᑖᒐᒃᓴᑦ ᐊᑭᒋᓇᔭᖅᑕᖏᑦ ᑮᓇᐅᔭᑦ 
ᐊᕐᕌᒍᒋᓂᐊᖅᑕᖓᓄᑦ.  ᑖᓐᓇ ᐃᑲᔪᐃᕗᖅ ᐅᖅᓱᐊᓗᓕᕆᔨᒃᑯ ᐅᑎᖅᑎᑦᑎᓇᓱᐊᕈᓯᖓᓂᑦ. 

 
ᐅᖅᓱᐊᓗᓕᕆᔨᒃᑯᑦ ᐃᓱᒪᓕᐅᕆᓂᖓ ᓯᕗᓂᒃᓴᒥ ᑳᓐᑐᕌᒃᒧᑦ ᓴᓂᕐᕙᒃᑕᐅᓯᒪᔪᒥᒡᓘᓐᓃᑦ ᑕᑎᖃᑎᐳᖅ ᓂᐅᕕᐊᒃᓴᑦ 
ᐋᖅᑭᒃᓯᒪᓂᖏᓐᓂᒃ, ᐱᓗᐊᖅᑐᒥᒃ ᐊᑭᑐᓂᖅᓴᐅᓐᓂᕈᓂᑦ ᐊᑭᑭᓐᓂᖅᓴᐅᓐᓂᕈᓂᓗ. 
 
ᐊᑭᑐᓂᖅᓴᐅᑎᓪᓗᒋᑦ − ᓯᕗᓂᒃᓴᒥ ᐊᑭᖏᑦ ᖁᑦᑎᖕᓂᖅᓴᐅᒃᐸᑦ ᒫᓐᓇᒥᑦ, ᒪᓕᖃᑦᑕᖅᐳᑦ ᑐᖅᑯᖅᓯᓯᒪᓂᕐᒧᑦ ᐊᑭᖏᓐᓂᒃ ᐊᒻᒪᓗ 
ᐊᑭᑦᑐᕆᐊᕐᓂᐊᕋᓱᒋᔭᐅᔪᕐᓂᑦ. ᑕᐃᒪᐃᑎᓪᓗᒍᑦ, ᐅᖅᓱᐊᓗᓕᕆᔨᒃᑯᑦ ᐅᑕᖅᑭᔪᒪᔪᓐᓇᖅᑐᑦ ᓂᐅᕕᕐᓂᐊᑐᐃᓐᓇᕐᓗᓂ 
ᐊᑭᒃᖠᒋᐊᕐᓂᐊᕋᓱᒋᔭᐅᒍᓂᑦ ᑮᓇᐅᔭᖅᑐᑐᐃᓐᓇᖁᓇᒍᑦ ᐊᑭᑐᓂᖅᓴᓄᑦ ᓯᕗᓂᑦᑕ ᐊᑭᒋᓂᐊᖅᑕᖏᓐᓄᑦ. 
 
ᐊᑭᑭᓐᓂᖅᓴᐅᑎᓪᓗᒋᑦ − ᓯᕗᓂᒃᓴᒥ ᐊᑭᖏᑦ ᐊᑦᑎᖕᓂᖅᓴᐅᒍᑎᒃ ᒫᓐᓇᐅᔪᕐᒥᑦ, ᓇᓗᓇᐃᕆᕗᖅ ᒫᓐᓇᑲᐅᑎᒋ ᐱᔭᐅᔪᒪᓂᖓᓂᑦ 
ᐱᖃᕐᕕᐅᔪᕐᒧᓪᓘᓐᓃᑦ ᑭᒡᓕᖃᕈᑕᐅᓂᖓᓂᑦ. ᑕᐃᒪᐃᑎᓪᓗᒍᑦ, ᓯᕗᓂᐊᒍᑦ ᐊᑭᓖᔾᔪᑎᓕᕆᓂᖅ ᓯᕗᓂᒃᓴᒥᑦ ᑳᓐᑐᕌᒃᑎᓄᑦ 
ᐊᑲᐅᔪᓐᓇᖅᐳᖅ, ᐊᑭᑭᓐᓂᖅᓴᓂᒃ ᐊᑭᓖᓗᑎᒃ ᐅᖅᓱᐊᓗᓕᕆᔨᒃᑯᑦ ᐊᑭᑦᑐᕆᐊᕈᔾᔨᔪᓐᓃᕐᓗᑎᒃ.   
ᖃᐅᔨᓴᑦᑎᐊᕐᓂᖅᑎᒍᑦ ᓂᐅᕕᐊᒃᓴᑦ ᐋᖅᑭᒃᓯᒪᓂᕆᔭᖏᓐᓂᒃ ᐃᓚᐅᓪᓗᒋᑦ ᓅᑦᑎᓂᕐᒧᑦ ᑮᓇᐅᔭᑎᒍᓪᓗ ᐃᓱᒪᒋᔭᒃᓴᑦ, 
ᐅᖅᓱᐊᓗᓕᕆᔨᒃᑯᑦ ᐱᐅᓯᒋᐊᖅᓯᓇᓱᐊᓲᖑᕗᑦ ᓂᐅᕕᕈᑎᒋᓇᓱᐊᖅᑕᖓᓂᑦ. ᐆᒃᑑᑎᒋᓗᒍ, ᓄᓇᕐᔪᐊᕐᒥᑦ ᖃᓄᐃᓐᓂᕆᔭᐅᔪᑦ ᓲᕐᓗ 
ᓄᓇᖃᖃᑎᒌᙱᑦᑐᑦ ᐊᖏᖃᑎᒌᙱᑎᓪᓗᒋᑦ ᐱᖃᕐᕕᐅᔪᓪᓘᓐᓃᑦ ᐅᓚᕕᓴᖅᑕᐅᑎᓪᓗᒋᑦ ᐊᓯᔾᔨᖅᑕᕈᑕᐅᕙᖕᒪᑦ, ᐊᑭᓖᓵᓕᓂᖅ 
ᓴᐳᒻᒥᔾᔪᑕᐅᕗᖅ ᓇᓗᓇᖅᑐᕐᒥᑦ, ᐅᖅᓱᖅᑖᕐᓂᖅ ᐊᐅᓚᑕᒃᓴᐅᓪᓗᓂᑦ ᐊᑭᖏᑦ. 

ᓇᓕᒧᒌᒃᑎᑦᑎᓂᖅ ᐊᑦᑕᕐᓇᖅᑐᓂᒃ ᐃᖏᕐᕋᓂᕐᒧᓪᓗ ᐱᔭᕆᐊᓕᖕᓂᑦ 
ᓯᕗᓂᐊᒍᑦ ᐊᑭᓖᓂᖅ ᐊᖏᔪᒥᒃ ᐊᑲᕉᑎᖃᖅᖢᓂᑦ, ᑮᓇᐅᔭᙳᑦᑎᑦᑐᓐᓇᕆᐊᖃᕆᕗᖅ ᐅᑎᖅᑕᖅᑐᑦ ᑮᓇᐅᔭᑎᒍᑦ ᐊᑭᑐᔪᓄᑦ 
ᓂᐅᕕᕈᒪᓗᓂᑦ. ᑕᒫᙵ ᑮᓇᐅᔭᖃᙱᓪᓗᓂᑦ, ᐅᖅᓱᐊᓗᓕᕆᔨᒃᑯᑦ ᑕᑎᖃᕆᐊᖃᑐᐃᓐᓇᕆᐊᓖᑦ ᐊᓯᖏᓐᓂᒃ ᐊᑭᓖᔭᒃᓴᓂᑦ, 
ᐅᖅᓱᐊᓗᓕᕆᔨᒃᑯᑦ ᐊᑭᑐᓂᖅᓴᓂᒃ ᓂᐅᕕᑐᐃᓐᓇᕆᐊᖃᕐᓗᑎᒃ ᐊᐅᔭᒃᑯᑦ ᐅᖅᓱᖅᑕᐅᑎᑕᐅᓐᓇᖅᑎᓪᓗᒍᑦ. 
 
ᐊᑐᕐᓂᒃᑯᑦ ᐊᑭᓖᓵᓕᓂᕐᒥᑦ ᖃᐅᔨᓴᕐᓂᕐᒥᒡᓗ ᓂᐅᕕᐊᒃᓴᑦ ᖃᓄᐃᑉᐸᓪᓕᐊᓂᖏᓐᓂᑦ, ᐅᖅᓱᐊᓗᓕᕆᔨᒃᑯᑦ ᓇᓕᒧᒌᒃᑎᑦᑎᔪᑦ ᐊᑭᓂᒃ 
ᐊᐅᓚᑦᑎᓂᕐᒥᑦ, ᐃᖏᕐᕋᓂᕐᒧᑦ ᓇᓗᓇᙱᑦᑐᓂᒃ, ᐱᓕᕆᐊᒃᓴᖓᓂᓗ ᐊᑕᕐᓇᙱᑦᑐᒥᑦ, ᑕᑎᒋᔭᒃᓴᒥᑦ, ᐃᖏᕐᕋᑦᑎᐊᖅᑐᒥᒡᓗ 
ᐅᖅᓱᐊᓗᖃᖅᑎᑦᑎᓂᕐᒥᑦ ᓄᓇᕗᒻᒥ ᓄᓇᓕᖕᓄᑦ. 

ᖃᖓᒃᑯᑦ ᐅᖅᓱᐊᓗᒃᑖᕐᓂᖅ ᐊᑐᙱᓐᓂᖅᓴᐅᓂᕐᓗ 

ᐅᖅᓱᐊᓗᓕᕆᔨᒃᑯᑦ ᐊᑐᕈᓯᖓ ᐅᖅᓱᐊᓗᖕᒥᑦ ᓂᐅᕕᕐᓂᕐᒧᑦ ᐊᕐᕌᒎᓵᖅᑐᓄᑦ ᑮᓇᐅᔭᖅᑐᓗᐊᙱᔾᔪᑕᐅᕗᑦ 
ᓇᓗᓇᖅᑐᒃᑰᖅᑎᓪᓗᑕ. 2021-22 ᑮᓇᐅᔭᑦ ᐊᕐᕌᒍᖓᓂ, ᐅᖅᓱᐊᓗᓕᕆᔨᒃᑯᑦ ᓂᐅᕕᖅᓵᓕᓂᒃᑯᑦ ᓯᕗᓂᒃᓴᒥ ᑳᓐᑐᕌᒃᑎᒍᑦ 
ᐅᖅᓱᐊᓗᒃᑖᓚᐅᖅᐳᑦ ᐊᑭᑭᑦᑐᒃᑯᑦ, ᐊᑐᖅᖢᓂᑦ ᐱᓇᓱᐊᕐᓂᐅᔪᑦ ᓱᒃᑲᐃᓚᐅᑲᖕᓂᖓᓂᑦ ᓄᕙᖕᓇᖅ ᐱᓪᓗᒍᑦ. 
 
ᒫᑦᓯ ᓯᑎᐱᕆᓗ 2020, ᐅᖅᓱᐊᓗᓕᕆᔨᒃᑯᑦ 100 ᒥᓕᐊᓐ ᓖᑕᓂᒃ ᐃᒐᓯᐅᑎᑖᓚᐅᖅᑐᖅ ᐊᑭᑭᓐᓂᖅᐹᒃᑯᑦ, ᑲᑎᖦᖢᒋᑦ ᐊᑕᐅᓯᖅ 
ᓖᑕ ᐊᑭᖃᖅᖢᓂᑦ $0.4955. ᓂᐅᕕᖅᓵᓕᓃᑦ ᐃᑲᔫᑎᓚᐅᖅᐳᑦ ᑮᓇᐅᔭᖅᑐᙱᓐᓂᖅᓴᐅᓕᖅᖢᑎᒃ ᐊᕐᕌᓂᓂ ᑲᑎᖦᖢᒋᑦ ᐊᑕᐅᓯᖅ 
ᓖᑕ ᐊᑭᖃᖅᖢᓂᑦ $0.6517. ᑕᐃᒫᐸᓗᒃ ᒑᓴᓖᒧᑦ ᖃᖓᑕᓲᖅᓯᐅᒻᒧᓗ ᑮᓇᐅᔭᖅᑐᙱᔾᔫᒥᓚᐅᖅᐳᑦ 2021−ᒥᑦ, ᐅᖅᓱᐊᓗᐃᑦ 
ᐊᑭᖏᑦ ᓱᕐᕋᓗᐊᙱᖦᖢᑎᒃ ᓄᓇᕗᒻᒥ 2021-22−ᖑᑎᓪᓗᒍᑦ. 
 

ᓇᐃᓈᖅᓯᒪᔪᖅ ᓂᐅᕕᖅᓵᓕᓂᕐᒧᑦ 2021-22−ᒧᑦ ᐅᖅᓴᒃᑕᐅᒃᑲᓐᓂᖅᑎᓪᓗᒋᑦ   

ᐅᓪᓗᖅ ᑭᓲᓂᖓ ᐊᖏᓂᖓ ᐊᑭᖓ (ᓖᑕ) 
2020-03-25 ᐃᒐᓯᐅᑦ 50,000,000 $                0.5318 
2020-09-11 ᐃᒐᓯᐅᑦ 50,000,000 $                0.4591 
2021-01-10 ᒑᓯ 23,000,000 $                0.5923 
2021-05-07 ᑎᖕᒥᓲᖅᓯᐅᑦ 34,650,000 $                0.6578 
2021-05-18 ᐃᒐᓯᐅᑦ 30,000,000 $                0.6971 

 
ᑕᐃᒪᓐᓇ ᐃᑲᔫᑎᕗᖅ ᓱᕐᕋᒃᑕᓗᐊᙱᑦᑐᑦ ᐊᑭᑐᓗᐊᙱᑦᑐᓪᓗ ᐅᖅᓱᐊᓗᖕᓄᑦ ᓂᐅᕕᖅᑎᓄᑦ ᓄᓇᕐᔪᐊᖅ ᐱᕙᓪᓕᐊᓂᕐᒧᑦ 
ᐅᑎᕋᓱᐊᖅᑎᓪᓗᓂᑦ. 

ᐊᑭᑦᑐᕆᐊᖅᐸᓪᓕᐊᔪᑦ 2022-23−ᒥ 
2022-23 ᑮᓇᐅᔭᑦ ᐊᕐᕌᒍᖓ ᓇᓗᓇᓚᐅᖅᐳᖅ ᓄᓇᕐᔪᐊᕐᒥ ᖃᓄᐃᓕᐅᕈᑕᐅᔪᑦ ᑭᓂᖅᑑᕐᓂᑦ ᐊᑭᑦᑐᕆᐊᖅᓯᓚᐅᕐᒪᑕ 
ᐊᑭᑐᔪᒻᒪᕆᐅᓕᖅᖢᓂᑦ. ᐅᖅᓱᐊᓗᓕᕆᔨᒃᑯᑦ ᐊᖏᔪᒥᒃ ᐅᖅᓱᐊᓗᒃᑖᓚᐅᖅᐳᑦ ᐅᓛᓴᒥᐅᑦ ᐅᓇᑕᕆᐊᓚᐅᖅᑎᓐᓇᒋᑦ ᔫᑯᕇᓐᒧᑦ, 
ᐊᑭᑭᓐᓂᖅᓴᖅᑖᖅᖢᑎᒃ ᐅᑭᐅᑉ ᓄᙳᐊᓂᑦ ᓂᐅᕕᕐᓂᕈᑎᒃ ᐊᑭᑦᑐᕆᐊᖅᑐᒻᒪᕆᐅᑎᓪᓗᒍᑦ $120 ᖃᑕᐅᔭᖅ. ᑭᓯᐊᓂ, 
ᓂᐅᕕᖅᑕᐅᔪᑦ ᓱᓕ ᐊᑭᑐᓂᖅᓴᒻᒪᕆᐅᓚᐅᖅᐳᑦ ᐊᕐᕌᓂᓂ, ᐊᑭᑦᑐᕆᐊᖅᑐᐃᓐᓇᐅᓪᓗᑎᒃ ᐅᖅᓱᐊᓗᐃᑦ ᑕᒪᐃᓐᓂᒃ. 
 
ᐅᓇ ᑭᑉᐹᕆᒃᓯᓕᖅᓯᒪᔪᖅ ᓇᓗᓇᐃᕆᕗᖅ ᐊᑭᑦᑐᕆᐊᕐᔪᐊᓚᐅᕐᓂᖏᓐᓂᒃ 2022-23−ᒥ, ᖃᖓᑕᓲᖅᓯᐅᑦ ᖄᖏᐅᑎᓪᓗᓂ $1 
ᓖᑕᒧᑦ. 
 

ᓇᐃᓈᖅᓯᒪᔪᖅ ᐊᑭᒋᔭᐅᓚᐅᖅᑐᑦ ᐅᖅᓱᐊᓗᒃᑖᒃᑲᓐᓂᕐᓂᕐᒧᑦ ᓄᓇᕗᒻᒧᑦ. 

ᑭᓲᓂᖓ 2020-21 2021-22 2022-23 

P50 $0.65 $0.54 $0.95 

ᒑᓯᒧᑦ $0.67 $0.63 $0.77 

ᑎᖕᒥᓲᖅᓯᐅᑦ $0.63 $0.59 $1.03 

 
West Texas Intermediate (WTI) ᑭᓂᖅᑐᖅ ᐊᑭᖓ 
ᑭᑉᐹᕆᒃᓯᓕᖅᓴᒪᔪᖅ ᐅᓇᓂ ᑕᑯᒃᓴᐅᑎᑦᑎᕗᖅ WTI ᐊᑭᖏᓐᓂᒃ ᑭᓂᖅᑐᕐᒧᑦ ᑮᓇᐅᔭᑦ ᐊᕐᕌᒍᖏᓐᓄᑦ 2021-22 ᐊᒻᒪᓗ 2022-23. 
ᓇᓗᓇᐃᕆᕗᖅ ᐊᓯᔾᔨᖅᑕᖅᑐᒻᒪᕆᐅᓂᖓᓂᒃ ᑭᓂᖅᑐᖅ ᓂᐅᕐᕈᑕᐅᕙᒃᑐᑦ, ᐊᒃᓱᕈᕐᓇᖅᑐᒃᑰᕈᑕᐅᕙᒃᑐᑦ ᐅᖅᓱᐊᓗᓕᕆᔨᒃᑯᓐᓂᑦ 
ᐅᖅᓱᐊᓗᖕᓂᑦ ᓂᐅᕕᕋᓱᐊᖅᑎᓪᓗᒋᑦ. 
 
2022−ᒥ ᐅᖅᓱᐊᓗᒃᑖᕐᓇᐅᑎᓪᓗᒍᑦ, ᐅᖅᓱᐊᓗᓕᕆᔨᒃᑯᑦ ᐊᖏᔪᒥᒃ ᐅᖅᓱᐊᓗᒃᑖᓚᐅᖅᐳᑦ ᓄᕕᐱᕆ ᓄᙳᐊᓂᑦ ᑎᓯᐱᕆᐅᓪᓗ 
ᐱᒋᐊᕐᓂᖓᓂᑦ 2021, ᐊᑭᑦᑐᕆᐊᑳᓪᓚᓚᐅᙱᑎᓪᓗᒋᑦ ᐅᓛᓴᒥᐅᑦ ᐅᓇᑕᕆᐊᖅᑎᓪᓗᒋᑦ ᔫᑯᕇᓐᒧᑦ. ᓂᐅᕕᖅᑕᐅᔪᑦ 
ᒥᒃᖠᒋᐊᕈᑕᐅᒐᓗᐊᖅᖢᑎᒃ ᑭᖑᓂᐊᒍᑦ ᐊᑭᑦᑐᕆᐊᖅᑐᓄᑦ, ᐊᑭᑐᓂᖅᓴᐅᓚᐅᖅᐳᑦ 2021−ᒥ ᐅᖅᓱᐊᓗᒃᑖᕈᑕᐅᔪᓄᑦ, ᑭᓂᖅᑐᖅ 
ᓂᐅᕕᐊᒃᓴᑦ ᑲᑕᒃᓯᒪᑎᓪᓗᒋᑦ ᓄᕙᖕᓇᖅ ᐱᓪᓗᒍᑦ. 
 
ᐊᒻᒪ ᓱᓕ, ᐊᒥᐊᓕᒃᑲᑦ ᑮᓇᐅᔭᖏᓐᓄᑦ ᑕᐅᕐᓰᓂᖅ ᐊᒃᑐᐃᓂᖃᑲᓪᓚᓲᖑᕗᖅ ᐅᖅᓱᐊᓗᓕᕆᔨᒃᑯᑦ ᐊᑭᓕᕐᓂᐊᖅᑕᖓᓂ, ᑭᓂᖅᑐᑦ 
ᐊᑭᖏᑦ ᐊᒥᐊᓕᒃᑲᑦ ᑮᓇᐅᔭᖏᒎᓲᖑᖕᒪᑕ. 

ᑭᓂᖅᑐᑦ ᐊᑭᖏᑦᑕ ᐊᓯᔾᔨᖅᑕᕐᓂᖏᑦ 

ᑭᓂᖅᑐᑦ ᐊᑭᖏᑦ ᐊᓯᖅᐸᓪᓕᐊᖃᑦᑕᐃᓐᓇᖅᐳᑦ, ᓄᓇᕐᔪᐊᕐᒥ ᖃᓄᐃᔾᔪᑕᐅᔪᑦ ᒪᓕᒃᖢᒋᑦ, ᐱᑕᖃᕐᓂᖓ ᐱᔭᐅᔪᒪᓂᖓᓗ, 
ᒪᑭᒪᔾᔪᑎᓪᓗ ᖃᓄᐃᓐᓂᖏᑦ. ᓄᓇᕗᒻᒧ, ᑖᓐᓇ ᐊᓯᔾᔨᖅᑕᕐᓂᖓ ᐊᔾᔨᐅᙱᑦᑐᒥᑦ ᐊᒃᓱᕈᕐᓇᕈᑕᐅᕗᖅ, ᐅᖅᓱᐊᓗᓕᕆᔨᒃᑯᓪᓗ 
ᐱᕙᒌᔭᑦᑎᐊᕆᐊᖃᖅᖢᑎᒃ ᐅᖅᓱᐊᓗᒃᑖᕋᓱᐊᕐᓂᕐᒧᑦ ᐊᑭᒋᓂᐊᖅᑕᖏᓐᓂᒡᓗ ᐊᑭᑐᓗᐊᖁᙱᖦᖢᒋᑦ ᑕᑎᒋᔭᒃᓴᐅᔪᒪᓪᓗᑎᒡᓗ 
ᓄᓇᓕᖕᓄᑦ ᓄᓇᕗᒻᒥᑦ. 
 
ᐅᑭᐅᑦ ᐱᖓᓲᓵᖅᑐᑦ ᐅᔾᔨᕐᓇᓪᓗᐊᑕᖅᐳᑦ ᐊᓯᔾᔨᖅᑕᕐᓂᖓᓂᑦ. 2020−ᒥ, ᓄᕙᖕᓇᖅ ᑲᑕᒍᑕᐅᕐᔪᐊᓚᐅᖅᐳᖅ ᓄᓇᕐᔪᐊᕐᒥ 
ᑭᓂᖅᑐᑦ ᐱᔭᐅᔪᒪᓂᕆᔭᖏᓐᓂᒃ. ᐊᓂᑦᑕᐃᓕᑎᑕᐅᕙᒃᖢᑎᒃ, ᖃᖓᑕᓲᒃᑰᓗᐊᖅᑕᐃᓕᑎᑕᐅᓪᓗᑎᒃ, ᖃᑭᒪᓇᓱᐊᕐᓂᕐᒧᓪᓗ 
ᐱᓕᕆᙱᓐᓂᖅᓴᐅᓪᓗᑎᒃ, ᑭᓂᖅᑐᑦ ᐊᑭᒃᖠᔪᒻᒪᕆᐅᓚᐅᖅᐳᑦ, ᑐᖔᓃᓚᐅᑲᒃᖢᓂᑦ ᐊᐃᕐᕆᓕ 2020−ᒥ ᑐᖅᑯᐃᕝᕖᑦ ᑕᑕᒻᒪᑕ. 
ᑖᓐᓇ ᐊᓯᒻᒪᕆᐊᒎᕈᑕᐅᓚᐅᖅᐳᖅ ᐊᑐᖃᑦᑕᕐᓂᑯᓂᑦ ᐊᑭᖃᖅᐸᒃᑎᓪᓗᒋᑦ $50 ᐊᒻᒪᓗ $60 ᖃᑦᑕᐅᔭᖅ. 
 
ᐃᖏᕐᕋᓗᒍ ᐅᑭᐅᑦ ᒪᕐᕉᖕᓄᑦ 2022−ᒧᑦ ᓄᓇᕐᔪᐊᕐᒥᓗ ᑭᓂᖅᑐᑦ ᑭᖑᒻᒧᖔᖅ ᐊᑐᓚᐅᖅᐳᑦ. ᐅᓛᓴᒥᐅᑦ ᐅᓇᑕᕆᐊᕐᓂᖓ 
ᔫᑯᕇᓐᒧᑦ ᕕᕗᐊᕆ 2022−ᒥᑦ ᐊᑭᑦᑐᕆᐊᕈᑕᐅᓚᐅᖅᐳᖅ ᑭᓂᖅᑐᕐᓂᑦ, ᓯᕘᕋᔾᔪᑕᐅᓪᓗᓂᑦ ᐱᖃᕐᕕᐅᔪᑦ 
ᐅᓚᕕᑕᐅᓂᐊᕋᓱᒋᓪᓗᑎᒃ ᓄᓇᕐᔪᐊᕐᒥ ᐊᖏᓛᖑᖃᑕᐅᔪᖅ ᑭᓂᖅᑐᖅᑖᕐᕕᖕᒥᑦ. WTI−ᑯᑦ ᑭᓂᖅᑐᒧᑦ ᐊᑭᖏᑦ 
ᐊᑭᑦᑐᕆᐊᖅᑐᒻᒪᕆᐅᓚᐅᖅᐳᑦ $120 ᐅᖓᑖᓄᑦ ᖃᑦᑕᐅᔭᖅ, ᐊᑭᑦᑐᕆᐊᑲᓪᓚᒃᖢᓂᑦ $70-$90−ᒥᑦ ᑕᐃᑲᙵ 2021 
ᓄᙳᐊᓂ. ᑖᓐᓇ ᐊᖏᓂᖅᐹᖑᖃᑕᐅᕗᖅ ᐊᑭᑦᑐᕆᐊᖅᑐᓂᒃ ᒫᓐᓇᓕᓵᕐᒥᑦ ᐊᖏᔪᒥᒡᓗ ᐊᓯᐊᒎᕈᑕᐅᓪᓗᓂᑦ 
ᑐᙵᑦᑎᐊᕐᓂᐅᓵᖅᑐᓂᒃ. 
 
ᓄᓇᕗᒻᒧᑦ, ᑕᒪᒃᑯᐊ ᐊᓯᔾᔨᖅᑕᕐᓂᐅᔪᑦ ᐊᒃᑐᐃᓂᖃᓚᐅᖅᐳᑦ. ᓄᕙᖕᓇᐅᑎᓪᓗᒍᑦ, ᐅᖅᓱᐊᓗᓕᕆᔨᒃᑯᑦ ᐊᑲᕐᕉᑎᖃᓚᐅᖅᐳᑦ 
ᐊᑭᑭᑦᑐᕐᒥᑦ, ᐅᖅᓱᐊᓗᒃᑖᖅᖢᑎᒃ 2021−ᒧᑦ ᐊᑭᒃᖠᒋᐊᖅᓯᒪᔪᒻᒪᕆᖕᒥᑦ. ᑭᓯᐊᓂ, 2022-23 ᑮᓇᐅᔭᑦ ᐊᕐᕌᒍᖓ ᑎᑭᖦᖢᒍᑦ, 
ᐊᑭᑦᑐᕆᐊᑲᓪᓚᖕᓂᖏᑦ ᑭᓂᖅᑐᑦ ᐅᓛᓴᒥᐅᑦ ᐅᓇᑕᕆᐊᕐᓂᖏᓐᓄᑦ ᔫᑯᕇᓐᒧᑦ ᐊᑭᑐᓗᐊᙱᑦᑐᖅᓯᐅᕐᓂᖅ 
ᐊᔪᕐᓇᖅᑐᒻᒪᕆᐅᓕᓚᐅᖅᐳᖅ. ᐅᖅᓱᐊᓗᓕᕆᔨᒃᑯᑦ ᒥᒃᖠᒋᐊᖅᑎᑦᑎᔪᓐᓇᓚᐅᖅᐳᑦ ᐃᓚᖏᓐᓂᑦ ᐅᖅᓱᐊᓗᖕᓂᑦ ᓂᐅᕕᖅᖢᑎᒃ 
ᐊᖏᔪᒥᒃ 2021 ᓄᙳᐊᓂ ᐊᑭᑦᑐᕆᐊᓚᐅᙱᑎᓪᓗᒋᑦ. ᓱᓕ, ᐅᔾᔨᕐᓇᖅᑐᒃᑯᑦ ᐊᑭᑐᓂᖅᓴᐅᓚᐅᖅᐳᖅ ᑕᐃᒃᑯᓂᖓ 
ᓂᐅᕕᐊᖑᓚᐅᖅᑐᓂᒃ ᓄᕙᖕᓇᐅᑎᓪᓗᒍᑦ. 

ᐊᑐᕈᓰᑦ ᖃᖓᒃᑯᑦ ᓂᐅᕕᕐᓂᐊᕐᒪᖔᑦ 

ᓇᓗᓇᐃᖅᑕᐅᖅᑲᐅᓪᓗᓂᑦ, ᐅᖅᓱᐊᓗᓕᕆᔨᒃᑯᑦ ᐱᒻᒪᕆᖕᒥ ᐱᓕᕆᐊᒃᓴᖃᖅᐳᑦ ᓂᐅᕕᕐᓂᕐᒥᑦ ᐃᓯᖅᓯᓂᕐᒥᒡᓗ ᐅᖅᓱᐊᓗᖕᓂᑦ 
ᓄᓇᕐᔪᐊᕐᒥ ᓂᐅᕕᐊᒃᓴᐅᕙᒃᑐᓂᑦ. ᑖᓐᓇ ᐱᖃᓯᐅᔾᔨᕗᖅ ᖃᐅᔨᓴᑦᑎᐊᕐᓂᕐᒥᑦ ᖃᓄᑯᓘᔭᖅ ᓲᕐᓗ ᐊᑭᖏᑦ, ᐊᑐᐃᓐᓇᐅᓂᖏᑦ, 

ᐱᔭᐅᔪᒪᓂᐊᕐᓂᖏᑦ, ᖃᖓᒃᑯᑦ, ᐊᑦᑕᕐᓇᖅᑐᑦ, ᐅᖅᓱᐊᓘᓪᓗ ᑭᓲᓂᖓ. ᐅᒡᕙ ᓇᓗᓇᐃᔭᖅᓯᒪᒃᑲᓐᓂᖅᑐᑦ ᖃᓄᖅ 
ᐅᖅᓱᐊᓗᓕᕆᔨᒃᑯᑦ ᐅᖅᓱᐊᓗᒃᑖᕋᓱᐊᖃᑦᑕᕐᒪᖔᑦ. 
 

1. ᓇᐅᑦᑎᖅᓱᕐᓗᒋᑦ ᓂᐅᕕᐊᒃᓴᑦ: ᐅᖅᓱᐊᓗᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᓇᐅᑦᑎᖅᓱᓲᑦ ᓂᐅᕕᐊᒃᓴᓂᒃ ᖃᐅᑕᒫᑦ, 
ᑭᒡᓕᓯᓂᐊᖅᖢᒋᑦ ᐊᑭᖏᑦᑕ ᒥᒃᓵᓅᖓᔪᑦ CME Group−ᑯᓐᓂᑦ. ᑖᓐᓇ ᓇᐅᑦᑎᖅᓱᕈᓐᓇᕈᑕᐅᕗᖅ ᐊᑭᖏᓐᓂᒃ, 
ᖃᓄᐃᑉᐸᓪᓕᐊᓂᖏᓐᓂᒃ, ᑕᑯᓗᒋᓪᓗ ᒫᓐᓇ ᐅᖅᓱᐊᓗᓕᕆᔨᒃᑯᑦ ᐊᑭᖏᑦ, ᑐᓴᐅᒪᓗᑎᒃ ᓂᐅᕕᐊᒃᓴᑦ ᖃᓄᐃᑦᑑᓂᖏᓐᓂᑦ 
ᐅᑭᐅᑉ ᐃᓗᐊᓂ. 

2. ᐱᕙᒌᔭᕐᓂᖅ: ᑎᓯᐱᕆ ᑎᑭᖦᖢᒍᑦ ᐊᕐᕌᒍᑕᒫᑦ, ᐅᖅᓱᐊᓗᓕᕆᔨᒃᑯᑦ ᐱᕙᒌᔭᓕᓲᑦ ᐅᖅᓱᐊᓗᒃᑖᕋᓱᖕᓂᕐᒥᑦ. ᐊᑭᓕᒃᓴᓂ 
ᐊᑭᓕᖅᖢᓂᐅᒃ ᓄᓇᕗᑦ ᒐᕙᒪᖓᓄ, ᐃᓂᒃᓴᓕᐅᖅᖢᑎᒃ ᑭᒡᓕᒋᑎᑕᐅᔪᓐᓇᖅᑐᒧᑦ ᐊᕐᕌᒎᓂᐊᖅᑑᑉ ᑳᓐᑐᕌᖏᓐᓄᑦ. 
ᐱᔭᐅᔪᒪᓂᕆᔭᖏᑦ ᓄᑖᙳᕆᐊᖅᑕᐅᓪᓗᑎᒃ, ᓂᐅᕕᐊᒃᓴᑦ ᐃᖏᕐᕋᓂᖏᑦ ᓇᐅᑦᑎᖅᓱᖅᑕᐅᑦᑎᐊᖅᖢᑎᒃ, 
ᑐᓴᕐᕕᖃᕋᓱᐊᖅᖢᑎᒡᓗ ᐅᖅᓱᐊᓗᖃᖅᑎᑦᑎᔨᒥᒃ ᓂᐅᕕᐊᒃᓴᑦ ᖃᓄᐃᑉᐸᓪᓕᐊᖕᒪᖔᑦ ᐱᕕᒃᓴᐅᓇᔭᖅᑐᓂᒡᓗ. 

3. ᐱᒋᐊᖅᑎᑦᑎᓗᓂ ᓂᐅᕕᕐᓂᕐᒥᒃ: ᐅᖅᓱᐊᓗᓕᕆᔨᒃᑯᑦ ᑮᓇᐅᔭᖃᑦᑎᐊᖅᑎᓪᓗᒋᑦ ᓂᐅᕕᐊᒃᓴᓪᓗ ᐱᐅᔫᑎᓪᓗᒋᑦ, 
ᑐᑭᒧᐊᒃᑎᑦᑎᔨ ᑐᓴᖅᑎᑦᑎᓗᓂᑦ ᒥᓂᔅᑕᐅᑉ ᑐᒡᓕᐊᓂᑦ, ᓂᐅᕕᕈᒪᓂᕐᒥᑦ, ᐱᖃᓯᐅᑎᓪᓗᒍᑦ ᖃᓄᑎᒋ, ᐊᑭᖓ, 
ᐅᖅᓱᐊᓘᓪᓗ ᑭᓲᓂᖓᓂᑦ. 

4. ᐅᖅᓱᐊᓗᓕᕆᔨᒃᑯᑦ ᐱᓕᕆᖃᑎᖃᓕᕐᓗᑎᒃ ᐱᖃᖅᑎᑦᑎᔨᒥᒃ: ᐊᖏᑕᐅᓯᒪᓗᑎᒃ ᒥᓂᔅᑕᐅᑉ ᑐᒡᓕᐊᓂᑦ, 
ᐅᖅᓱᐊᓗᓕᕆᔨᒃᑯᑦ ᐱᖃᖅᑎᑦᑎᔨᖓᓂᑦ ᓂᐅᕕᕋᓱᐊᖁᔨᓕᕐᓗᑎᒃ. ᓇᓗᓇᐃᔭᐅᑏᑦ ᓲᕐᓗ ᐅᖅᓱᐊᓘᑉ ᑭᓲᓂᖓ ᖃᓄᑎᒋᓗ 
ᐊᑭᖃᕐᒪᖔᑦ ᑐᓂᔭᐅᓗᑎᒃ. ᐱᖃᖅᑎᑦᑎᔨ ᐱᓕᕆᖃᑎᖃᕐᓗᓂᑦ ᑕᐅᖅᓰᔨᒥᑦ, ᓲᕐᓗ Glencore, ᑳᓐᑐᕌᓕᕆᓗᓂᑦ 
ᐱᖃᖅᑎᑦᑎᔨᒧᑦ ᐅᖅᓱᐊᓗᓕᕆᔨᒧᓪᓗ ᓄᓇᖃᖃᑎᒌᙱᑦᑐᒃᑯᑦ. 

5. ᐱᖃᖅᑎᑦᑎᔨ ᓇᓗᓇᐃᕆᓗᓂᑦ ᓂᐅᕕᕐᓂᕐᒥᑦ: ᐱᖃᖅᑎᑦᑎᔨ ᑐᓴᖅᑎᑦᑎᓗᓂᑦ ᐅᖅᓱᐊᓗᓕᕆᔨᒃᑯᓐᓂᑦ ᓂᐅᕕᐊᓂᒃᑯᑎᒃ 
ᐱᓕᕆᐊᒃᓴᖃᓕᕐᓗᑎᒡᓗ ᐱᓇᓱᐊᕐᓂᕐᒥᑦ ᓅᑦᑎᓂᕐᒥᒡᓗ ᓄᓇᕗᒻᒧᑦ. 

 
ᖃᐅᔨᓴᑦᑎᐊᕐᓂᖅᑎᒍᑦ ᓂᐅᕕᐊᒃᓴᓂᑦ, ᐱᓕᕆᔨᓪᓚᕆᖕᓂᑦ ᑐᓴᕋᓱᐊᖃᑦᑕᕐᓂᒃᑯᑦ, ᐅᐸᓗᖓᐃᖅᓯᒪᔪᒃᑯᓪᓗ ᓂᐅᕕᕈᓯᖃᕐᓂᒃᑯᑦ, 
ᐅᖅᓱᐊᓗᓕᕆᔨᒃᑯᑦ ᐃᖏᕐᕋᑦᑎᐊᖅᑎᑦᑎᓇᓱᐊᖅᐳᑦ ᐊᑭᑐᓗᐊᖅᑎᑦᑎᑦᑕᐃᓕᓪᓗᑎᒡᓗ ᐅᖅᓱᐊᓗᒃᑖᕐᓂᕐᒥᑦ ᓄᓇᕗᒻᒥ ᓄᓇᓕᖕᓄᑦ 
ᐃᑲᔫᑎᖃᖁᓪᓗᒍᑦ. 

ᐅᖅᓱᐊᓗᒃᑖᕐᓂᕐᒧᑦ ᐊᑦᑕᕐᓇᖅᑐᓂᒃ ᐊᐅᓚᑦᑎᓂᖅ 

ᐅᖅᓱᐊᓗᓕᕆᔨᒃᑯᑦ ᖃᓄᑯᓘᔭᖅ ᐊᐅᓚᑦᑎᔾᔪᓯᖃᖅᐳᑦ ᑮᓇᐅᔭᑎᒍᑦ ᐊᑦᑕᕐᓇᑐᐃᓐᓇᕆᐊᓕᖕᓂᑦ ᐅᖅᓱᐊᓗᖕᓂᑦ ᓂᐅᕕᕐᓂᕐᒧᑦ. 
ᐅᒡᕙ ᐅᓂᒃᑲᐅᓯᐅᒐᓛᒃᑐᑦ ᐱᔾᔪᑕᐅᕙᒃᑐᓄᑦ. 

ᐊᑐᕐᓂᖅ ᓯᕗᓂᒃᓴᒥ ᑳᓐᑐᓛᒋᔭᐅᓂᐊᖅᑐᓂᒃ: ᐅᖅᓱᐊᓗᓕᕆᔨᒃᑯᑦ ᐊᑐᓲᑦ ᓯᕗᓂᒃᓴᒥ ᑳᓐᑐᕌᒃᑯᑦ, ᖃᐅᔨᒪᔭᐅᖕᒥᔪᖅ 
ᓂᐅᕕᖅᓵᓕᓂᕐᒥᑦ, ᐅᖅᓱᐊᓗᒃᑖᖅᐸᒌᒃᖢᑎᒃ ᖃᐅᔨᒪᓇᖅᑐᒃᑯᑦ ᐊᑭᖏᒍᑦ ᓯᕗᓂᒃᓴᒧᑦ. ᓂᐅᕕᕐᓂᒃᑯᑦ ᐱᔪᓐᓇᐅᑎᒥᒃ 
ᐅᖅᓱᐊᓗᒃᑖᕈᓐᓇᕐᓂᕐᒧᑦ ᓇᓗᓇᐃᖅᑕᐅᓯᒪᔪᓂᒃ ᐊᑭᖃᕐᓗᑎᒃ, ᐅᖅᓱᐊᓗᓕᕆᔨᒃᑯᑦ ᐱᖃᖅᑎᑦᑎᑦᑎᐊᕈᓐᓇᖅᐳᖅ ᓄᓇᕗᒻᒥᐅᓂᑦ 
ᐊᑲᕐᕉᑎᖃᖅᐸᒃᖢᑎᒡᓗ ᐊᑐᕈᒥᓇᖅᑐᑦ ᓂᐅᕕᐊᒃᓴᑦ ᖃᓄᐃᑦᑑᓂᖏᓐᓂᑦ. ᑕᒪᑐᒨᓇ ᐋᖅᑭᒋᐊᕈᓐᓇᖅᑐᒃᑰᕈᑕᐅᕗᖅ 
ᑕᑎᖃᙱᓐᓂᖅᓴᐅᓪᓗᑎᒡᓗ ᒫᓐᓇᑲᐅᑎᒋ ᐊᑭᖏᓐᓂᒃ, ᐊᓯᔾᔨᖅᑕᖅᑑᔪᓐᓇᕋᒥᑦ. 

ᓯᐊᒻᒪᒃᑎᕆᓂᖅ ᓂᐅᕕᐊᓂᒃ: ᐅᖅᓱᐊᓗᓕᕆᔨᒃᑯᑦᑕᐅᖅ ᐅᓗᐊᕆᐊᓇᖅᑐᒦᒍᓐᓃᖅᑎᑦᑎᕚᓪᓕᖅᐸᒻᒥᔪᑦ ᓂᐅᕕᕐᓂᕆᕙᑦᑕᖏᑦ 
ᐊᑕᐅᑦᑎᑰᖓᑎᑕᐅᓐᓇᑎᑦ ᑕᖅᑭᒐᓚᓐᓄᓪᓕ ᐱᔭᐅᕙᓪᓕᐊᓪᓗᑎᑦ, ᐃᓚᒋᔭᐅᓪᓗᓂᓗ ᐊᑐᖅᑕᐅᓪᓗᓂᓗ ᑕᕝᕙᑲᐅᑎᒋ ᐊᑭᖓ 
ᐅᖅᓱᐊᓗᑦᑖᖅᑐᒃᑲᓐᓂᓕᖅᑎᓪᓗᒋᑦ. ᑕᒪᐅᓐᓈᕐᓂᑯᑦ ᓇᓗᓇᐃᕆᕗᖅ ᐊᒃᓱᕈᕐᓇᕐᓂᖓᓂᒃ ᖃᖓᒃᑯᑦ ᓂᐅᕕᕐᓂᐊᕐᒪᖔᑦ ᐊᑭᑭᓛᒃᑯᑦ. 
ᒥᑭᓐᓂᖅᓴᓂᒃ ᓂᐅᕕᖃᑦᑕᕐᓂᒃᑯᑦ, ᐅᖅᓱᐊᓗᓕᕆᔨᒃᑯᑦ ᐊᑭᑭᓐᓂᖅᓴᐅᑎᑦᑎᓇᓱᐊᖅᐳᑦ, ᐊᑐᖅᖢᑎᒃ "ᓴᐳᒻᒥᓂᖅ ᓴᐳᒻᒥᓂᒃᑯᑦ" 
ᐊᑐᕈᓯᕐᒥᑦ. 

ᐊᑭᖏᓐᓄᑦ ᑐᑦᑕᕐᕖᑦ: ᐅᖅᓱᐊᓗᓕᕆᔨᒃᑯᑦ ᐊᓯᔾᔩᓚᐅᖅᐳᑦ ᐊᑭᖏᓐᓄᑦ ᑐᑦᑕᕐᕕᖓᓂᑦ Petro Canada−ᑯᑦ Montreal Rack 
Price−ᖓᓂᑦ NYMEX−ᒧᑦ, ᐊᒥᐊᓕᒃᑲᐅᑉ ᐅᐊᖕᓇᖓᑕ ᓂᐅᕐᕈᑎᖃᕐᓂᕐᒧᑦ ᑕᐅᖅᓰᒃᑲᐅᓛᖓ. ᑖᓐᓇ ᐊᓯᔾᔩᓂᖅ ᐊᕐᕌᒍᑕᒫᑦ 
ᐊᖏᔪᒥᒃ ᑮᓇᐅᔭᖅᑐᙱᑉᐹᓪᓕᕈᑕᐅᕗᖅ ᓄᓇᕗᑦ ᒐᕙᒪᖓᓄᑦ, NYMEX−ᑯᑦ ᐊᑭᑭᓐᓂᖅᓴᐅᖕᒪᑕ. 

ᐱᔭᐅᔪᒪᑐᐃᓐᓇᕆᐊᓕᖕᓂᑦ ᓇᓚᐅᑦᑖᕐᓂᖅ: ᐅᖅᓱᐊᓗᓕᕆᔨᒃᑯᑦ ᐊᐅᓚᑦᑎᓲᖑᕗᑦ ᐱᔭᐅᔪᒪᑐᐃᓐᓇᕆᐊᓕᖕᓂᑦ 
ᓇᓚᐅᑦᑖᕐᓂᒃᑯᑦ. ᓄᓇᕗᒻᒥ ᐅᖅᓱᐊᓗᖕᓄᑦ ᐱᔭᐅᔪᒪᓂᖓ ᐱᕈᖅᐸᓪᓕᐊᕙᒃᑎᓪᓗᒍᑦ, ᓂᕆᐅᓇᙱᑦᑐᒃᑯᑦ ᐊᓯᔾᔨᑳᓪᓚᒍᓐᓇᖅᐳᖅ. 
ᑕᒪᐃᓐᓂᑲᓴᒃ ᓂᐅᕕᖅᐸᒌᕐᓂᒃᑯᑦ ᓯᕗᓂᒃᓴᒥ ᑳᓐᑐᕌᒃᑯᑦ ᐃᓂᒃᓴᖃᖅᑎᑦᑎᓗᓂᓗ ᐅᒥᐊᕐᔪᐊᒃᑰᕐᓇᐅᓕᖅᑐᖅ ᐊᑭᖏᓐᓂᒃ, 
ᐅᖅᓱᐊᓗᓕᕆᔨᒃᑯᑦ ᐋᖅᑭᒋᐊᖅᑎᑦᑎᖃᑦᑕᕈᓐᓇᖅᐳᑦ ᓈᒪᔪᓂᒡᓗ ᐱᖃᖅᐸᒌᕐᓗᑎᒃ. 

ᐊᑭᑦᑐᕋᐅᑎᓂᒃᑯᑦ ᐊᑦᑕᕐᓇᕈᓐᓇᖅᑐᑦ: ᐅᖅᓱᐊᓗᓕᕆᔨᒃᑯᑦ ᓇᐅᑦᑎᖅᓱᓲᖑᕗᑦ ᓯᕗᓂᒃᓴᒥ ᐊᑭᒋᓛᖅᑕᖏᓐᓂᒃ ᓂᐅᕕᐊᒃᓴᓂᑦ 
ᐱᓕᕆᖃᑎᒋᕙᒃᖢᒋᓪᓗ ᐱᖃᕐᕕᐅᔪᖅ ᓅᑦᑎᑦᑎᐊᖁᓪᓗᒍᑦ ᖃᓪᓗᓈᓂᑦ ᓄᓇᕗᒻᒧᑦ. ᑖᓐᓇ ᐃᑲᔪᐃᕗᖅ ᓯᕗᓂᒃᓴᒥᑦ ᐊᖏᕈᑏᑦ 
ᐊᑐᐃᓐᓇᐅᙱᑳᓪᓚᒃᑯᑎᒃ ᐊᑐᕈᒥᓇᙱᒃᑯᑎᒡᓘᓐᓃᑦ ᐊᓯᔾᔨᖅᑕᓗᐊᕐᓂᖓᓄᑦ ᓂᐅᕕᐊᒃᓴᐅᔪᑦ ᓇᓗᓇᖅᑎᓪᓗᒍᓘᓐᓃᑦ ᓯᕗᓂᒃᓴᒥᑦ 
ᐊᑐᐃᓐᓇᐅᓂᐊᕐᓂᖓ ᐱᔭᐅᔪᒪᓂᐊᕐᓂᖓᓗ. 

ᐊᑦᑕᕐᓇᖅᑐᓂᒃ ᐱᓗᐊᖅᑕᐃᓕᑎᑦᑎᓂᖅ: ᐱᓗᐊᖅᑕᐃᓕᖁᓪᓗᒋᑦ ᐊᑦᑕᕐᓇᖅᑐᑦ, ᐅᖅᓱᐊᓗᓕᕆᔨᒃᑯᑦ ᐱᖃᖅᑎᑦᑎᔨᒥᖕᓂᑦ 
ᐊᑐᐃᓐᓇᐅᑎᑦᑎᖁᔨᖃᑦᑕᖅᐳᖅ $90 ᒥᓕᐊᓐ ᐊᑐᖅᑐᐊᒐᕐᒥᑦ, ᓄᑖᙳᕆᐊᖅᑕᐅᕙᒃᖢᓂᑦ ᐊᕐᕌᒍᑕᒫᑦ. ᑖᓐᓇ 
ᓇᓗᓇᐃᕈᑕᐅᕗᖅ ᑳᓐᑐᕌᒃᑎ ᐊᑭᓖᙱᑳᓪᓚᖕᓂᖅᐸᑦ, ᐅᖅᓱᐊᓗᓕᕆᔨᒃᑯᑦ ᑮᓇᐅᔭᑎᒍᑦ ᐊᑦᑕᕐᓇᔾᔭᐃᒃᑯᑎᖃᕐᓂᖓᓂᑦ. 

ᑕᒪᒃᑯᓂᖓ ᐊᑦᑕᕐᓇᖅᑐᓄᑦ ᐊᐅᓚᑦᑎᓂᕐᒧᑦ ᐊᑐᕐᓂᖅᑎᒍᑦ, ᐅᖅᓱᐊᓗᓕᕆᔨᒃᑯᑦ ᐊᑐᕋᓱᐊᖅᐳᑦ ᐊᒃᓱᕈᕐᓇᖅᑐᒃᑯᑦ 
ᐅᖅᓱᐊᓗᒃᑖᕋᓱᐊᕐᓂᕐᒥᑦ, ᐊᑭᖏᑦ ᓱᕐᕋᒃᑎᓗᐊᖅᑕᐃᓕᓪᓗᒋᑦ, ᐅᖅᓱᐊᓗᖃᑦᑎᐊᕐᓗᑎᒡᓗ ᓄᓇᕗᒻᒥ ᓄᓇᓕᖕᓄᑦ ᐊᑑᑎᖁᓪᓗᒍᑦ. 

ᐅᖅᓱᐊᓗᐃᑦ ᐊᑐᐃᓐᓇᐅᑎᑕᐅᔪᑦ ᓄᓇᕗᒻᒥᐅᓄᑦ 

ᐅᖅᓱᐊᓗᓕᕆᔨᒃᑯᑦ ᑕᓪᓕᒪᓂᒃ ᐅᖅᓱᐊᓗᖃᖅᑎᑦᑎᓲᖑᕗᑦ ᓄᓇᕗᒻᒥ ᓄᓇᓕᖕᓄᑦ, ᐱᔭᕆᐊᖃᖅᑕᖏᓐᓂᑦ. 
 

1. ᒑᓯ: ᐅᖅᓱᐊᓗᓕᕆᔨᒃᑯᑦ 92 ᐃᒃᑭᕆᒃᑐᖅ ᐱᐅᓂᖓ ᐅᑭᐅᖅᓯᐅᑎ ᒑᓯ, ᐊᑐᖅᑕᐅᒐᔪᒃᑐᖅ ᓄᓇᓯᐅᑎᑐᐃᓐᓇᕐᓄᑦ, 
ᖃᒧᑕᐅᔭᕐᓄᑦ, ᐊᒻᒪᓗ ᐊᐅᓚᐅᑎᓄᑦ ᐃᑯᒪᓄᑦ. 

2. ᑎᖕᒥᓲᖅᓯᐅᑦ: ᑖᓐᓇ ᐃᓕᓴᕆᔭᐅᔾᔪᑎᓕᒃ ᐅᖅᓱᐊᓗᒃ ᐋᖅᑭᒃᑕᐅᓯᒪᓪᓗᐊᑕᖅᐳᖅ ᖃᖓᑕᓲᕐᓄᑦ. ᑎᖕᒥᓲᖅᓯᐅᑦ 
ᒪᕐᕈᐃᓕᖓᔪᒃᑯᑦ ᐊᑐᕈᓐᓇᕆᕗᖅ ᓲᕐᓗ ᓄᓇᓯᐅᑎᕐᔪᐊᓄᑦ ᐅᖅᑰᓴᐅᑎᓄᓪᓘᓐᓃᑦ, ᐊᓯᔾᔨᒐᒃᓴᐅᓪᓗᓂᑦ ᐅᖅᓱᐊᓗᖕᓂᑦ 
ᐊᐅᓚᑦᑎᓂᕐᒧᑦ. 

3. ᖃᖓᑕᓲᖅᓯᐅᑦ ᒑᓯ (Avgas): ᑖᓐᓇ ᐊᑐᐃᓐᓇᐅᕗᖅ ᐊᒥᓲᓗᐊᙱᑦᑐᓂᑦ ᑎᓴᒪᐃᓐᓇᕐᓂᓗ ᓄᓇᓕᖕᓂᑦ − 
ᑲᖏᖅᖠᓂᖅ, ᐃᖃᓗᐃᑦ, ᐊᕐᕕᐊᑦ, ᐊᒻᒪᓗ ᐃᖃᓗᒃᑑᑦᑎᐊᖅ. ᑕᒪᐃᓐᓂᑲᓴᒃ ᖃᖓᑕᕙᒃᑐᑦ ᑕᑎᖃᖅᐳᑦ ᖃᖓᑕᓲᖅᓯᐅᒻᒥᒃ, 
ᑖᓐᓇ ᒑᓯ ᐊᑐᖅᑕᐅᓗᐊᙱᖦᖢᓂᑦ. ᐊᑐᖅᑕᐅᓗᐊᙱᓐᓂᖓᓄᑦ ᓄᑕᐅᔪᓐᓃᖅᓴᕋᐃᓐᓂᖓᓄᓗ ᐊᕐᕌᒍᐃᓐᓇᖅ, 
ᐃᓚᒋᐊᖅᓯᔾᔮᖏᓚᑦ ᐊᓯᖏᓐᓄᑦ ᓄᓇᓕᖕᓄᑦ. ᒑᓯᐅᑉ ᐊᑭᖓᑕ ᐃᓚᖓ ᐊᑭᓕᖅᑕᐅᕙᒃᐳᖅ ᐊᓯᖏᓐᓂᒃ ᐅᖅᓱᐊᓗᖕᓂᑦ. 

4. ᐃᒐᓯᐅᑦ: ᓱᕈᑭᓛᖅ ᑭᐊᒃᓴᐅᑎᓯᐅᑏᑦ ᐊᑐᖅᑕᐅᓛᖑᓯᒪᔪᑦ ᐅᖅᓱᐊᓗᒃᓂᑦ ᑕᒫᓂᑦ ᓄᓇᕘᒥᑦ. ᖃᓄᑯᓘᔭᖅ ᐊᑑᑎᖃᖅᐳᖅ, 
ᐱᖃᓯᐅᑎᓪᓗᒋᑦ ᐅᖅᑰᓴᐅᑎᑦ, ᐳᐊᕆᓯᓕᕈᔪᐃᑦ, ᖃᖓᑕᓲᑦ, ᐆᒻᒪᖅᑯᑎᓪᓗ. 

5. ᓱᐴᔫᖅᓯᐅᑦ: ᓱᐴᔫᖅᓯᐅᑦ ᐊᐅᓪᓛᖅᑐᖅᓯᐅᑎᐅᕗᖅ ᓂᐅᕐᕈᑕᐅᕙᒃᖢᓂᑦ ᑎᓴᒪᑦ ᓖᑕᓂᒃ.  
ᐋᕿᒃᑕᐅᓯᒪᔪᑦ ᑎᑎᕋᖅᓯᒪᓂᖏᑎᒍᑦ ᑖᒃᑯᐊ ᐅᖅᓱᐊᓗᐃᑦ, ᐅᖅᓱᐊᓗᓕᕆᔨᒃᑯᑦ ᑎᑭᐅᒪᑦᑎᐊᖅᑐᑦ ᐊᔾᔨᒌᖏᑦᑐᓂ 
ᐊᐅᓚᔪᓐᓇᐅᑎᒋᔭᕆᐊᖃᖅᑕᖏᓐᓂ ᓄᓇᕗᒻᒥ ᓄᓇᓕᖕᓂ, ᐃᑲᔪᖅᓱᐃᓂᕐᒧᑦ ᐃᖏᕐᕋᓂᕐᒧᑦ, ᐅᖅᑰᓴᐅᑎᓄᑦ, ᑎᖕᒥᓲᓄᑦ, ᐊᒻᒪᓗ 
ᑭᐱᙳᐃᔭᕐᓂᕐᒧᑦ ᐱᔭᐅᔭᕆᐊᓕᖕᓄᑦ. 

ᐅᖅᓱᐊᓘᑉ ᑭᓲᓂᖓ ᑎᑭᐅᒪᔭᕆᐊᓖᓪᓗ 

ᐅᖅᓱᐊᓗᓕᕆᔨᒃᑯᑦ ᓇᓗᓇᐃᕆᓪᓚᕆᒐᓱᖃᑦᑕᖅᐳᑦ ᐱᐅᔫᖁᓪᓗᒍᑦ ᒪᓕᖕᓂᖓᓂᓗ ᐅᖅᓱᐊᓗᒃᑖᓂ ᓄᓇᕗᒻᒧᑦ. 
ᓂᕈᐊᖅᑎᐅᖃᑕᐅᓪᓗᓂᑦ ᑲᓇᑕᒥ ᑎᑭᐅᒪᔭᕆᐊᓕᖕᓄᑦ ᑲᑎᒪᔨᓄᑦ, ᐅᖅᓱᐊᓗᓕᕆᔨᒃᑯᑦ ᒪᓕᒃᐳᑦ ᑎᑭᐅᒪᔭᕆᐊᖃᓪᓚᕆᒃᑐᓄᑦ 
ᓄᓇᒧᑦ H (ᐅᑭᐅᖅᑕᖅᑐᖅ ᑲᓇᑕ) 
 
ᐅᖅᓱᐊᓘᑉ ᐱᐅᓂᖓᓂ ᓇᓗᓇᐃᕈᒪᓪᓗᑎᒃ, ᐅᖅᓱᐊᓗᓕᕆᔨᒃᑯᑦ ᐱᓕᕆᖃᑎᖃᓲᑦ Intertek ᖃᐅᔨᓴᖅᑎᒃᑯᓐᓂᑦ ᓯᓚᑖᓂᙶᖅᑐᖅ 
ᐅᖅᓱᐊᓗᖕᓂ ᖃᐅᔨᓴᖅᑎᒋᓪᓗᓂᐅᒃ. Intertek−ᑯᑦ ᓄᓇᕐᔪᐊᕐᒥ ᐃᓕᓴᕆᔭᐅᓯᒪᕗᑦ ᓇᓗᓇᐃᕆᔨᐅᓪᓗᓂᑦ, ᖃᐅᔨᓴᖅᑎᐅᓪᓗᓂᑦ, 
ᑭᒡᓕᓯᓂᐊᖅᑎᐅᓪᓗᓂᑦ, ᓇᓗᓇᐃᒃᑯᓯᖅᓱᐃᔨᐅᓪᓗᓂᓗ. ᐱᓕᕆᔨᒻᒪᕆᐅᓂᖏᑦ ᐃᑲᔪᐃᕗᑦ ᐅᖅᓱᐊᓗᓕᕆᔨᒃᑯᓐᓂᑦ ᐅᖅᓱᐊᓗᒃ 
ᑎᑭᐅᒪᒐᓗᐊᕐᒪᖔᑦ ᑎᑭᐅᒪᔭᕆᐊᓕᖕᓄᑦ ᐅᓯᓕᖅᑕᐅᑎᓪᓗᒋᑦ ᐅᓯᔭᐅᓂᓕᒫᖏᓐᓂᑦ.  ᐅᖅᓱᐊᓗᒃ ᓄᓇᓕᖕᓄᐊᖅᑕᐅᑎᓪᓗᒍᑦ, 
ᐅᖅᓱᐊᓗᓕᕆᔨᒃᑯᑦ ᖃᐅᔨᓴᒃᑲᓐᓂᓲᖑᕗᑦ. ᖃᐅᔨᓴᒐᒃᓴᕐᓂᑦ ᐲᖅᓯᕕᒋᕙᒃᖢᒋᑦ ᐊᑐᓂ ᖃᑦᑕᐅᔭᑦ ᓇᒃᓯᐅᔾᔭᐅᓪᓗᑎᒡᓗ Innotech 
Alberta−ᑯᓐᓄᑦ, ᖃᐅᔨᓴᕐᕕᖕᒧᑦ, ᑭᒡᓕᓯᓂᐊᖅᑕᐅᑦᑎᐊᖅᖢᓂᑦ ᓇᓗᓇᐃᒃᑯᓯᖅᑕᐅᓪᓗᓂᓗ ᓇᓗᓇᐃᔭᐅᑎᖏᓐᓄᑦ. 
 
ᓈᒪᔪᒥ ᓇᓗᓇᐃᔭᐅᑎᓂᒃ ᑕᑯᔪᒪᓗᒍᑦ ᐅᖅᓱᐊᓗᖕᓄᑦ ᐊᑐᖅᑕᐅᕙᒃᑐᓄᑦ ᓄᓇᕗᒻᒥ, ᑕᑯᓗᒍ ᑭᑉᐹᕆᒃᓯᓕᖅᓯᒪᔪᖅ ᐅᓇᓂ. 
ᑭᑉᐹᕆᒃᓯᓕᖅᓯᒪᔪᖅ ᐱᒻᒪᕆᖕᓂ ᓇᓗᓇᐃᔭᖅᓯᒪᕗᖅ ᐅᖅᓱᐊᓘᑉ ᐃᓗᓕᖏᓐᓂᒃ ᖃᓄᕐᓗ ᐱᐅᑎᒋᓂᖏᓐᓂᒃ, ᑕᑯᒃᓴᐅᑦᑎᐊᖅᖢᓂᑦ 
ᒪᓕᒃᖢᓂᓗ ᒪᓕᒃᑕᐅᔭᕆᐊᓕᖕᓂᑦ. 
 
ᐅᖅᓱᐊᓗᒃ ᖃᓄᐃᑦᑑᓂᖓ CAN/ᑲᓇᑕᒥᑦ ᒐᕙᒪᑐᖃᒃᑯᓐᓄᑦ ᐊᑐᖅᑕᐅᒐᔪᒃᑐᓄᑦ ᑲᑎᒪᔨᑦ ᒐᕙᒪᖏᑦᑕ ᓄᓇᕘᑉ 
ᐊᔾᔨᒌᙱᓐᓂᓕᖏᑦ  
ᓂᐅᕐᕈᑎᒃᓴᐅᑉ ᖃᓄᐃᑦᑑᓂᖓ ᓇᓗᓇᐃᔭᖅᓯᒪᓂᖓ ᐃᓚᐅᙱᑦᑐᑦ 

 
ᐅᖅᓱᐊᓗᒃᑐᖅᑐᖅᓯᐅᑦ 

 
CAN/CGSB-3.517-2017 
ᖃᓄᐃᑦᑑᓂᖓ A 

ᓂᒡᓚᓱᒃᑐᒥ ᐊᑐᖅᑕᐅᔪᓐᓇᕐᓂᖓ − ᐳᔪᕈᔪᙳᕋᔭᕐᓂᖓ -43 °C ᐆᒻᒪᖅᑯᑎᒧᑦ 
ᓱᑲᓐᓇᕐᓂᖓ − 100 pS/m ᒥᑭᓛᖅ 4C ᐃᑭᓴᕋᐃᓐᓂᖓᓄᑦ − ᑎᑭᐅᒪᒋᐊᓕᒃ 
ᐊᐅᓚᐅᑎᓄᑦ ASTM D613 ᐊᐅᓚᐅᑎᓄᑦ ᖃᐅᔨᓴᖅᑕᐅᓂᖅ 

 
 
ᐃᖏᕐᕋᔾᔪᑎᓄᑦ ᒑᓴᓖᖅ 

 
 
CAN/CGSB-3.5-2016 

ᐱᐅᓂᖓ 3, ᐊᕕᒃᑐᖅᓯᒪᔪᑦ D 
ᐃᒃᑭᓴᕋᐃᓐᓂᐅᑉ ᐱᓕᕆᓂᖓ − ᒥᑭᓛᖅ 92 ᑎᒡᔭᐅᕐᓂᕐᒧᑦ ᐳᓪᓚᖅ − ᑭᒥᓛᖅ 
95 kPa 
ᐳᓪᓚᖃᕐᓂᖏᑦ − ᐃᒥᐊᓗᖃᙱᑦᑐᑦ, MTBE ᐅᕝᕙᓘᓐᓃᑦ ᐊᓯᖏᑦ ᐳᓪᓚᐃᑦ 
ᐱᑕᖃᕆᐊᖃᙱᑦᑐᑦ  

ᑎᖕᒥᓲᖅᓯᐅᑦ 
 
CAN/CGSB-3.23-2018 

ᖃᓄᐃᑦᑑᓂᖓ ᑎᖕᒥᓲᖅᓯᐅᑏᑦ ᖃᖓᑕᓲᖅᓯᐅᑏᑦ A-1 
ᐆᒻᒪᖅᑯᑎᒧᑦ ᓱᑲᓐᓇᕐᓂᖓ − ᒥᑭᓛᖅ 250 pS/m ᒥᑭᓛᖅ 4C 

ᓱᐳᔪᖅᓯᐅᑦ ᑲᑭᐊᖅᑐᖅ CAN/CGSB-3.27-2005 

ᖃᖓᑕᓲᖅᓯᐅᑦ ᑎᖕᒥᓲᖅᓯᐅᑦ 
ᒑᓴᓖᖅ 100LL 

CAN/CGSB-3.25-2004  

ᐅᖅᓱᐊᓗᖕᒧᑦ ᓂᐅᕐᕈᑕᐅᕙᒃᑐᓄᑦ ᐊᑭᒃᓴᓕᖅᓱᐃᓂᖅ 

ᐊᕐᕌᒎᓵᖅᑐᓄᑦ, ᓄᓇᕗᒻᒥ ᐅᖅᓱᐊᓗᖕᓄᑦ ᐊᑭᖏᑦ ᐊᖏᔪᒥᒃ ᐊᓯᔾᔨᖅᓯᒪᓕᖅᐳᑦ. ᑭᖑᓂᖓᓂ, ᐊᑭᖏᑦ ᐋᖅᑭᒃᑕᐅᕙᓚᐅᖅᐳᑦ 
ᓄᓇᓕᖕᓂᑦ ᐃᓛᒃᑯᑦ ᐊᑭᒋᔭᐅᔪᑦ ᐊᑭᖏᒍᑦ ᐅᖁᒪᐃᓐᓂᖓᑕᓗ ᓅᑕᐅᔾᔪᑎᖏᑦ. 2017 ᐱᒋᐊᓵᖅᑎᓪᓗᒍ, ᐅᖅᓱᐊᓗᓕᕆᔨᒃᑯᑦ 
ᓅᓚᐅᖅᐳᑦ ᐊᕕᒃᑐᖅᓯᒪᓂᒃᑯᑦ ᐊᑭᓕᖅᓱᐃᓂᕐᒥᑦ, ᐊᐃᕐᕆᓕ 2019−ᒥᓗ, ᐊᑕᐅᓯᕐᒥᒃ ᐊᑭᓕᖅᓯᕙᓕᖅᖢᑎᒃ ᓄᓇᓕᓕᒫᕐᓄᑦ 
ᐃᖃᓗᐃᑦ ᐱᓇᒍᑦ. ᑖᓐᓇ ᐊᓯᔾᔨᖅᑕᐅᓚᐅᖅᐳᖅ ᐊᑭᖏᑦ ᐊᔾᔨᒌᖁᔭᐅᓪᓗᑎᒃ ᑕᐃᒪᐃᑦᑐᓐᓇᖅᑎᑕᐅᓪᓗᓂᓗ ᓄᓇᕗᓕᒫᒧᑦ 
ᐅᖅᓱᐊᓗᖃᖅᑎᑦᑎᓂᒃᑯᑦ ᓅᑦᑎᓂᕐᒧᓪᓗ ᐊᖏᕈᑎᒃᑯᑦ, ᐋᖅᑮᓪᓗᓂᑦ ᓅᑦᑎᓂᕐᒧᑦ ᐊᑭᖏᓐᓂᒃ ᓄᓇᓕᓕᒫᕐᓄᑦ. 
 
ᐊᐃᕐᕆᓕ 1, 2022−ᒥ, ᐊᑭᖓᑕ ᑐᙵᕕᖓ ᐊᓯᔾᔨᓚᐅᙱᓚᖅ; ᑭᓯᐊᓂ, ᓂᐅᕕᖅᑎᓄᑦ ᐅᖅᓱᐊᓗᐃᑦ ᐊᑭᑦᑐᕆᐊᓚᐅᖅᐳᑦ 
ᐊᕐᕌᒍᑕᒫ ᐊᑭᑦᑐᕆᐊᖅᐸᒃᑐᖅ ᐱᓪᓗᒍᑦ ᐸᐅᕐᒧᑦ ᑖᒃᓰᔭᕈᑎᐅᑉ. ᑭᖑᓪᓕᕐᒥᑦ ᐊᑭᖓᑕ ᑐᙵᕕᖓ ᐋᖅᑭᒋᐊᓚᐅᖅᐳᖅ 2022-

2023 ᑮᓇᐅᔭᑦ ᐊᕐᕌᒍᖓᓂᑦ ᕕᕗᐊᕆ 6, 2022−ᒥ, ᐊᑭᑦᑐᕆᐊᖅᖢᓂᑦ $0.08/ᓖᑕ, ᓯᕗᓪᓕᕐᒥᑦ ᐊᓯᔾᔨᖅᖢᓂᑦ ᑕᐃᒪᙵ 
ᓄᕙᖕᓇᖅ ᐱᒋᐊᓚᐅᕋᒥᑦ. 
 
ᐊᐅᔭᖅ/ᐅᑭᐊᒃᓵᖅ 2022 ᐅᖅᓱᐊᓗᒃᑖᕐᓇᓚᐅᖅᑎᓪᓗᒍᑦ, ᓅᑕᐅᔾᔪᑎᖓᓄᑦ ᐊᑭᑦᑐᕆᐊᑲᓪᓚᒃᖢᓂᑦ ᐊᕐᕌᓂᐅᓚᐅᖅᑐᕐᒥᑦ, 
ᐅᖅᓱᐊᓗᓕᕆᔨᒃᑯᑦ ᑲᑎᒪᔨᓂᒃ ᐊᖏᖅᑕᐅᓚᐅᖅᑐᑦ $0.20/ᓖᑕ ᓂᐅᕕᕐᕕᖕᓂᑦ ᐊᑭᑦᑐᕆᐊᕈᑎᒧᑦ ᑎᓯᐱᕆ 2022−ᒥ. 
 
ᑭᑉᐹᕆᒃᓯᓕᖅᓯᒪᔪᑦ ᒪᒃᐱᖅᑐᒐᐅᓂᐊᖅᑐᕐᒥᑦ ᓇᓗᓇᐃᖅᓯᒪᕗᖅ ᓂᐅᕕᕐᕕᖕᓂ ᐅᖅᓱᐊᓗᐃᑦ ᐊᑭᖏᓐᓂᒃ ᐊᐃᕐᕆᓕ 1, 2022−ᒥᓂ, 
ᐋᖅᑭᒋᐊᖅᓯᒪᔪᓪᓗ ᐊᑭᖏᑦ ᑎᓯᐱᕆ 2022−ᒥ ᐊᑭᑦᑐᕆᐊᓚᐅᖅᑎᓪᓗᒋᑦ. 
 

 
 
 
 

Product Base Price Nunavut Excise Tax Federal Excise Tax Carbon Tax Nunavut Carbon Rebate GST Retail Price
Diesel heating $1.0269 -                             -                           $0.1341 -$0.0671 $0.0547 $1.1487
Diesel vehicle $1.0347 $0.0910 $0.0400 $0.1341 -$0.0671 $0.0616 $1.2944
Diesel aviation* $1.3448 $0.0100 $0.0400 $0.1341 -$0.0671 $0.0731 $1.5349
Gasoline $0.9182 $0.0640 $0.1000 $0.1105 -$0.0553 $0.0569 $1.1943
Aviation gasoline* $1.4623 $0.0100 $0.1100 -               -                                      $0.0791 $1.6614
Naphtha (per can) $7.6110 -                             -                           $0.4266 -$0.2133 $0.3912 $8.2155
Jet fuel* $1.4699 $0.0100 $0.0400 -               -                                      $0.0760 $1.5959
* Where available

Product Base Price Nunavut Excise Tax Federal Excise Tax Carbon Tax Nunavut Carbon Rebate GST Retail Price
Diesel heating $0.9642 -                             -                           $0.1341 -$0.0671 $0.0516 $1.0828
Aviation gasoline $1.3576 $0.0100 $0.1100 -               -                                      $0.0739 $1.5515
Naphtha (per can) $7.6110 -                             -                           $0.4266 -$0.2133 $0.3912 $8.2155
Jet fuel $1.4165 $0.0100 $0.0400 $0.0000 -                                      $0.0733 $1.5398
* Retail prices for gasoline and diesel for vehicles in Iqaluit are available at vendor locations

IQALUIT

PETROLEUM PRODUCTS DIVISION
RETAIL PRICE LIST

PRICES EFFECTIVE APRIL 1, 2022
(all figures are per litre, except naphtha which is per can)

ALL COMMUNITIES EXCLUDING IQALUIT

ᓂᐅᕕᕐᕕᖕᓂ ᐊᑭᖏᑦᑕ ᐋᖅᑭᒃᓯᒪᓂᖏᑦ  

ᖃᐅᔨᓴᑦᑎᐊᕈᒪᓪᓗᒍᑦ ᓄᓇᕗᒻᒥ ᐅᖅᓱᐊᓗᓕᕆᓂᐅᑉ ᐃᖏᕐᕋᑦᑎᐊᕐᓂᖓᓂᑦ, ᐋᖅᑭᒃᓯᓯᒪᔭᕆᐊᖃᖅᐳᖅ ᐅᖅᓱᐊᓗᐃᑦ ᐊᑭᖏᓐᓂᒃ 
ᑕᐅᑐᒡᓗᒋᑦ ᖃᓪᓗᓈᓂᑦ ᐊᑭᖏᑦ. ᑕᐃᒫᒃ ᖃᐅᔨᓴᖃᑦᑕᕐᓂᖅ ᖃᐅᔨᒪᔾᔪᑕᐅᕗᖅ ᐊᑭᖏᑦᑕ ᐊᔾᔨᒋᖃᑦᑕᙱᓐᓂᖏᓐᓂᒃ, 
ᑐᑭᓯᐅᒪᔾᔪᑕᐅᓪᓗᓂᑦ ᓄᓇᕗᒻᒥ ᐊᑭᑦᑐᕋᐅᑎᓂᐅᔪᕐᒥᑦ ᐅᖅᓱᐊᓗᐃᑦ ᐊᑭᖏᓐᓂᒃ. 
 
ᓄᓇᕗᒻᒥ ᐅᖅᓱᐊᓗᒃᑖᕈᑕᐅᓲᖅ ᓅᑦᑎᓂᕐᓗ ᐊᑭᖃᒃᑲᓐᓂᖅᐳᑦ ᐱᔭᕆᑐᓪᓗᓂᓗ ᑕᑯᓪᓗᒍᑦ ᖃᓪᓗᓈᑦ ᓄᓇᖓ. ᐱᔾᔪᑕᐅᔪᑦ ᓲᕐᓗ 
ᐅᑭᐅᖅᑕᖅᑐᒦᓐᓂᖅ ᐱᔭᕆᐊᖃᕐᓂᕐᓗ ᐅᑭᐅᖅᓯᐅᒻᒥᑦ ᐅᖅᓱᑦᑎᐊᕙᖕᓂᑦ ᐃᖏᕐᕋᔪᓐᓇᑦᑎᐊᖁᓪᓗᒋᑦ ᓂᒡᓚᓱᒻᒪᕆᒃᑎᓪᓗᒍᑦ 
ᐊᒃᓱᕈᕐᓇᕈᑕᐅᕗᖅ. 
 
ᐋᖅᑭᒃᑕᐅᓯᒪᔪᕐᓄᑦ ᑎᑎᖅᑲᑦ ᕿᒥᕐᕈᔾᔪᑕᐅᕗᑦ #2 ᐅᖅᑰᓴᐅᑦ ᐊᒻᒪᓗ ᐃᓚᓯᒪᙱᑦᑐᖅ ᒑᓯᑦᑎᐊᕙᒃ ᐊᑭᖏᓐᓂᒃ ᖃᓪᓗᓈᓂ #1 
ᐊᑦᑎᒃᑐᖅ ᐃᒐᓯᐅᑦ ᐊᒻᒪᓗ ᒑᓯᑦᑎᐊᕙᒃ (92 ᐋᒃᑕᐃᓐ) ᐊᑭᖏᓐᓂᒃ ᓄᓇᕗᒻᒥ. ᓄᓇᕗᒻᒥ ᐅᖅᓱᐊᓗᐃᑦ ᓇᓗᓇᐃᔭᐅᑎᖏᑦ 
ᖁᑦᑎᖕᓂᖅᓴᐅᒐᓗᐊᖅᖢᑎᒃ ᐊᒃᑐᐊᓂᓖᓪᓗ ᐊᑭᖏᑦ, ᑎᑎᖅᑲᑦ ᑕᑯᒃᓴᐅᑎᑦᑎᕗᖅ ᓄᓇᕗᒻᒥ ᐊᑭᖏᑦ 
ᐊᑭᑦᑐᕋᐅᑎᓯᒪᓪᓚᕆᖕᓂᖓᓂᑦ ᑕᑯᓪᓗᒍᑦ ᖃᓪᓗᓈᑦ ᓄᓇᖓ. 
 
ᓄᓇᕗᑦ ᐊᑭᑦᑐᕋᐅᑎᓂᖓ ᑲᑕᒋᐊᓚᐅᐱᓪᓚᓚᐅᖅᐳᖅ 2020−ᒥ ᐅᖅᓱᐊᓗᐃᑦ ᐊᑭᒃᖠᒋᐊᕐᒪᑕ ᑲᓇᑕᓕᒫᒥ ᓄᕙᖕᓇᖅ ᐱᓪᓗᒍᑦ. 
ᑭᓯᐊᓂ, ᐊᑭᑦᑐᕋᐅᑎᖃᑕᐅᓕᓚᐅᖅᐳᖅ 2021−ᒥ ᓄᓇᕐᔪᐊᕐᒥ ᐅᖅᓱᐊᓗᐃᑦ ᐊᑭᖏᑦ ᐅᑎᕐᔫᒥᖕᒪᑕ. ᑭᖑᕙᕆᐊᕈᑎᖃᓚᐅᖅᐳᖅ 
ᓄᓇᕗᑦ ᐊᐅᓚᑦᑎᔭᕆᐊᖃᕐᓂᖓᓂᑦ ᐊᕐᕌᒍᓕᒫᖅ ᐊᑐᕈᓐᓇᖅᑐᕐᒥᑦ ᐅᖅᓱᐊᓗᖕᓂᑦ ᐊᑲᕐᕉᑎᖃᓕᓚᐅᕋᓂ ᓄᓇᕐᔪᐊᕐᒥᑦ 
ᐊᑭᒃᖠᒋᐊᖅᓯᒪᔪᕐᓂᑦ. 
 
2021-22 ᑮᓇᐅᔭᑦ ᐊᕐᕌᒍᖓᒍᑦ, ᓄᓇᕗᒻᒥ ᐅᖅᓱᐊᓗᐃᑦ ᐊᑭᖏᑦ ᓱᕐᕋᓗᐊᓚᐅᙱᓚᑦ, ᐊᑭᑦᑐᕋᐅᑎᓯᒪᑦᑎᐊᖏᓐᓇᖅᖢᓂᑦ. 
ᑭᓯᐊᓂ, 2022−ᒥ, ᓄᕙᖕᓇᕐᒧᑦ ᐅᑎᖅᐸᓪᓕᐊᓯᒪᓕᖅᑎᓪᓗᒋᑦ ᐱᔭᐅᔪᒪᓪᓚᕆᓕᓚᐅᖅᐳᑦ ᑭᓂᖅᑐᑦ, ᐊᑭᑦᑐᕆᐊᕈᑎᒋᓪᓗᓂᐅᒃ. 

Product Base Price Nunavut Excise Tax Federal Excise Tax Carbon Tax Nunavut Carbon Rebate GST Retail Price
Diesel heating $1.2269 -                             -                           $0.1341 -$0.0671 $0.0647 $1.3587
Diesel vehicle $1.2347 $0.0910 $0.0400 $0.1341 -$0.0671 $0.0716 $1.5044
Diesel aviation* $1.5448 $0.0100 $0.0400 $0.1341 -$0.0671 $0.0831 $1.7449
Gasoline $1.1182 $0.0640 $0.1000 $0.1105 -$0.0553 $0.0669 $1.4043
Aviation gasoline* $1.6623 $0.0100 $0.1100 -               -                                      $0.0891 $1.8714
Naphtha (per can) $7.8110 -                             -                           $0.4266 -$0.2133 $0.4012 $8.4255
Jet fuel* $1.6699 $0.0100 $0.0400 -               -                                      $0.0860 $1.8059
* Where available

Product Base Price Nunavut Excise Tax Federal Excise Tax Carbon Tax Nunavut Carbon Rebate GST Retail Price
Diesel heating $1.1642 -                             -                           $0.1341 -$0.0671 $0.0616 $1.2928
Aviation gasoline $1.5576 $0.0100 $0.1100 -               -                                      $0.0839 $1.7615
Naphtha (per can) $7.8110 -                             -                           $0.4266 -$0.2133 $0.4012 $8.4255
Jet fuel $1.6165 $0.0100 $0.0400 -               -                                      $0.0833 $1.7498
* Retail prices for gasoline and diesel for vehicles in Iqaluit are available at vendor locations

IQALUIT

PETROLEUM PRODUCTS DIVISION
RETAIL PRICE LIST

PRICES EFFECTIVE DECEMBER 4, 2022
(all figures are per litre, except naphtha which is per can)

ALL COMMUNITIES EXCLUDING IQALUIT

ᐱᓗᐊᒃᑲᓐᓂᓕᖅᖢᓂᑦ ᕕᕗᐊᕆ 24, 2022, ᐅᓇᑕᓕᖅᑎᓪᓗᒋᑦ ᐅᓛᓴᒥᐅᑦ ᔫᑯᕇᓐᒥᐅᓪᓗ, ᐅᓚᕕᑕᐅᓪᓗᑎᒃ ᑭᓂᖅᑐᓄᑦ 
ᐅᖅᓱᐊᓗᓕᐊᕐᓄᓪᓗ ᐱᖃᕐᕕᐅᔪᑦ. 
 
ᐱᔾᔪᑎᒋᓪᓗᒍᑦ, ᐅᖅᓱᐊᓗᓕᕆᔨᒃᑯᑦ 2022 ᐊᐅᔭᖓᓄᑦ/ᐅᑭᐊᒃᓵᖓᓄᑦ ᐅᖅᓱᐊᓗᒃᑖᓚᐅᖅᐳᑦ ᐊᑭᑐᓂᖅᓴᒻᒪᕆᖕᒥᑦ ᐊᕐᕌᓂᓂ, 
ᓅᑕᐅᔾᔪᑎᖏᓐᓄᑦ ᐊᑕᐅᓯᖅ ᓖᑕ ᐊᑭᑐᓛᖑᓪᓗᓂᑦ ᐅᑭᐅᑦ ᑕᓪᓕᒪᐅᓵᖅᑐᓄᑦ. ᐊᑭᖏᑦ 
ᐊᓯᔾᔨᖅᑕᐅᓗᐊᖅᑕᐃᓕᓚᐅᕋᓗᐊᖅᖢᑎᒃ ᓄᕙᖕᓇᒃᑯᑦ, ᐅᖅᓱᐊᓗᓕᕆᔨᒃᑯᑦ ᐊᑭᑦᑐᕆᐊᓯᓚᐅᖅᐳᑦ $0.20/ᓖᑕᒧᑦ ᑎᓯᐱᕆ 
2022−ᒥ ᐊᑭᑦᑐᕆᐊᖅᑐᑦ ᐱᓪᓗᒋᑦ. 
 
 
 
 
 
 
 
 
 
 
 
 
 
 
 
 
 
 
 
ᐃᒐᓯᐅᑦ ($ / L) ᐊᑭᖏᑦ ᑲᓇᑕᓕᒫᒥ, 2019 − 2023 
ᐃᒐᓯᐅᑦ ᐊᑭᖏᑦ ᓄᓇᕗᒻᒥ ᐊᑭᑦᑐᕋᐅᑎᓯᒪᐃᓐᓇᖅᐳᖅ ᖃᓪᓗᓈᑦ ᓄᓇᖓᓂ ᐊᒻᒪᓗ, 2022-23 ᑮᓇᐅᔭᑦ ᐊᕐᕌᒍᖓᒍᑦ, 
ᐊᑭᑭᓐᓂᖅᐹᖑᓯᒪᓪᓗᓂᑦ. 

*ᑕᖅᑭᑕᒫᑦ ᓂᐅᕕᕐᕕᖕᓂ ᐊᑭᖏᑦ ᒑᓴᓖᒧᑦ ᐃᒐᓯᐅᒻᒧᓪᓗ, ᓄᓇᑎᒍᑦ 
https://www150.statcan.gc.ca/t1/tbl1/en/cv.action?pid=1810000101 
ᓂᐅᕕᖅᐸᑦᑐᓄᑦ ᑎᑎᕋᖅᓯᒪᔪᑦ: 18-10-0001-01 (CANSIM 326-0009-ᖑᓂᑯ) 
https://www150.statcan.gc.ca/t1/tbl1/en/cv.action?pid=1810000101 
 
ᐃᒐᓯᐅᑦ ᓄᓇᓯᐅᑎᓄᑦ ($ / L) ᐊᑭᖏᑦ ᑲᓇᑕᓕᒫᒥ, 2019 − 2023 
ᐃᒐᓯᐅᑦ ᓄᓇᓯᐅᑎᓄᑦ ᐊᑭᖏᑦ ᓄᓇᕗᒻᒥ ᐊᑭᑦᑐᕋᐅᑎᓯᒪᐃᓐᓇᖅᐳᖅ ᖃᓪᓗᓈᑦ ᓄᓇᖓᓂ ᐊᒻᒪᓗ, 2022-23 ᑮᓇᐅᔭᑦ 
ᐊᕐᕌᒍᖓᒍᑦ, ᐊᑭᑭᓐᓂᖅᐹᖑᓯᒪᓪᓗᓂᑦ. 

 
ᑕᖅᑭᑕᒫᑦ ᓂᐅᕕᕐᕕᖕᓂ ᐊᑭᖏᑦ ᒑᓴᓖᒧᑦ ᐃᒐᓯᐅᒻᒧᓪᓗ, ᓄᓇᑎᒍᑦ 
https://www150.statcan.gc.ca/t1/tbl1/en/cv.action?pid=1810000101 
ᒑᓯ ($ / L) ᐊᑭᖏᑦ ᑲᓇᑕᓕᒫᒥ, 2019 − 2023 

ᒑᓯᐅᑉ ᐊᑭᖏᑦ ᓄᓇᕗᒻᒥ ᐊᑭᑦᑐᕋᐅᑎᓯᒪᐃᓐᓇᖅᐳᖅ ᖃᓪᓗᓈᑦ ᓄᓇᖓᓂ ᐊᒻᒪᓗ, 2022-23 ᑮᓇᐅᔭᑦ ᐊᕐᕌᒍᖓᒍᑦ, 
ᐊᑭᑭᓐᓂᖅᐹᖑᓯᒪᓪᓗᓂᑦ. 

ᑕᖅᑭᑕᒫᑦ ᓂᐅᕕᕐᕕᖕᓂ ᐊᑭᖏᑦ ᒑᓴᓖᒧᑦ ᐃᒐᓯᐅᒻᒧᓪᓗ, ᓄᓇᑎᒍᑦ 
https://www150.statcan.gc.ca/t1/tbl1/en/cv.action?pid=1810000101 
 
ᐅᖅᓱᐊᓗᑦ ᐊᑭᖏᑦ ᑕᑯᒃᓴᐅᔪᓄᑦ ᖁᓛᓂ, ᖃᐅᔨᒪᔭᕆᐊᖃᕆᕗᑦ ᖃᖓᑕᓲᖅᓯᐅᑦ ᐊᑭᖏᑦ, ᓱᐴᔫᖅᓯᐅᑦ, ᖃᖓᑕᓲᖅᓯᐅᓪᓗ ᒑᓯ 
ᓄᓇᕗᒻᒥ. ᖃᖓᑕᓲᖅᓯᐅᑦ ᐊᑭᖏᑦ ᓄᓇᕗᒻᒥ ᖁᑦᑎᓛᖑᖃᑕᐅᕗᑦ ᑲᓇᑕᒥ, ᑕᑯᒃᓴᐅᑎᑦᑎᓪᓗᓂᑦ ᓅᑦᑎᓂᕐᒧᑦ ᐊᒃᓱᕈᕐᓇᕈᑕᐅᔪᓂᒃ 
ᐊᑭᒃᑲᓐᓂᖏᓐᓂᒡᓗ ᖃᖓᑕᓲᖅᓯᐅᑎᖃᖅᑎᑦᑎᓂᕐᒧᑦ ᓄᓇᓕᖕᓄᑦ ᐅᑭᐅᖅᑕᖅᑐᕐᒥᑦ. 
 
ᐊᓯᐊᒍᓪᓕ, ᓱᐴᔫᖅᓯᐅᑦ ᖃᖓᑕᓲᖅᓯᐅᓪᓗ ᒑᓯ ᐊᑭᖏᑦ ᓄᓇᕗᒻᒥ ᐊᑭᑭᓐᓂᖅᓴᐸᓘᕗᑦ ᐊᓯᖏᓐᓂᒃ ᐊᕕᒃᑐᖅᓯᒪᓂᐅᔪᓂᑦ ᑲᓇᑕᒥ. 
ᑕᒪᒃᑯᐊ ᐃᑲᔫᑎᖃᖅᐳᑦ ᐊᓯᖏᓐᓂᒃ ᐅᖅᓱᐊᓗᖕᓂᑦ, ᐊᑭᑐᓗᐊᙱᑦᑐᓐᓇᖅᑎᑕᐅᓪᓗᑎᒃ ᐱᔭᐅᔭᕆᐊᓕᖕᓄᑦ ᓄᓇᕗᒻᒥ. 
 
ᐃᓚᓕᐅᔾᔭᐅᓯᒪᙱᒃᑲᓗᐊᖅᖢᑎᒃ ᑭᑉᐹᕆᒃᓯᓕᖅᓯᒪᔪᕐᓂᑦ, ᐊᑭᖏᑦ ᖃᖓᑕᓲᖅᓯᐅᒻᒧᑦ, ᓱᐴᔫᖅᓯᐅᑦ, ᖃᖓᑕᓲᖅᓯᐅᓪᓗ ᒑᓯᒧᑦ 
ᓄᓇᕗᒻᒥ ᑕᑯᒃᓴᐅᑎᑦᑎᕗᑦ ᐊᑭᖏᑦᑕ ᐊᔾᔨᒌᙱᓐᓂᖏᓐᓂᒃ ᐃᑲᔫᑎᖃᖃᑎᒌᖕᓂᖏᓐᓂᒡᓗ ᓄᓇᕗᒻᒥ, ᑕᑯᒃᓴᐅᓪᓗᓂᑦ 
ᐱᔭᕆᑐᓂᖓᓂᑦ ᐃᓱᒪᒃᓴᖅᓯᐅᕈᑕᐅᔭᕆᐊᓖᓪᓗ ᐅᖅᓱᐊᓗᖕᓂᑦ ᐊᑭᓕᖅᓱᐃᓂᕐᒥᑦ ᐊᔾᔨᒌᙱᑦᑐᓄᑦ. 

ᐊᑭᖏᑦᑕ ᐊᒡᒍᖅᑐᖅᑕᐅᓂᖏᑦ 

ᓂᐅᕕᕐᕕᖕᓂ ᐅᖅᓱᐊᓗᐃᑦ ᐊᑭᖏᑦ ᓄᓇᕗᒻᒥ 7−ᓂᒃ ᐃᓗᓕᖃᖅᐳᑦ: 
1. ᐅᑯᒪᐃᓐᓂᖓᓄᑦ−ᑕᐃᒪᐃᒐᔪᒃᑐᑦ (ᑲᑎᓯᒪᔪᑦ) ᐊᑭᖏᑦ ᐅᖅᓱᐊᓘᑉ, ᐅᑯᓄᖓᓪᓗᐊᑕᖅ: 

a. ᐅᖅᓱᐊᓗᒃ ᓂᐅᕐᕈᑎᒃᓴᐅᑉ ᐊᑭᖓ, ᐊᒻᒪᓗ  
b. ᐅᖅᓱᐊᓗᖃᖅᑎᑦᑎᓂᕐᒧᑦ ᐊᑮᑦ 

2. ᑮᓇᐅᔾᔭᒃᓴᓂᖏᓐᓄᑦ ᐅᕝᕙᓘᓐᓃᑦ ᐃᑲᔫᓯᐊᑦ 
3. ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᑖᒃᓰᔭᕈᑎᑦ 
4. ᓄᓇᕘᒥᑦ ᑖᒃᓰᑦ 
5. ᑲᓇᑕᓗᒃᑖᒥᑦ ᑖᒃᓰᑦ 
6.  ᐸᐅᕐᒧᑦ ᑖᒃᓰᔭᕈᑎᑦ (ᓄᑖᖅ 2019−ᒧᑦ)  
7.  ᓄᓇᕗᒻᒥ ᐸᐅᕐᒧᑦ ᐃᑲᔫᑎᑦ (ᓄᑖᖅ 2019−ᒧᑦ)  

1 − ᐅᖁᒪᐃᓐᓂᒃᑯᑦ ᐊᑭᒋᕙᒃᑕᖏᑦ 

ᐊᑐᓂ ᓄᓇᓖᑦ ᐊᔾᔨᐅᙱᑦᑐᒥᒃ ᐅᖁᒪᐃᓐᓂᒃᑯᑦ ᐊᑭᖃᖅᐳᑦ ᐊᑐᓂ ᐅᖅᓱᐊᓗᖕᓄᑦ, ᐊᔾᔨᖃᖅᖢᓂᑦ ᐅᖅᓱᐊᓗᑦ ᐊᑭᖏᓐᓂᒃ 
ᐅᖁᒪᐃᓐᓂᖓᓂᒡᓗ ᓄᑖᑦ ᐅᖅᓱᐊᓘᑉ (ᐅᖅᓱᐊᓗᒃ ᓅᑕᐅᔾᔪᑎᖓᓗ), ᐅᖅᓱᐊᓘᑉ ᐊᒃᑎᒋᓂᖓ ᐱᑕᖃᖅᑑᓪᓗ ᐅᖅᓱᐊᓘᑉ. 
ᑐᑭᓕᐅᑎᓗᒍ: 
 

A B C = (B/A) D E F = (A + D)
    

     
  

G = B + E H = G / F 

ᐅᖅᓱᐊᓘᑉ ᐊᖏᓂᖓ 
ᐱᖅᑳᖅᑎᓐᓇᒋᑦ ᓄᑖᒥᒃ 

ᓂᐅᕐᕈᑎᒃᓴᒥᒃ 
 

ᒫᓐᓇ 
ᐅᖅᓱᐊᓘᑉ 
ᐊᑭᓪᓗᐊᖓ 

ᐊᑐᖅᑐᖅ 
ᐅᖁᒪᐃᓐᓂᐅᒐᔪ

ᒃᑐᖅ (WA) 
  

 

ᐊᖏᓂᖓ 
ᐅᖅᓱᐊᓗᒃ 
ᑐᓂᔭᐅᔪᑦ 

 

ᑲᑎᖦᖢᒋᑦ 
ᐊᑭᖏᑦ 
ᓄᑖᒧᑦ 

ᐅᖅᓱᐊ ᖕᒧ
 

ᐅᖅᓱᐊᓘᑉ ᐊᖏᓂᖓ 
ᐱᐊᓂᒃᑎᓪᓗᒋᑦ 

ᓄᑖᒥᒃ ᓂᐅᕐᕈᑎᒃᓴᒥᒃ 
 

ᓄᑖᖅ 
ᑲᑎᖅᓱᖅᓯᒪᔪᑦ 
ᐅᖅᓱᐊᓘᑉ 

 

ᓄᑖᖅ 
ᐅᖁᒪᐃᓐᓂᐅᒐᔪᒃᑐ

ᖅ (WA) ᐊᑭᖓ 
  

1,000 $900.00 $0.9000 2,000 $2,500.00 3,000 $3,400.00 $1.1333 

*ᓇᓕᒧᖢᑎᒃ ᓂᐅᕐᕈᑎᒃᓴᑦ ᐊᑭᖏᓐᓄᑦ $2,000 ᐃᓚᐅᓪᓗᒍ ᑎᑭᑎᑕᐅᓂᖓᓄᑦ ᐊᑭ $500 
 
2 − ᑮᓇᐅᔾᔭᒃᓴᓂᖏᓐᓄᑦ ᐅᕝᕙᓘᓐᓃᑦ ᐃᑲᔫᓯᐊᑦ 
ᓂᐅᕕᕐᕕᖕᓂ ᐅᖅᓱᐊᓗᐃᑦ ᐊᑭᖏᑦ ᐊᑐᓂ ᓄᓇᓕᖕᓂᑦ ᐋᖅᑭᒃᑕᐅᕙᒃᐳᑦ ᑲᑎᒪᔨᓄᑦ ᐅᖅᓱᐊᓗᓕᕆᔨᒃᑯᑦ ᐊᑭᒋᖁᔭᖏᑦ ᒪᓕᒃᖢᒋᑦ. 
ᑖᒃᑯᓇᓂ ᐊᑭᖏᓐᓂᑦ, ᑮᓇᐅᔭᓕᐅᑐᐃᓐᓇᕆᐊᓖᑦ ᐃᑲᔫᑎᖃᕐᓗᑎᒡᓘᓐᓃᑦ ᐅᖅᓱᐊᓗᐃᑦ ᐃᓗᓕᖏᑦ ᒪᓕᒡᓗᒋᑦ.  
 
ᑲᑎᓗᒃᑖᖅᖢᒍ ᐅᖅᓱᐊᓘᑉ ᐊᑭᖓᑕ ᐃᓗᓕᖏᑦ (ᐃᓚᐅᓇᓂ ᑮᓇᐅᔾᔭᒃᓴᓂᖏᓐᓄᑦ ᐅᕝᕙᓘᓐᓃᑦ ᐃᑲᔫᓯᐊᑦ) ᐊᑖᓂᑦ 
ᓂᐅᕕᐊᒃᓴᒃᓴᐅᓪᓗᓂ ᐊᑭ, ᓴᖅᑭᓯᒪᔪᖅ ᑮᓇᐅᔾᔭᒃᓴᓂᕐᒧᑦ ᑭᒡᓕᐅᔪᖅ. ᑖᓐᓇ ᑐᑭᖃᖅᐳᖅ ᑮᓇᐅᔭᓕᐊᑦ ᐅᖅᓱᐊᓗᖕᓄᑦ 
ᓂᐅᕐᕈᑕᐅᔪᓄᑦ ᖄᖏᐅᑎᓂᖓᓂᑦ ᐅᖅᓱᐊᓗᒃᑖᕐᓂᕐᒧᑦ ᓅᑦᑎᓂᕐᒧᓪᓗ ᐊᑭᖏᓐᓂᒃ. ᑭᖑᓂᖔᖓᒎᕈᓂᑦ, ᑲᑎᓪᓗᒋᑦ ᐊᑭᖏᑦ 
ᐅᖅᓱᐊᓗᖕᒧᑦ ᖄᖏᐅᑎᒍᓂᑦ ᓂᐅᕕᕐᕕᐅᑉ ᐊᑭᖏᓐᓂᒃ, ᐅᖅᓱᐊᓘᑉ ᐊᑭᖓ ᐃᑲᔫᑎᖃᕆᐊᖃᖅᐳᖅ. ᑕᐃᒪᐃᑎᓪᓗᒍᑦ, 
ᐅᖅᓱᐊᓗᒃᑖᕐᓂᐅᑉ ᓅᑦᑎᓂᐅᓪᓗ ᐊᑭᖓ ᖄᖏᐅᑎᒍᓂᑦ ᑮᓇᐅᔭᓕᐊᓂᑦ ᓂᐅᕐᕈᑎᒋᔭᖏᒍᑦ, ᐃᑲᔫᑎᖃᕆᐊᖃᖅᐳᖅ 
ᑐᖓᐅᑎᓂᕆᔭᖓᓄᑦ. 
 
ᓇᓗᓇᐃᖅᑕᐅᓂᖏᑦ ᑮᓇᐅᔭᓕᐊᑦ ᐃᑲᔫᑎᓪᓘᓐᓃᑦ ᓂᐅᕕᕐᕕᖕᓂ ᐊᑭᖏᒍᑦ ᓇᓗᓇᐃᕈᑕᐅᕙᒃᐳᖅ ᑮᓇᐅᔭᑦ 
ᐊᑐᐃᓐᓇᐅᓂᖏᓐᓂᑦ ᐅᖅᓱᐊᓗᓕᕆᓂᕐᒧᑦ ᓇᓕᒧᑎᓪᓗᒋᓗ ᐊᑭᖏᑦ ᐅᖅᓱᐊᓗᖃᖅᑎᑦᑎᓂᕐᒧᑦ ᓄᓇᕗᒻᒥ ᓄᓇᓕᖕᓂᑦ.  
ᑐᕌᒐᖃᓲᖑᕗᑦ ᐅᖅᓱᐊᓗᓕᕆᔨᒃᑯᑦ ᐱᓕᕆᐊᒃᓴᖓᒍᑦ ᑮᓇᐅᔭᓕᐅᕌᕐᔪᒡᓗᑎᒃ ᓂᐅᕐᕈᑕᐅᔪᑦ ᐅᖓᑎᑦᑎᐊᖓᓂᑦ 
ᐊᓪᓚᕝᕕᓕᕆᓂᕐᒧᑦ ᐊᑭᖏᑦ ᐊᑭᓕᕈᒪᓪᓗᒋᑦ. 
 
3 − ᐱᖁᑎᓄᑦ ᐱᔨᑦᑎᕋᐅᑎᓄᓪᓗ ᑖᒃᓰᔭᕈᑎᑦ  
ᐅᖅᓱᐊᓗᓕᕆᔨᒃᑯᓐᓂ ᓂᐅᕐᕈᑕᐅᔪᓕᒫᑦ ᓄᓇᕗᒻᒥ 5−ᐳᓴᒥᑦ ᐱᖁᑎᓄᑦ ᐱᔨᖅᕋᐅᑎᓄᓪᓗ ᑖᒃᓰᔭᐅᑎᖃᖃᑦᑕᖅᐳᑦ. 
 
4 ᐊᒻᒪ 5 − ᓴᓇᔭᐅᓂᖏᓐᓄᑦ ᑖᒃᓰᑦ 
ᐅᖅᓱᐊᓗᖕᒧᑦ ᓂᐅᕐᕈᑕᐅᕙᒃᑐᑦ ᓄᓇᕘᒥᑦ ᐊᒃᑐᖅᑕᐊᓯᒪᔪᑦ ᐊᔾᔨᒌᙱᑦᑐᓂᒃ ᐊᑭᓂᒃ ᓄᓇᕘᒥᑦ ᐊᒻᒪᓗ ᑲᓇᑕᓗᒃᑖᒥᑦ 
ᓴᓇᔭᐅᓂᖏᓐᓂᑦ ᑖᒃᓯᓄᑦ ᐊᑐᓂ−ᓖᑕᑦ ᒪᓕᒃᑕᐅᓪᓗᑎᒃ. ᓇᓗᓇᐃᕐᓗᒍ ᑭᐊᒃᓴᐅᑎᓯᐅᑎᓄᑦ ᑖᒃᓰᔭᖅᑕᐅᖃᑦᑕᕐᒪᑦ ᒪᓕᒃᖢᑎᒃ 
ᐊᑐᖅᑎᖏᓐᓂᒃ, ᐅᖅᑰᓴᐅᑎᒨᕈᓂ, ᐊᐅᓚᐅᑎᓅᕈᓂ (ᓲᕐᓗ, ᐅᖁᒪᐃᑦᑐᖅᓯᐅᑎᓄᑦ ᓄᓇᓯᐅᑎᓄᑦ), ᐅᕝᕙᓘᓐᓃᑦ ᖃᖓᑕᓲᖅᓯᐅᑎ 
ᑎᖕᒥᓲᖅᓯᐅᑎ ᐅᖅᓱᐊᓗᒃ. 
 
ᓄᓇᕗᒻᒥ ᒐᕙᒪᑐᖃᒃᑯᓐᓂᓗ ᓴᓇᔭᐅᓂᖏᓐᓄᑦ ᑖᒃᓰᑦ ᐅᖅᓱᐊᓗᖕᓄᑦ 

 
ᐅᖅᓱᐊᓗᐃᑦ 

P50 

 

 
ᒑᓴᓖᓐ 

 
ᖃᖓᑕᓲᖅᓯ
ᐅᑦ 

 
 

 

 
ᓱᐳᔪᖅᓯᐅᑦ 
ᑲᑭᐊᖅᑐᖅ 

 
ᑎᖕᒥᓲᖅᓯᐅᑏ
ᑦ 

  

ᐅᖅᑰᓴᐅᑎᓂᒃ ᐱᓕᕆᔪᒪᔾᔪᑎ
 

ᖃᖓᑕᓲᖅᓯᐅᑎ 
 

ᓄᓇᕗᑦ−ᓴᓇᔭᐅᓂᖏᓐᓄᑦ 
ᑖᒃᓰᔭᕈᑎᑦ 

$ – $0.091 $0.010 $0.064 $0.010 $ – $0.010 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 26 ᒪᒃᐱᒐᕐᓂ 60 
 

ᒐᕙᒪᑐᖃᒃᑯᑦ ᑖᒃᓰᔭᕈᑎᖏᑦ     $ – $0.040 $0.040 $0.100 $0.110 $     – $0.040 

 
 
 
 
6 ᐊᒻᒪ 7 ᐃᓯᐊᕿᑎᑕᐅᔪᓄᑦ ᑖᒃᓰᔭᕈᑎᑦ ᐊᒻᒪ ᓄᓇᕗᒻᒥ ᐃᓯᐊᕿᑎᑕᐅᔪᓄᑦ ᐃᑲᔫᑎᑦ 
ᑕᐃᒪᖓᓂᑦ ᔪᓚᐃ 1, 2019, ᒐᕙᒪᑐᖃᒃᑯᑦ ᐸᐅᕐᒧᑦ ᑖᒃᓰᔭᕈᑎᖓ ᐊᑐᓕᓚᐅᖅᐳᖅ ᐃᓚᖏᓐᓄᑦ ᐅᖅᓱᐊᓗᖕᓄᑦ ᓄᓇᕗᒻᒥ. ᒑᓯ, 
P50 ᐃᒐᓯᐅᑦ, ᓱᐴᔫᖅᓯᐅᓪᓗ ᐸᐅᕐᒧᑦ ᑖᒃᓰᔭᕈᑎᖃᖅᐳᑦ. ᑭᓯᐊᓂ, P50 ᐃᒐᓯᐅᑦ ᐆᒻᒪᖅᑯᓯᐅᕈᑎᓄᑦ ᖃᖓᑕᓲᕐᓄᓪᓗ ᐊᑐᖅᑕᐅᔪᑦ 
(ᖃᖓᑕᓲᖅᓯᐅᑦ ᐊᒻᒪᓗ ᒑᓯᖓ) ᐸᐅᕐᒧᑦ ᑖᒃᓰᔭᕈᑎᖃᙱᓚᑦ. 
 
ᐊᒃᑐᐃᓗᐊᖁᓇᒍᑦ ᐸᐅᕐᒧᑦ ᑖᒃᓰᔭᕈᑎᑦ ᓂᐅᕕᖅᑎᓄᑦ, ᓄᓇᕗᑦ ᒐᕙᒪᖓ ᓴᖅᑭᑦᑎᓚᐅᖅᐳᖅ ᓄᓇᕗᒻᒥ ᐅᑎᕐᕕᐅᔾᔪᑎᒥᑦ. ᓄᓇᕗᒻᒥ 
ᐅᑎᕐᕕᐅᔾᔪᑎ ᒥᒃᖠᒋᐊᖅᓯᕗᖅ ᑖᒃᓰᔭᕈᑎᖓᓂᑦ ᓇᑉᐸᖓᓂᑦ, ᐊᑭᑭᓐᓂᖅᓴᐅᓕᖅᖢᓂᑦ ᐊᑕᐅᓯᖅ ᓖᑕ ᐊᑭᖓ ᐊᒃᑑᑎᔭᐅᔪᓄᑦ 
ᐅᖅᓱᐊᓗᖕᓄᑦ. 

ᐊᔾᔨᒌᖏᓐᓂᖏᑦ ᐅᖁᒪᐃᓐᓂᖓᓄᑦ ᐊᑭᖏᓐᓄᑦ 

ᐱᔾᔪᑕᐅᓪᓗᓂ ᑕᒪᓐᓇ ᐅᖁᒪᐃᓐᓂᐅᒐᔪᒃᑐᖅ (WA) ᐊᑭᖓ ᓇᓗᓇᐃᖅᑕᐅᕙᒃᐳᖅ ᑕᐃᑲᓂ ᐊᒻᒪᓗ ᑲᑎᖅᓱᖅᑕᐅᓂᖓᓐᓄᑦ ᒫᓐᓇ 
ᐅᖅᓱᐊᓘᑉ ᐊᑭᖏᑦ ᓄᑖᒧᑦ ᐅᖅᓱᐊᓘᑉ ᐊᑭᖓᓄᑦ, ᐊᔾᔨᒌᙱᔾᔪᑎᖓ ᐊᑯᓐᓂᖓᓂᑦ ᐊᑐᓂ−ᓖᑕᑦ ᐊᑭᖏᑦ ᐅᖅᓱᐊᓘᑉ 
ᐊᔾᔨᒌᙱᑦᑐᑦ ᓄᓇᓕᖕᓂᑦ. ᐃᓱᒪᒋᓗᒋᑦ ᒪᕐᕉᒃ ᓄᓇᓕᙳᐊᖑᔪᑦ: ᓄᓇᓕᒃ 1 ᐊᒻᒪᓗ ᓄᓇᓕᒃ 2, ᐊᔾᔨᒌᑦᑎᐊᓂᒃ 
ᑎᑭᑕᐅᖅᑳᖅᑎᓐᓇᒋᑦ ᐅᖅᓱᐊᓘᑉ ᐊᑭᖏᑦ ᐊᒻᒪᓗ ᐅᖁᒪᐃᓐᓂᐅᒐᔪᒃᑐᖅ ($900.00 ᐊᒻᒪᓗ $0.9000/ᓖᑕᓂᑦ, 
ᑕᐃᒪᐃᓐᓇᔭᕈᑎᒃ), ᑭᓯᐊᓂ ᐊᔾᔨᒌᙱᓪᓗᑎᒃ ᑎᑭᑎᑕᐅᖅᑳᖅᑎᓐᓇᒋᑦ ᐅᖅᓱᐊᓘᑉ ᐊᖏᓂᖓ: 
 

ᓄᓇᓕᒃ 1 ᓄᓇᓕᒃ 2 
A B C = (B / A) A B C = (B / A) 

ᐅᖅᓱᐊᓘᑉ ᐊᖏᓂᖓ 
ᐱᑎᑕᐅᖅᑳᖅᑎᓐᓇᒋᑦ 

ᒫᓐᓇ ᐅᖅᓱᐊᓘᑉ 
ᐊᑭᓪᓗᐊᖓ 

ᐊᑐᖅᑐᖅ 
ᐅᖁᒪᐃᓐᓂᐅᒐᔪᒃᑐᖅ 
(WA) ᐊᑭᖓ ᐊᑐᓂ 

ᓖᑕ 
ᐅᖅᓱᐊᓘᑉ ᐊᖏᓂᖓ 
ᐱᑎᑕᐅᖅᑳᖅᑎᓐᓇᒋᑦ 

ᒫᓐᓇ ᐅᖅᓱᐊᓘᑉ 
ᐊᑭᓪᓗᐊᖓ 

ᐊᑐᖅᑐᖅ 
ᐅᖁᒪᐃᓐᓂᐅᒐᔪᒃᑐᖅ 
(WA) ᐊᑭᖓ ᐊᑐᓂ 

ᓖᑕ 
1,000 $900.00 $0.9000 800 $720.00 $0.9000 

 

 ᓄᑖᖅ ᐅᖅᓱᐊᓗᒃ ᑎᑭᑎᑕᐅᒍᓂ, ᐊᔾᔨᒌᑦᑎᐊᒥᒃ ᐊᖏᓂᖃᕐᓗᓂ ᐊᒻᒪᓗ ᐊᔾᔨᒌᑦᑎᐊᓂᒃ ᐊᑭᖃᕐᓗᓂ, ᑕᒪᓐᓇ ᓄᑖᖅ 

ᐅᖁᒪᐃᓐᓂᐅᒐᔪᒃᑐᖅ (WA) ᐊᑭᖓ ᐊᑐᓂ ᓖᑕᑦ ᐊᔾᔨᒋᔾᔮᙱᒻᒪᒍ ($1.1333/ᓖᑕᓂᑦ ᑖᒃᑯᓄᖓ ᓄᓇᓕᒃ 1 ᐊᒻᒪᓗ 

$1.1500/ᓖᑕᓂᑦ ᑖᒃᑯᓄᖓ ᓄᓇᓕᒃ 2): 

 
ᓄᓇᓕᒃ 1 

A B C = (B / A) D E F = (A + D) G = (B + E) H = (G / F) 
ᐅᖅᓱᐊᓘᑉ 
ᐊᖏᓂᖓ 

ᐱᑎᑕᐅᖅᑳᖅᑎᓐᓇᒋᑦ 

ᒫᓐᓇ 
ᐅᖅᓱᐊᓘᑉ 
ᐊᑭᓪᓗᐊᖓ 

ᒫᓐᓇ ᐊᑐᖅᑕᐅᔪᖅ 
ᐅᖁᒪᐃᓐᓂᐅᒐᔪᒃᑐᖅ 

(WA) 
ᐊᒃᑎᒋᓂᖓ 
ᐱᔭᐅᔪᖅ 

ᑲᑎᓗᒃᑖᖅᖢᒋᑦ 
ᐊᑭᖓ* 

ᐅᖅᓱᐊᓘᑉ 
ᐊᖏᓂᖓ 

ᑐᓂᔭᐅᕌᓂᒃᑎᓪᓗᒋᑦ 

ᓄᑖᖅ 
ᑲᑎᙵᓪᓗᒋᑦ 

ᐊᑭᖓ 

ᓄᑖᖅ 
ᐅᖁᒪᐃᓐᓂᐅᒐᔪᒃᑐᖅ 
ᐊᑭᖓ ᐊᑐᓂ ᓖᑕ 

1,000 $900.00 $0.9000 2,000 $2,500.00 3,000 $3,400 $1.1333 
*ᓇᓕᒧᖢᑎᒃ ᓂᐅᕐᕈᑎᒃᓴᑦ ᐊᑭᖏᓐᓄᑦ $2,000 ᐃᓚᐅᓪᓗᒍ ᑎᑭᑎᑕᐅᓂᖓᓄᑦ ᐊᑭ $500 

ᓄᓇᓕᒃ 2 
A B C = (B / A) D E F = (A + D) G = (B + E) H = (G / F) 

ᐅᖅᓱᐊᓘᑉ 
ᐊᖏᓂᖓ 

ᐱᑎᑕᐅᖅᑳᖅᑎᓐᓇᒋᑦ 

ᒫᓐᓇ 
ᐅᖅᓱᐊᓘᑉ 
ᐊᑭᓪᓗᐊᖓ 

ᒫᓐᓇ ᐊᑐᖅᑕᐅᔪᖅ 
ᐅᖁᒪᐃᓐᓂᐅᒐᔪᒃᑐᖅ 

(WA) 
ᐅᖅᓱᐊᓘᑉ 
ᐊᒃᑎᒋᓂᖓ 

ᑲᑎᓗᒃᑖᖅᖢᒋᑦ 
ᐊᑭᖓ* 

ᐅᖅᓱᐊᓘᑉ 
ᐊᖏᓂᖓ 

ᑐᓂᔭᐅᕌᓂᒃᑎᓪᓗᒋᑦ 

ᓄᑖᖅ 
ᑲᑎᙵᓪᓗᒋᑦ 

ᐊᑭᖓ 

ᓄᑖᖅ 
ᐅᖁᒪᐃᓐᓂᐅᒐᔪᒃᑐᖅ 
ᐊᑭᖓ ᐊᑐᓂ ᓖᑕ 

800 $720.00 $0.9000 2,000 $2,500.00 2,800 $3,220.00 $1.1500 
*ᓇᓕᒧᖢᑎᒃ ᓂᐅᕐᕈᑎᒃᓴᑦ ᐊᑭᖏᓐᓄᑦ $2,000 ᐃᓚᐅᓪᓗᒍ ᑎᑭᑎᑕᐅᓂᖓᓄᑦ ᐊᑭ $500 
 
ᑕᐃᒪᐃᓪᓚᑦᑖᖅᑐᒥᑦ−ᓄᓇᕐᔪᐊᒥᑦ, ᓇᓗᓇᐃᕆᐊᖃᖅᐳᖅ ᐅᖅᓱᐊᓘᑉ ᐊᖏᓂᖓ, ᑎᑭᑎᑕᐅᔫᑉ ᐊᖏᓂᖓ, ᐊᒻᒪᓗ 
ᑎᑭᑎᑕᐅᒃᑲᓐᓂᖅᑑᑉ ᐅᖅᓱᐊᓘᑉ ᐊᑭᖓ ᓂᕆᐅᒋᔭᐅᔪᓐᓇᙱᑦᑐᖅ ᑕᐃᒪᐃᖏᓐᓇᕐᓗᓂ ᐊᒻᒪᓗ ᓇᓕᒧᒋᓗᓂᐅᒃ. ᑭᓱᑯᓘᔭᐃᑦ 
ᐊᓯᔾᔨᖅᑕᕈᑕᐅᓲᖑᕗᑦ ᐅᖅᓱᐊᓗᒃᑖᑉ ᐊᑭᖏᓐᓂᑦ, ᐱᖃᓯᐅᑎᓪᓗᒋᑦ ᖃᖓᒃᑯᑦ ᓂᐅᕕᐊᕆᖕᒪᖔᑦ ᐊᓯᔾᔨᖅᐸᓪᓕᐊᕙᒃᑐᓪᓗ 
ᓄᓇᕐᔪᐊᕐᒥᑦ ᐅᖅᓱᐊᓘᑉ ᐊᑭᖏᑦ ᐅᒥᐊᕐᔪᐊᖅᑕᐅᓐᓇᖅᑎᓪᓗᒍᑦ ᐊᕐᕌᒍᑕᒫᕐᓗ. ᐊᒻᒪ ᓱᓕ, ᐊᑭᑦᑐᖅᐸᓪᓕᐊᔪᓐᓇᖅᐳᓪᓗ, ᓲᕐᓗ 
ᑐᐊᕕᕐᓇᖅᑐᒃᑯᑦ ᖃᖓᑕᓲᒃᑯᑦ ᐅᖅᓱᐊᓗᒃᑖᕈᑏᑦ, ᐅᒥᐊᕐᔪᐊᕐᒥᑦ ᑐᓚᒃᓯᒪᑎᑦᑎᓂᕐᒧᑦ ᑮᓇᐅᔭᖅᑑᑏᑦ, ᓄᓇᒥᒡᓗ ᐅᓯᔭᐅᔾᔪᑏᑦ 
ᓇᓕᐊᖕᓄ ᐅᖅᓱᐊᓗᖕᒧᑦ. 
 
ᐆᑦᑑᑎᒋᓗᒍ, ᓄᓇᓕᒃ ᒑᓴᓖᖏᕈᑎᒍᓂᑦ ᐅᒥᐊᕐᔪᐊᖅᑕᐅᓚᐅᕋᓂᑦ, ᑮᓇᐅᔭᖅᑐᒃᑲᓐᓂᓲᖑᕗᑦ ᓅᑦᑎᓂᕐᒧᑦ ᒑᓴᓖᓐᒥᑦ ᖃᖓᑕᓲᒃᑯᑦ. 
ᑕᒪᒃᑯᐊ ᑮᓇᐅᔭᖅᑑᑏᑦ, ᐱᓗᐊᖅᑐᒥᒃ ᓵᑕᖅᓯᓂᖅ ᖃᖓᑕᓲᕐᒥᑦ, ᓴᓂᕐᕙᒃᑕᐅᓲᖑᕗᑦ ᐅᖅᓱᐊᓘᑉ ᐊᑭᖏᓐᓄᑦ ᓄᓇᓕᖕᒧᑦ 
ᑎᑭᑕᐅᔪᕐᒧᑦ, ᐊᑭᑦᑐᕆᐊᕈᑕᐅᓪᓗᓂᑦ ᐅᖁᒪᐃᓐᓂᖓᑕ ᐊᑭᖏᓐᓄᑦ ᓄᓇᓕᖕᓄᑦ. 
ᐊᓯᔾᔨᖅᑕᕐᓂᖏᑦ ᐅᖅᓱᐊᓗᐃᑦ ᐅᓯᔭᐅᓂᕐᒧᑦ ᐊᑭᓕᒐᒃᓴᖏᑦ ᐊᒃᑑᑎᒋᕗᖅ ᐊᔾᔨᒌᙱᔾᔪᑎᓄᑦ ᐅᖁᒪᐃᓐᓂᐅᒐᔪᒃᑐᖅ (WA) ᐊᑭᓄᑦ. 
ᒫᓐᓇ ᐱᖃᕐᕕᐅᔪᕐᒧᑦ ᑳᓐᑐᕌᒃ ᑐᙵᑎᑦᑎᑦᑎᐊᖅᓯᒪᓪᓗᓂᑦ ᐊᑭᓕᒐᒃᓴᕐᓂᑦ, ᐅᓯᔭᐅᔾᔪᑏᑦ ᐊᑭᖏᑦ ᑎᑭᐅᑎᓯᒪᕗᑦ $0.5543 ᓖᑕᒧᑦ. 
ᕿᑎᕐᒥᐅᓂ, ᐆᑦᑑᑎᒋᓗᒍ, ᐅᖅᓱᐊᓗᐃᑦ ᐅᓯᔭᐅᔾᔪᑎᖏᓐᓄᑦ ᐊᑭᓕᒐᒃᓴᑦ ᖁᕝᕙᓯᒃᑎᒋᓚᐅᖅᐳᑦ $0.4555 ᓖᑕᒧᑦ ᑮᓇᐅᔭᑦ 
ᐊᕐᕌᒍᖓᓄᑦ 2008. ᑭᓯᐊᓂ, ᐅᖅᓱᐊᓗᓕᕆᔨᒃᑯᑦ ᐅᓯᔭᐅᔾᔪᑎᖏᓐᓄᑦ ᐊᑭᖏᑦ ᑲᑕᒋᐊᕐᔪᐊᓚᐅᖅᐳᑦ ᓅᑕᐅᔪᓄᑦ 
ᐊᕕᒃᑐᖅᓯᒪᓂᐅᔪᓄᑦ. 
 
ᑕᒪᒃᑯᐊ ᐆᒃᑑᑎᑦ ᑕᑯᒃᓴᐅᑎᑦᑎᕗᑦ ᐊᓯᔾᔨᖅᑕᐃᓐᓇᕐᓂᖏᓐᓂᒃ ᐅᖅᓱᐊᓗᐃᑦ ᐊᑭᖏᑦ ᓅᑦᑎᔾᔪᑎᖏᓪᓗ, ᑕᒪᒃᑯᐊ 
ᐃᓱᒪᒋᔭᕆᐊᖃᖅᖢᒋᑦ ᕿᒥᕐᕈᑎᓪᓗᒋᑦ ᐅᖅᓱᐊᓗᒃᑖᓂᑦ ᑐᑭᓯᓇᓱᐊᕐᓂᕐᒥᒡᓗ ᐅᖁᒪᐃᓐᓂᖓᑕ ᐊᑭᖏᓐᓄᑦ ᓄᓇᓕᖕᓄᑦ.  
 

 

ᐅᖅᓱᐊᓘᑉ ᐊᑭᖏᑕ ᐃᓗᓕᖏᑦ (ᓄᓇᕘᒥᑦ ᑕᐃᒪᐃᒐᔪᒃᑐᑦ) 

ᑭᑉᐹᕆᒃᓯᓕᖅᓯᒪᔪᖅ ᑎᓴᒪᐃᓪᓗ ᓈᓴᐅᑏᑦ ᒪᒃᐱᖅᑐᒐᐅᓂᐊᖅᑐᕐᓂᑦ ᑕᑯᒃᓴᐅᑎᑎᕗᑦ ᐃᓗᓕᖏᓐᓂᒃ ᓂᐅᕕᕐᕕᖕᒥ ᐊᑭᒋᔭᖏᓐᓄᑦ.  
 
ᐃᓗᓕᖏᑦ ᐅᖅᓱᐊᓗᐃᑦ ᐊᑭᖏᓐᓄᑦ ᓄᓇᕗᒻᒥ − ᑕᒪᐃᓐᓄᑦ 2022-23  

P50 
ᐅᖅᑰᓴᐅᑎ 

P50 
ᓄᓇᓯᐅᑎ 

P50 
ᖃᖓᑕᓲᖅᓯᐅᑦ ᒑᓯ ᖃᖓᑕᓲᖅ 

ᖃᖓᑖᓲᖅᓯ
ᐅᑦ ᒑᓯ ᓱᐴᔫᖅᓯᐅᑦ  

ᐅᖅᓱᐊᓘᑉ ᐊᑭᖓ 
(COGS/L) $0.9551 $0.9551 $0.9551 $0.8987 $1.0949 $3.6598 $28.8438 A 

ᑮᓇᐅᔭᓕᐊᖓᑕ ᐃᓚᖓ / L 
(ᐊᓯᐅᔨᓂᕐᓘᓐᓃᑦ/L) $0.0718 $0.0796 $0.3897 $0.0195 $0.3750 -$2.1975 -$21.2328 B = C - A 

ᐊᑭᖓ / L 
(ᐊᑕᐅᓯᖅ ᓱᐴᔫᖅᓯᐅᒻᒧᑦ) $1.0269 $1.0347 $1.3448 $0.9182 $1.4699 $1.4623 $7.6110 C 
         
ᒐᕙᒪᑐᖃᒃᑯᑦ ᑖᒃᓰᔭᕈᑎᖏᑦ - $0.0400 $0.0400 $0.1000 $0.0400 $0.1100 - D 
ᓄᓇᕗᒻᒥ ᑖᒃᓰᔭᕈᑎᖏᑦ - $0.0910 $0.0100 $0.0640 $0.0100 $0.0100 - E 
ᐸᐅᒃᓴᕐᒧᑦ ᑖᒃᓰᔭᕈᑎᑦ $0.1341 $0.1341 $0.1341 $0.1105 - - $0.4266 F 
ᓄᓇᕗᒻᒥ ᐸᐅᒃᓴᕐᒧᑦ ᐃᑲᔫᑎᑦ -$0.0671 -$0.0671 -$0.0671 -$0.0553 - - -$0.2133  

ᑲᑎᖦᖢᒋᑦ ᐱᖁᑎᓄᑦ 
ᑖᒃᓰᔭᕈᑎᑦ $1.0939 $1.2327 $1.4618 $1.1374 $1.5199 $1.5823 $7.8243 G = C + D + 

E+F 
GST $0.0547 $0.0616 $0.0731 $0.0569 $0.0760 $0.0791 $0.3912 H  

        

ᑲᑎᖦᖢᒋᑦ ᓂᐅᕕᕐᕕᖕᒥ 
ᐊᑭᖏᑦ $1.1486 $1.2943 $1.5349 $1.1943 $1.5959 $1.6614 $8.2155 I = G + H 

ᐅᖅᓱᐊᓗᒃ ᐃᓯᖅᑕᐅᔪᑦ ᓂᐅᕐᕈᑕᐅᔪᓪᓗ 

ᐃᓯᖅᑎᑕᐅᔪᑦ 2022-23 

2022-23 ᑮᓇᐅᔭᑦ ᐊᕐᕌᒍᖓᓂ, ᐅᖅᓱᐊᓗᓕᕆᔨᒃᑯᑦ ᐃᓯᖅᓯᓚᐅᖅᑐᑦ 216,502,730 ᓖᑕᓂᒃ ᐅᖅᓱᐊᓗᖕᓂᑦ ᓄᓇᕗᒻᒥ 
ᓄᓇᓕᖕᓄᑦ, 11.7% ᐅᓄᖅᓯᒋᐊᖅᖢᓂᑦ (22,607,678 ᓖᑕᑦ) ᐊᕐᕌᓂᓂ ᐃᓯᖅᑕᐅᔪᓂᑦ 193,895,052 ᓖᑕᑦ. 

ᓂᐅᕐᕈᑕᐅᔪᑦ 

ᓂᐅᕐᕈᑕᐅᕙᓪᓕᐊᔪᑦ ᖃᓄᐃᓐᓂᕆᓵᖅᑕᖓ ᐅᑭᐅᑦ ᑕᓪᓕᒪᐅᓵᖅᑐᓄᑦ ᓂᐅᕐᕈᑎᖃᕐᓂᖅᐹᖑᓪᓗᑎᒃ 2019-20 (213.2 ᒥᓕᐊᓐ 
ᓖᑕᓂᒃ) ᓄᕙᖕᓇᐅᑉ ᑐᖔᓂᑦ ᑭᖑᓂᖓᒍᑦ ᐊᑦᑎᓛᖅ 201.7 ᒥᓕᐊᓐ ᓖᑕᑦ 2020-21−ᒥᑦ. ᓂᐅᕐᕈᑕᐅᕙᓪᓕᐊᔪᑦ 
ᐅᑎᕐᔫᒥᓚᐅᖅᐳᑦ 2022-23−ᒥᑦ 215.2 ᒥᓕᐊᓐᓂᒃ, ᐅᑭᐅᑦ ᑕᓪᓕᒪᐅᓵᖅᑐᓄᑦ ᖁᑦᑎᓛᖑᓪᓗᓂᑦ.  
 
ᐅᖅᓱᐊᓗᐃᑦ ᓂᐅᕐᕈᑕᐅᔪᑦ, 2018−19−ᒥᑦ 2022−23−ᒧᑦ ᑭᓲᓂᖏᑎᒍᑦ 

ᐅᖅᓱᐊᓗᒃ 
ᖃᓄᐃᑦᑑᓂᖓ 2018-19 2019-20 2020-21 20221-22 2022-23 

  ᓖᑕᑦ ᓖᑕᑦ ᓖᑕᑦ ᓖᑕᑦ ᓖᑕᑦ 
ᑲᑎᓗᒃᑖᖅᖢᒋᑦ 
ᐊᑕᖏᖅᖢᒋᑦ 
ᐃᒐᓯᐅᑎᑦ  

135,454,751 137,627,474 137,475,509 142,388,539 141,207,055 

 ᒑᓯ  22,183,823 23,362,215 24,202,581 23,606,056 24,538,749 
 ᑎᖕᒥᓲᖅᓯᐅᑦ  46,516,446 52,197,524 40,003,652 39,281,294 49,494,132 
 ᑲᑎᓗᒃᑖᖅᖢᒋᑦ 
ᐊᑕᖏᖅᖢᒋᑦ     204,155,020 213,187,213 201,681,742 205,275,889 215,239,936 

  
ᐅᑭᐅᑦ ᑕᓪᓕᒪᐅᓵᖅᑐᓄᑦ, ᐃᒐᓯᐅᑦ ᒑᓯᓪᓗ ᐊᒃᑎᒋᓂᖏᑦ ᓱᕐᕋᓗᐅᓚᐅᙱᓚᑦ, ᐅᓄᖅᓯᑳᓪᓚᒐᑎᒃ ᐅᓄᕈᓐᓃᑳᓚᒐᑎᓗ. 
ᑲᑕᒋᐊᕐᓂᖓ, ᓄᕙᖕᓇᕐᒧᑦ, ᖃᖓᑕᓲᖅᓯᐅᒻᒨᓚᐅᖅᐳᖅ ᖃᖓᑕᓗᐊᖅᑕᐃᓕᑎᑕᐅᓕᕐᓂᖏᓐᓄᑦ. ᖃᖓᑕᓲᖅᓯᐅᑦ ᐱᔭᐅᔪᒪᓂᖓ 
ᐅᑎᕐᔫᒥᓚᐅᖅᖢᓂᑦ 2022-23−ᒥᑦ, ᐊᒃᑎᒋᓂᖏᑦ ᐅᑎᓪᓚᕆᓚᐅᙱᓚᑦ ᓄᕙᖕᓇᐅᓕᓚᐅᕋᓂᒧᑦ (2019-20). 

ᓂᐅᕕᐊᒃᓴᐅᓂᐊᖅᑐᓄᑦ ᓇᓚᐅᖅᑖᕐᓂᖅ ᐊᒻᒪᓗ ᑐᕌᖅᑕᐅᔪᑦ 

ᑕᐃᒪᙵᓂᑦ ᓄᓇᕗᙳᓚᐅᕋᒥᑦ 1999−ᒥᑦ, ᐃᓄᒋᐊᒃᓯᕙᓪᓕᐊᓂᖓ ᐱᕙᓪᓕᐊᓂᕆᔭᖓᓗ 
ᐅᖅᓱᐊᓗᒃᑐᕈᑕᐅᓂᖅᓴᐅᓕᓚᐅᖅᐳᖅ ᓇᐅᒃᑯᓕᒫᖅ, ᐱᖃᓯᐅᑎᓪᓗᒋᑦ ᐊᖏᕐᕋᒥ ᐅᖅᑰᓴᕐᓂᖅ, ᐆᒻᒪᖅᑯᓯᐅᕐᓂᖅ, ᐃᖏᕐᕋᔾᔪᑎᓪᓗ. 
ᐃᓚᒋᐊᖅᖢᑎᒃ ᐃᒡᓗᐃᑦ, ᐊᐅᓚᔪᓐᓇᐅᑏᑦ, ᐱᕙᓪᓕᐊᔪᓕᕆᓂᕐᓗ ᐅᖅᓱᖅᑐᕈᑕᐅᕙᓪᓕᐊᖏᓐᓇᖅᐳᑦ. 
 
ᐅᑭᐅᑦ 24−ᖑᓵᖅᑐᓄᑦ, ᓄᓇᕗᒻᒥ ᐊᕐᕌᒍᑕᒫᑦ ᐅᖅᓱᐊᓗᒃᑐᕐᓂᖓ ᐅᓄᖅᓯᒋᐊᖅᓯᒪᕗᖅ 45.4%-ᐸᓗᖕᒥᑦ, 148 ᒥᓕᐊᓐ ᓖᑕᓂᒃ 
1999−ᒥᑦ 215.2 ᒥᓕᐊᓐ ᓖᑕᓄᑦ 2022-23−ᒥᑦ, ᐊᕐᕌᒍᑕᒫᑦ ᐱᕈᖅᐸᓪᓕᐊᑎᒋᓂᖃᖅᖢᓂᑦ 1.57%−ᒥᑦ. ᐊᓯᖔᖓᒍᑦ 
ᐆᒻᒪᖅᑯᑎᖃᕐᕖᑦ ᑕᑎᖃᙱᔾᔫᒥᔾᔪᑕᐅᔪᓐᓇᖅᖢᓂᑦ ᐅᖅᓱᐊᓗᖕᓂᑦ ᐊᑯᓂᐅᔪᒧᑦ, ᓄᓇᕗᑦ ᓯᓚᕈᔫᖃᑦᑕᕐᓂᖓ ᐅᖓᓯᒃᑑᓂᖓᓗ 
ᐊᖏᔪᓄᑦ ᐊᓯᖔᖓᒎᕈᑏᑦ ᓱᓕ ᐱᔪᓐᓇᙱᓚᑦ. 
 
ᐅᖅᓱᐊᓗᓕᕆᔨᒃᑯᑦ ᐊᕐᕌᒍᑕᒫᑦ ᓇᓚᐅᑦᑖᓲᑦ ᐅᖅᓱᐊᓗᖕᓂᑦ ᐱᔭᕆᐊᓕᒥᖕᓂᑦ ᐊᑐᓂ ᓄᓇᓕᖕᓄᑦ, ᑭᒡᓕᓯᓂᐊᖅᖢᒋᑦ 
ᐊᑐᖃᑦᑕᖅᑕᖏᑦ ᖃᓄᕐᓗ ᐱᕈᖅᐸᓪᓕᐊᓂᐊᕋᓱᒋᔭᐅᓂᖓ. ᑕᒪᒃᑯᐊ ᓇᓚᐅᑦᑖᖅᑕᐅᔪᑦ ᓇᓗᓇᐃᕆᔾᔪᑕᐅᓲᖑᕗᑦ ᐊᖏᔪᓂᒃ 
ᐅᖅᓱᐊᓗᒃᑖᕐᓂᖕᒥᑐᐊᖑᙱᑦᑐᖅ ᑭᓯᐊᓂ ᑐᖅᑯᐃᕝᕕᖏᑦᑕ ᐃᓚᒋᐊᕈᑎᒋᔭᕆᐊᓕᖏᓐᓂᑦ. ᐃᓚᖏᑦ ᓄᓇᓖᑦ 
ᑐᖅᑯᐃᕝᕕᖃᑦᑎᐊᖅᖢᑎᒃ, ᐊᓯᖏᑦ−ᐱᓗᐊᖅᑐᒥᒃ ᐱᕈᖅᐸᓪᓕᐊᕌᓚᓴᖅᑐᑦ−ᑕᑕᔾᔪᔾᔨᓕᒑᖃᑦᑕᖅᐳᑦ 
ᓄᑖᙳᕆᐊᖅᑕᐅᔭᕆᐊᖃᖅᖢᑎᒡᓗ. 

ᐊᐅᓚᔪᓐᓇᐅᑎᓂᒃ ᐊᐅᓚᑦᑎᓂᖅ 

ᓄᓇᕘᒧᑦ ᐅᖅᓱᐊᓗᐃᑦ ᑎᑎᖅᑲᖏᑦ 

ᐅᖅᓱᐊᓗᓕᕆᔨᒃᑯᑦ ᑲᒪᒋᔭᒃᓴᖃᖅᐳᑦ ᑎᑭᓴᐃᖃᑦᑕᕐᓂᕐᒥᑦ $200 ᒥᓕᐊᓐᑐᓪᓗᐊᖅᑐᒥᑦ ᐅᖅᓱᐊᓗᖕᓂᑦ ᐊᕐᕌᒍᑕᒫᑦ, 
ᐊᒃᑎᒋᐸᓗᒃᐸᒃᖢᓂᑦ 210,000,000 ᓖᑕᓂᒃ. ᑕᒪᒃᑯᐊ ᓅᑕᐅᕙᒃᐳᑦ ᐅᒥᐊᕐᔪᐊᒃᑯᑦ. 
 
ᐊᐅᓚᔪᓐᓇᐅᑎᓄᑦ, ᓄᓇᕗᑦ ᒐᕙᒪᖓ ᓇᖕᒥᓂᖃᖅᐳᖅ $224 ᒥᓕᐊᓐᑐᓪᓗᐊᖅᑐᑦ ᐱᖁᑎᓂᒃ ᐊᐅᓚᑕᐅᔪᑦ ᐋᖅᑭᐅᒪᑎᑕᐅᔪᓪᓗ 
ᐅᖅᓱᐊᓗᓕᕆᔨᒃᑯᓐᓂᑦ ᑐᖅᑯᐃᓂᕐᒧᑦ ᓅᑎᕆᓂᕐᒧᓪᓗ ᐅᖅᓱᐊᓗᖕᓂᑦ ᓄᓇᕗᒻᒥ. ᐊᒥᓱᑦ ᐅᖅᓱᖅᑖᕐᕖᑦ ᐱᑖᕆᔭᐅᓚᐅᖅᐳᑦ 
ᐅᖅᓱᐊᓗᓕᕆᔨᒃᑯᓐᓂᑦ ᓄᓇᑦᓯᐊᖅ ᒐᕙᒪᖓᓂ ᓄᓇᕗᓕᐅᖅᑎᓪᓗᒋᑦ 1999−ᒥᑦ. ᐅᖅᓱᐊᓗᓕᕆᔨᒃᑯᑦ 
ᐋᖅᑭᐅᒪᑎᑦᑎᑐᐃᓐᓇᙱᓚᑦ ᐅᖅᓱᖅᑖᕐᕕᖕᓂᑦ ᑭᓯᐊᓂ ᓄᑖᙳᕆᐊᖅᓯᖃᑦᑕᕆᕗᑦ ᑐᖅᑯᐃᕝᕕᐃᔪᓐᓇᑦᑎᐊᖁᓪᓗᒋᑦ ᓄᓇᓕᐅᑉ 
ᐃᓄᒋᐊᒃᓯᕙᓪᓕᐊᓂᐊᕋᓱᒋᔭᐅᓂᖓ ᒪᓕᒡᓗᒍᑦ. ᑮᓇᐅᔭᑦ ᐊᑐᖅᑕᐅᔭᕆᐊᓖᑦ ᓄᑖᙳᕆᐊᖅᓯᓂᕐᒧᑦ ᐱᔭᐅᖃᑦᑕᖅᐳᑦ ᓄᓇᕗᑦ 
ᒐᕙᒪᐅᑉ ᐊᑭᑐᔪᓄᑦ ᐱᕙᒌᔭᕈᑎᖓᒍᑦ. 

ᐋᓐᓂᐊᖃᕐᓇᙱᑦᑐᓕᕆᓂᖅ ᐊᑦᑕᕐᓇᖅᑕᐃᓕᒪᓂᕐᓗ 

ᐅᖅᓱᐊᓗᓕᕆᔨᒃᑯᑦ ᖁᕝᕙᓯᒃᑐᒥᑦ ᐋᓐᓂᐊᖃᖅᑕᐃᓕᓂᕐᒧᑦ ᐊᑦᑕᕐᓇᖅᑕᐃᓕᓂᕐᒧᓪᓗ ᐊᑐᕈᓯᖃᕋᓱᐊᖅᐳᑦ ᐊᐅᓚᑕᖏᓐᓄᑦ, 
ᖃᓄᐃᙱᑦᑎᐊᖁᓪᓗᒋᑦ ᐃᖅᑲᓇᐃᔭᖅᑎᖏᑦ, ᑳᓐᑐᕌᒃᑎᖏᑦ, ᓄᓇᓖᓪᓗ ᐱᔨᑦᑎᖅᑕᖏᑦ. ᓄᓇᕗᑦ ᒐᕙᒪᐅᑉ ᐊᐅᓚᑕᖓ ᓄᓇᕗᒻᒥ 
ᐆᒻᒪᖅᑯᑎᓕᕆᔨ ᐅᖅᓱᐊᓗᓕᕆᔨᓗ, ᐅᖅᓱᐊᓗᓕᕆᔨᒃᑯᑦ ᒪᓕᒋᐊᖃᖅᐳᑦ ᐊᑐᓂ ᓄᓇᕗᒻᒥ ᒐᕙᒪᑐᖃᒃᑯᓐᓂᓗ ᒪᓕᒋᐊᓕᖏᓐᓂᑦ 
ᑲᒪᒋᓗᒋᓪᓗ ᐊᔾᔨᐅᙱᑦᑐᑦ ᐊᒃᓱᕈᕐᓇᕈᑕᐅᔪᑦ ᐅᑭᐅᖅᑕᖅᑐᕐᒥᑦ. 

ᐅᖅᓱᐊᓗᓕᕆᔨᒃᑯᑦ ᑳᓐᑐᕌᒃᑎᓂᑦ ᑎᑭᐅᒪᔭᕆᐊᖃᖅᐳᑦ ᐊᑦᑕᕐᓇᖅᑕᐃᓕᓂᕐᒧᑦ ᐱᔪᓐᓇᐅᑎᓂᒃ, ᐱᖃᓯᐅᑎᓪᓗᒋᑦ ᐅᖁᒪᐃᑦᑐᓄᑦ 
ᐊᖁᑦᑐᓐᓇᐅᑎᑦ, ᐅᑭᐅᑦ ᑕᓪᓕᒪᓄᑦ ᐊᖁᔾᔪᑎᕕᓃᑦ, ᐊᒻᒪᓗ, ᐊᑐᕈᓂᑦ, ᒥᕝᕕᖕᒥ ᐊᖁᑦᑐᓐᓇᐅᑎ. ᐊᒻᒪ ᓱᓕ, ᑳᓐᑐᕌᒃᑏᑦ 
ᐱᔭᕆᐊᓕᖕᒥᑦ ᐱᓕᒻᒪᒃᓴᕆᐊᖃᖅᐳᑦ ᐃᖅᑲᓇᐃᔭᕐᕕᖕᒥ ᐋᓐᓂᐊᖃᖅᑕᐃᓕᓂᕐᒧᑦ ᐊᑦᑕᕐᓇᖅᑕᐃᓕᓂᕐᒧᓪᓗ, ᐋᓐᓂᖅᑐᓕᕆᓂᕐᒧᑦ, 
ᐃᖅᑲᓇᐃᔭᕐᕕᖕᒥ ᐊᑦᑕᕐᓇᖅᑐᓕᕆᓂᖅ, ᓅᑦᑎᓂᕐᒧᓪᓗ ᐊᑦᑕᕐᓇᖅᑐᓂᑦ. ᑭᓯᐊᓂ, ᑲᒪᒋᔭᒃᓴᕆᔭᐅᕗᑦ ᒪᓕᒃᑲᓗᐊᕐᒪᖔᑦ ᑕᒪᒃᑯᓂᖓ 
ᑳᓐᑐᕌᒃᑎ ᐃᖅᑲᓇᐃᔭᖅᑎᖏᓪᓗ. 

ᐊᑦᑕᕐᓇᙱᑦᑐᒃᑯᑦ ᐃᖏᕐᕋᖁᓪᓗᒋᑦ, ᐅᖅᓱᐊᓗᓕᕆᔨᒃᑯᑦ ᑳᓐᑐᕌᒃᑎᓄᑦ ᐊᑐᐊᒐᖃᖅᑎᑦᑎᓲᑦ ᓇᓗᓇᐃᖅᓯᒪᓪᓗᑎᒃ 
ᐊᑦᑕᕐᓇᖅᑕᐃᓕᓂᕐᒧᑦ ᐱᒻᒪᕆᐅᔪᑦ ᐅᖅᓱᐊᓗᓕᕆᓂᕐᒧᑦ, ᐃᑭᑦᑕᐃᓕᓂᕐᒧᑦ, ᐳᔪᕐᓄᑦ ᐊᑦᑕᕐᓇᖅᑐᓂᒃ, ᑯᕕᔪᓕᕆᓂᕐᒧᑦ, ᓇᖕᒥᓂᖅ 
ᓴᐳᒻᒥᔾᔪᑎᓄᑦ, ᐃᓂᖓᓂᓪᓗ ᐊᑦᑕᕐᓇᖅᑕᐃᓕᒪᔪᓕᕆᓂᕐᒧᑦ. ᐊᕕᒃᑐᖅᓯᒪᓂᒃᑯᑦ ᐅᖅᓱᐊᓗᓕᕆᔩᑦ ᑲᑎᖃᑎᖃᓲᑦ ᑳᓐᑐᕌᒃᑎᓂᑦ 
ᕿᒥᕐᕈᖃᑎᒋᓪᓗᒋᑦ ᓴᙱᒃᑎᒋᐊᖅᖢᒍᓗ ᐱᒻᒪᕆᐅᔪᑦ ᐊᑐᕈᓰᑦ. ᐊᕐᕌᒍᑕᒫᑦ ᐊᑦᑕᕐᓇᖅᑕᐃᓕᓂᕐᒧᑦ ᕿᒥᕐᕈᓂᐅᔪᑦ 
ᐱᕕᖃᕈᑕᐅᕙᒃᐳᑦ ᒪᓕᒐᖅᑎᒍᑦ ᓄᑖᙳᕆᐊᖅᓯᒪᔪᓕᕆᓂᕐᒥᑦ ᐃᖏᕐᕋᓂᕐᒧᓪᓗ ᐊᑦᑕᕐᓇᖅᑐᓕᕆᓂᕐᒥᑦ. 

ᑲᒪᒋᔭᖃᕐᓂᒃᑯᑦ ᑐᑭᓯᓇᑦᑎᐊᖅᑐᓂᒃ ᐊᑦᑕᓇᖅᑕᐃᓕᓂᕐᒧᑦ ᓂᕆᐅᒋᔭᐅᔪᓂᒃ, ᒪᓕᒋᐊᓕᖕᓂᑦ ᒪᓕᒃᑎᑦᑎᓂᒃᑯᑦ, ᕿᒥᕐᕈᓂᒃᑯᓪᓗ 
ᑳᓐᑐᕌᒃᑏᑦ ᐱᓕᒻᒪᒃᓴᕈᑎᖏᓐᓂᑦ, ᐅᖅᓱᐊᓗᓕᕆᔨᒃᑯᑦ ᓴᙱᔪᒥᒃ ᐊᑦᑕᕐᓇᖅᑕᐃᓕᒪᑎᑦᑏᓐᓇᖅᐳᑦ ᐊᐅᓚᔾᔪᑎᖏᓐᓄᑦ ᓄᓇᕗᒻᒥ. 

ᐃᒡᓗᕐᔪᐊᑦ ᓄᑕᐅᙱᓐᓂᖏᑦ ᐊᒻᒪᓗ ᖃᓄᐃᓕᖓᓂᖏᑦ 

ᐱᕙᒌᔭᐃᓕᕌᖓᑕ ᐊᑭᑐᔪᓄᑦ ᐱᔭᕆᐊᓕᒥᖕᓄᑦ ᐅᖅᓱᐊᓗᖕᓄᑦ ᑐᖅᑯᐃᕝᕕᖕᓄᑦ, ᐃᓱᒪᒋᔭᐅᑦᑎᐊᖃᑦᑕᖅᐳᖅ ᖃᓄᖅ 
ᓄᑕᐅᙱᑎᒋᓂᖓ ᖃᓄᐃᓕᖓᓂᖓᓗ ᐱᖁᑎᖏᑦ. ᓄᑕᐅᔪᓐᓃᖅᐸᓪᓕᐊᔪᑦ ᐅᓗᕆᐊᓇᕈᓐᓇᖅᐳᑦ ᐊᑦᑕᕐᓇᖅᑕᐃᓕᓂᕐᒧᑦ, 
ᑕᑎᒋᔭᖃᕐᓂᕐᒧᑦ, ᒪᓕᖕᓂᕐᒧᓪᓗ ᒪᓕᒋᐊᓕᖕᓂᑦ. ᑕᐃᒪᐃᒻᒪᑦ, ᖃᐅᔨᓴᕐᓂᖅ ᖃᓄᖅ ᓄᑕᐅᙱᑎᒋᓂᖓᓂᑦ ᖃᓄᐃᓐᓂᖓᓂᒡᓗ 
ᐱᒻᒪᕆᐅᕗᖅ ᑐᓴᐅᒪᓂᒃᑯᑦ ᐃᓱᒪᓕᐅᕆᓂᕐᒧᑦ. 
 
ᐱᖁᑎᐅᑉ ᖃᓄᖅ ᓄᑕᐅᙱᑎᒋᓂᖓ ᐱᔾᔪᑕᐅᓪᓗᐊᑕᖅᐳᖅ. ᐱᖁᑎᑦ ᓄᑕᐅᔪᓐᓃᖅᐸᓪᓕᐊᑎᓪᓗᒋᑦ, ᐋᖅᑭᐅᒪᑎᑦᑎᓂᖅ 
ᐊᑭᑦᑐᖅᐸᓪᓕᐊᒐᔪᒃᐳᖅ, ᓱᕋᐅᔾᔨᑐᐃᓐᓇᕆᐊᖃᕐᓗᓂᓗ ᐃᖏᕐᕋᑦᑎᐊᙱᓪᓗᓂᓘᓐᓃᑦ. ᓄᑖᙳᕆᐊᖅᓯᓂᖅ ᐃᓇᖐᓂᕐᓘᓐᓃᑦ 
ᓄᑕᐅᔪᓐᓃᓕᖅᑐᕐᒥᑦ ᐱᒻᒪᕆᐅᓕᓲᖑᕗᖅ ᐊᐅᓚᑦᑎᐊᖁᓪᓗᒋᑦ ᐃᖏᕋᓂᖓᓗ ᐅᓚᕕᑕᐅᓗᐊᖁᓇᒍᑦ, ᐱᓗᐊᖅᑐᒥᒃ 
ᓯᓚᕈᔫᖃᑦᑕᖅᑐᕐᒥᑦ ᓲᕐᓗ ᓄᓇᕗᒻᒥ. 
 
ᐊᒻᒪ ᓱᓕ, ᒫᓐᓇ ᖃᓄᐃᓕᖓᓂᖓ ᕿᒥᕐᕈᔭᐅᕙᒃᑭᕗᖅ. ᑖᓐᓇ ᐱᖃᓯᐅᔾᔨᕗᖅ ᕿᒥᕐᕈᓂᖅ ᐋᖅᑭᐅᒪᓂᖓᓂᑦ, ᐱᖁᑎᑦ 
ᐊᑐᕈᓐᓇᕐᓂᖏᓐᓂᑦ, ᐊᕙᑎᒥᑦ ᒪᓕᒃᑲᓗᐊᕐᒪᖔᑦ, ᒪᓕᖕᒪᖔᓪᓗ ᐊᑦᑕᕐᓇᖅᑕᐃᓕᓂᕐᒧᑦ. ᓇᓂᓯᓂᖅ ᐋᖅᑭᒋᐊᕆᐊᓕᖕᓂᑦ 
ᐱᐅᓯᒋᐊᕆᓕᖕᓂᓪᓘᓐᓃᑦ ᐃᑲᔫᑕᐅᕗᖅ ᐊᑭᑐᔪᖅᑐᕈᑕᐅᔭᕆᐊᓕᖕᓂᑦ ᓴᓂᕐᕙᐃᔾᔪᑕᐅᔭᕆᐊᓕᖕᓂᓪᓗ ᐊᑐᒐᒃᓴᕐᓂᑦ. 
 
2022 ᐅᑭᐊᒃᓵᖓᓂ, ᐊᕐᕕᐊᕐᓂ ᓄᑖᖅ ᐅᖅᓱᖅᑖᕐᕕᓕᐅᕐᓂᖅ ᐊᖏᖅᑕᐅᓚᐅᖅᐳᖅ ᐃᓱᒪᓕᐅᕆᔨᓂᒃ.  ᐱᓕᕆᐊᒃᓴᕐᒥᑦ 
ᐱᕙᒌᔭᐃᓂᖅ ᑭᖑᕙᕆᐊᓚᐅᖅᐳᖅ ᐃᓂᒃᓴᕆᔭᖓ ᓈᒻᒪᒐᓱᒋᔭᐅᙱᖦᖢᓂ. ᓄᓇᕗᑦ ᒐᕙᒪᖓ ᐃᓂᒃᓴᖓᓂ ᓂᕈᐊᕋᓱᐊᒃᑲᓐᓂᓕᖅᐳᑦ 
ᐱᓕᕆᖃᑎᒋᓪᓗᒋᑦ ᕼᐋᒻᒪᓚᖓ ᑎᑭᐅᒪᔪᕐᒧᑦ ᒪᓕᒋᐊᓕᖕᓂᑦ, ᐊᕙᑎᒧᑦ, ᓄᓇᓕᖕᓄᓪᓗ. 
 
ᐃᓱᒪᒋᔭᐅᔪᑦ ᐊᑭᑐᔪᓄᑦ ᐱᕙᒌᔭᐃᓂᕐᒧᑦ ᐱᖃᓯᐅᔾᔨᒋᕗᑦ ᑭᒡᓕᓯᓂᐊᕐᓂᖅ ᐊᑭᖏᓐᓄᑦ ᐊᑑᑎᓇᔭᖅᑐᕐᓂᑦ ᐋᖅᑭᒃᓱᐃᖔᕐᓂᕐᒧᑦ 
ᐃᓇᖐᓂᕐᒧᓪᓗ. ᐱᔾᔪᑏᑦ ᓲᕐᓗ ᖃᓄᖅ ᐋᖅᑭᒃᓱᕆᐊᖃᖅᑎᒋᓂᖓ, ᖃᓄᖅ ᐊᑯᓂᐅᑎᒋᔪᖅ ᐊᑐᕈᓐᓇᕐᓂᕆᓇᔭᖅᑕᖓ, ᐊᑯᓂᐅᔪᕐᓗ 
ᐋᖅᑭᐅᒪᑎᑦᑎᔾᔪᑕᐅᔭᕆᐊᓖᑦ ᐃᓱᒪᒋᔭᐅᕙᒃᐳᑦ. ᐃᓛᓐᓂᒃᑯᑦ, ᐊᑭᑭᓛᖓ ᐊᑯᓂᐅᔪᕐᓗ ᐊᑑᑎᓇᔭᕐᓂᖓ ᐃᓇᖐᓂᕐᒧᑦ 
ᐱᓂᖅᓴᐅᖃᑦᑕᖅᐳᖅ ᕿᓚᒻᒥᐅᔪᕐᒧᑦ ᐊᑐᙱᑉᐹᓪᓕᕈᑕᐅᓇᔭᖅᑐᕐᒧᑦ ᐋᖅᑭᒃᓱᐃᓂᒃᑯᑦ. 
 
ᐊᒻᒪ ᓱᓕ, ᓯᕗᓂᒃᓴᒥᑦ ᐱᔭᐅᔪᒪᓂᐊᕋᓱᒋᔭᐅᔪᑦ, ᐊᑐᒐᒃᓴᑦ ᓄᑖᙳᖅᐸᓪᓕᐊᓂᖏᑦ, ᒪᓕᒋᐊᓖᑦ ᐊᓯᔾᔨᖅᐸᓪᓕᐊᓂᖏᑦ 
ᐃᓱᒪᒋᔭᐅᕙᒃᐳᑦ ᐱᕙᒌᔭᐃᓕᕌᖓᑕ ᐊᑭᑐᔪᓕᕆᓂᕐᒧᑦ. ᐱᖁᑏᑦ ᐋᖅᑭᒋᐊᕈᓐᓇᕆᐊᖃᖅᐳᑦ ᐊᓯᔾᔨᖅᐸᓪᓕᐊᔪᕐᓄᑦ ᒪᓕᒡᓗᑎᓪᓗ 
ᓴᖅᑭᑉᐸᓪᓕᐊᔪᑦ ᓴᓇᕝᕕᖕᓄᑦ ᐊᑐᕈᓯᕐᓂᑦ. 
 
ᓇᐃᓈᕐᓗᒍ, ᐊᑭᑐᔪᓄᑦ ᐱᕙᒌᔭᐃᓂᖅ ᐅᖅᓱᐊᓗᖕᓄᑦ ᑐᖅᑯᐃᕝᕕᖕᓄᑦ ᐱᖃᓯᐅᔾᔨᕗᖅ ᕿᒥᕐᕈᓂᖅ ᖃᓄᖅ ᓄᑕᐅᙱᑎᒋᓂᖓᓂᑦ, 
ᖃᓄᐃᓐᓂᖓᓂᑦ, ᑮᓇᐅᔭᖅᑐᓗᐊᕐᓇᙱᓐᓂᖓᓂᑦ, ᐊᑯᓂᐅᔪᕐᓗ ᑲᔪᓯᔪᓐᓇᕐᓂᖓᓂᑦ ᐊᐅᓚᔪᓐᓇᐅᑎᐅᑉ. ᑖᓐᓇ ᓇᓗᓇᐃᕆᕗᖅ 
ᐱᓇᓱᐊᕈᑕᐅᔪᑦ ᓴᓂᕐᕙᒃᑕᐅᑦᑎᐊᕐᒪᖔᑦ ᐊᑦᑕᕐᓇᖁᓇᒍᑦ, ᑕᑎᒋᔭᒃᓴᐅᖁᓪᓗᒍᑦ, ᐃᖏᕐᕋᑦᑎᐊᖁᓪᓗᒍᓗ ᐅᖅᓱᐊᓗᖕᓂᑦ 
ᑐᖅᑯᐃᓂᕐᒧᑦ ᓅᑎᕆᓂᕐᒧᓪᓗ ᐊᐅᓚᑕᐅᔪᑦ. 

ᖃᑦᑕᐅᔭᑦ ᖃᐅᔨᓴᖅᑕᐅᓂᖏᑦ 

ᐅᖅᓱᐊᓗᓕᕆᔨᒃᑯᑦ ᐃᓕᓴᖅᓯᓯᒪᕗᑦ ᐱᒻᒪᕆᐅᓂᖓᓂᑦ ᖃᐅᔨᓴᕆᐊᖃᕐᓂᖅ ᖃᓄᐃᑦᑑᓂᖏᓐᓂᒃ ᖃᑦᑕᐅᔭᑦ ᐊᑦᑕᕐᓇᖁᓇᒋᑦ 
ᑕᑎᒋᔭᒃᓴᐅᖁᓪᓗᒋᓪᓗ ᑐᖅᑯᐃᓯᒪᓂᖅ. ᖃᑦᑕᐅᔭᐅᑉ ᓄᑕᐅᙱᑎᒋᓂᖓ ᖃᐅᔨᒪᔭᐅᑎᓪᓗᒍᑦ, ᖃᓄᐃᑦᑑᓂᖓ 
ᖃᐅᔨᓴᖅᑕᐅᑦᑎᐊᕆᐊᖃᖅᐳᖅ ᓇᓗᓇᐃᒃᑯᑕᓕᒃ ᖃᐅᔨᓴᖅᑎᒥᑦ ᒪᓕᒡᓗᒍ ᐊᒥᖓᓕᒃᑲᑦ ᐅᖅᓱᐊᓗᓕᕆᓂᕐᒧᑦ ᐱᓕᕆᕝᕕᖓ 650 
ᒪᓕᒋᐊᓕᖏᑦ. ᑖᓐᓇ ᖃᐅᔨᓴᕐᓂᖅ ᑭᓱᑯᓘᔭᕐᓂᐅᕗᖅ, ᐱᖃᓯᐅᑎᓪᓗᒋᑦ ᖃᑦᑕᐅᔭᐅᑉ ᐋᖅᑭᐅᒪᓂᖓ, ᐊᕙᓗᖓ, ᖁᓕᖓ, ᓯᓚᑖ, 
ᑐᙵᕕᖓ, ᐊᓯᖏᓪᓗ ᐱᒻᒪᕆᐅᔪᑦ ᐃᓗᓕᖏᑦ. 
 
ᐃᓗᐃᑦᑑᖁᓪᓗᒍᑦ ᐊᐅᓚᔪᓐᓇᐅᑎ, ᐅᖅᓱᐊᓗᓕᕆᔨᒃᑯᑦ ᑳᓐᑐᕌᒃᑎᖏᑦ ᖃᐅᔨᓴᖃᑦᑕᖅᐳᑦ, ᑯᑐᒃᑐᖅᓯᐅᖅᖢᑎᒃ ᖃᓄᑐᐃᓐᓇᕐᓗ 
ᖃᑦᑕᐅᔭᕐᒥᑦ ᓄᑕᐅᔪᓐᓃᖅᐸᓪᓕᐊᔪᓂᒃ ᖃᐅᔨᓇᓱᐊᖅᖢᑎᒃ. ᖃᐅᔨᓴᕐᓂᐅᔪᑦ ᒪᓕᒃᐳᑦ ᒐᕙᒪᑐᖃᒃᑯᑦ ᐊᑐᕆᐅᓕᖁᑎᖏᓐᓂᑦ 
ᐃᑲᔪᖅᖢᓂᓗ ᐋᖅᑭᐅᒪᑎᑦᑎᓂᕐᒧᑦ ᖃᑦᑕᐅᔭᖃᕐᕕᖕᓂᑦ. ᐊᒻᒪ ᓱᓕ, ᐅᖅᓱᐊᓗᓕᕆᔨᒃᑯᑦ ᐊᕕᒃᑐᖅᓯᒪᔪᓂ ᑎᑎᕋᖅᑎᖏᑦ ᐊᕐᕌᒍᑕᒫᑦ 
ᓄᓇᓕᖕᓂ ᖃᐅᔨᓴᖃᑦᑕᖅᐳᑦ ᐱᒻᒪᕆᖕᓂ ᖃᓄᐃᔾᔪᑕᐅᔪᓂᒃ, ᓇᓗᓇᐃᕆᓪᓗᑎᒃ ᑳᓐᑐᕌᒃᑎᑦ ᐱᕙᓪᓕᐊᓂᕆᔭᖏᓐᓂᒃ, 
ᓇᓗᓇᐃᕆᓪᓗᑎᒡᓗ ᐋᖅᑭᒃᓱᖅᑕᐅᔭᕆᐊᓕᖕᓂᒃ. ᖃᐅᔨᓴᖃᑦᑕᖅᐳᑦ ᐅᒥᐊᕐᔪᐊᖅᑕᐅᓐᓇᐅᑉ ᑐᖔᓂᑦ (ᐊᐅᔭᖅ ᐅᑭᐊᒃᓵᕐᓗ) 
ᓯᓚᑖᓂᙶᖅᑐᒥᒡᓗ ᓴᓇᔨᖃᖅᐸᒃᖢᑎᒃ ᓱᓪᓗᓂᒡᓗ ᖃᐅᔨᓴᖅᑎᖃᖅᖢᑎᒃ ᐅᖅᓱᐊᓗᓕᕆᔨᒃᑯᓐᓂᑦ ᖃᐅᔨᓴᖃᑎᖃᖅᖢᑎᒃ 
ᖃᑦᑕᐅᔭᕐᓂᑦ ᐊᐅᓚᔪᓐᓇᐅᑎᖏᓐᓂᒡᓗ. ᐊᑲᐅᙱᓕᐅᕈᑕᐅᔪᑦ ᐅᖃᐅᓯᐅᓪᓗᑎᒃ ᐅᖅᓱᐊᓗᓕᕆᔨᒃᑯᑦ ᑐᑦᑕᕐᕕᖓᓄᑦ 
ᐋᖅᑭᒋᐊᖅᑕᐅᓵᓕᖁᓪᓗᒍᑦ ᖃᓄᐃᓕᐅᕈᑕᐅᑦᑎᐊᖁᓪᓗᒍᓗ. 
 
ᖃᐅᔨᓴᖃᑦᑕᕐᓂᒃᑯᑦ ᐊᑐᓂ ᑳᓐᑐᕌᒃᑎ ᐊᒻᒪᓗ ᐊᕕᒃᑐᖅᓯᒪᓂᒃᑯᑦ, ᐅᖅᓱᐊᓗᓕᕆᔨᒃᑯᑦ ᓇᓗᓇᐃᕆᕗᑦ ᖃᑦᑕᐅᔭᐃᑦ 
ᐊᐅᓚᑕᐅᓂᖏᑦ ᒪᓕᖕᓂᖏᓪᓗ ᓯᕗᓪᓕᐅᔾᔭᐅᒐᓗᐊᕐᒪᖔᑦ, ᐊᑦᑕᕐᓇᑐᐃᓐᓇᕆᐊᓖᑦ ᓇᓗᓇᐃᖅᑕᐅᓪᓗᑎᒃ, 
ᐋᖅᑭᒃᓱᕈᑕᐅᔭᕆᐊᓖᓪᓗ ᐊᑐᖅᑕᐅᓪᓗᑎᒃ ᐃᓗᐃᑦᑑᖁᓪᓗᒋᑦ ᖃᑦᑕᐅᔭᑦ ᐊᐅᓚᔪᓐᓇᐅᑎᖏᓪᓗ. 

ᓄᑖᕐᒥᑦ ᐅᖅᓱᖅᑖᕐᕕᒃᑖᕋᓱᐊᕐᓂᖅ 

ᓄᑖᕐᒥᑦ ᐅᖅᓱᖅᑖᕐᕕᓕᐅᕈᑎᒃ, ᖃᐅᔨᓴᖅᑕᐅᑦᑎᐊᓲᖅ ᕿᒥᕐᕈᔭᐅᓪᓗᓂᓗ ᓇᓗᓇᐃᒃᑯᑕᓕᒃ ᖃᐅᔨᓴᖅᑎᒥᑦ. ᐱᔾᔪᑎᒋᔭᖓ 
ᖃᐅᔨᓴᕐᓂᐅᑉ ᓇᓗᓇᐃᕆᔪᒪᓪᓗᑎᒃ ᐋᖅᑭᒃᓱᐃᓗᑎᒡᓗ ᐊᖏᔪᑦ ᐊᑲᐅᙱᓕᐅᕈᑎᓂᒃ ᖃᓄᐃᔾᔪᑕᐅᔪᓂᒡᓘᓐᓃᑦ ᐅᖅᓱᖅᑖᕐᕕᒃ 
ᐊᑐᖅᑕᐅᓕᓚᐅᙱᓐᓂᖓᓂᑦ. ᑖᓐᓇ ᓇᓗᓇᐃᕈᑕᐅᕙᒃᐳᖅ ᓄᑖᖅ ᐅᖅᓱᖅᑖᕐᕕᒃ ᑎᑭᐅᒪᒐᓗᐊᕐᒪᖔᑦ ᐊᑦᑕᕐᓇᖅᑕᐃᓕᓂᕐᒧᑦ 
ᐃᖏᕐᕋᓂᕐᒧᓪᓗ ᑎᑭᐅᒪᔭᕆᐊᓕᖕᓄᑦ. 
 
ᐅᖅᓱᖅᑖᕐᕕᒃ ᓄᑖᙳᕆᐊᖅᑕᐅᕌᓂᒃᐸᑦ ᐊᑐᕈᓐᓇᖅᓯᓂᕋᖅᑕᐅᓗᓂᓗ, ᑎᑎᖅᑲᑦ ᑐᓴᐅᒪᔾᔪᑏᓪᓗ ᑐᓂᔭᐅᓲᖑᕗᑦ 
ᐅᖅᓱᐊᓗᓕᕆᔨᒃᑯᓐᓄᑦ. ᑖᒃᑯᐊ ᐱᖃᓯᐅᔾᔨᕗᑦ ᐃᓂᖓᓂᑦ ᑎᑎᕋᐅᔭᖅᓯᒪᔪᖅ ᑕᑯᒃᓴᐅᑎᑦᑎᓪᓗᓂᑦ ᐋᖅᑭᐅᒪᓂᖓᓂᑦ 
ᖃᓄᐃᓕᖓᓂᖏᓐᓂᒡᓗ ᖃᑦᑕᐅᔭᐃᑦ, ᖃᑦᑕᐅᔭᙳᐊᑦ ᓇᓗᓇᐃᔭᖅᓯᒪᔪᑦ ᐊᑐᓂ ᖃᑦᑕᐅᔭᕐᒥᑦ, ᖃᑦᑕᐅᔭᑦ ᒥᒃᓵᓅᖓᔪᑦ 
ᓇᓗᓇᐃᖅᓯᒪᓪᓗᑎᒃ ᑭᓲᓂᖏᓐᓂᒃ ᑎᑭᐅᒪᔭᕆᐊᓕᖏᓐᓂᒡᓗ ᖃᑦᑕᐅᔭᑦ, ᓇᐃᓈᖅᓯᒪᔪᕐᓗ ᓴᓇᔭᐅᔾᔪᑎᖓᓂᑦ 
ᖃᓄᐃᓕᐅᕈᑕᐅᓯᒪᓂᖓᓂᒡᓗ ᑳᓐᑐᕌᒃᑎᓂᒃ. 
 
ᑕᒪᒃᑯᐊᓕᒫᑦ ᐱᒻᒪᕆᐅᕗᑦ ᐅᖅᓱᐊᓗᓕᕆᔨᒃᑯᓐᓄᑦ ᐊᐅᓚᑦᑎᑦᑎᐊᖁᓪᓗᒋᑦ ᐋᖅᑭᐅᒪᑎᑦᑎᓂᕐᒧᓪᓗ ᐅᖅᓱᐊᓗᖃᕐᕕᖏᓐᓂᑦ. 
ᖃᐅᔨᒋᐊᕐᕕᐅᖃᑦᑕᖅᐳᖅ ᐋᖅᑭᐅᒪᑎᑦᑎᑎᓪᓗᒋᑦ, ᓇᓗᓇᐃᕐᕕᐅᓪᓗᓂᑦ ᐊᑐᕈᓰᑦ ᒪᓕᒋᐊᓖᓪᓗ ᒪᓕᒃᑕᐅᒐᓗᐊᕐᒪᖔᑦ. ᑎᑎᖅᑲᑦ 
ᐃᑲᔪᖅᐳᑦ ᐅᖅᓱᐊᓗᓕᕆᔨᒃᑯᓐᓂᑦ ᓇᐅᑦᑎᖅᓱᖅᖢᑎᒃ ᐅᖅᓱᖅᑖᕐᕕᐅᑉ ᐋᖅᑭᒃᓯᒪᓂᖓᓂᑦ, ᐋᖅᑭᒃᓱᖅᑕᐅᕙᒃᑐᓂᑦ, ᖃᓄᑐᐃᓐᓇᕐᓗ 
ᐱᔭᕆᐊᓕᖕᓂᑦ ᑖᔅᓱᒧᖓ ᑐᕌᖓᔪᕐᒥᑦ. 
 
ᐱᖃᑦᑕᕐᓂᒃᑯᑦ ᐊᑐᕐᓂᒃᑯᓪᓗ ᑐᓴᐅᒪᔾᔪᑎᓂᒃ, ᐅᖅᓱᐊᓗᓕᕆᔨᒃᑯᑦ ᓇᓗᐃᕆᔪᓐᓇᖅᐳᑦ ᐅᖅᓱᐊᓗᖃᐅᑎᖏᑦ 
ᐋᖅᑭᐅᒪᑎᑕᐅᑦᑎᐊᕐᒪᖔᑦ, ᒪᓕᒃᑲᓗᐊᕐᒪᖔᑦ ᒪᓕᒋᐊᓕᖕᓂᑦ, ᐊᐅᓚᖕᒪᖔᓪᓗ ᐊᑦᑕᕐᓇᙱᑦᑐᒃᑯᑦ ᐃᖏᕐᕋᑦᑎᐊᖅᑐᒃᑯᓪᓗ. 
ᑖᓐᓇ ᖃᓄᐃᓕᐅᕈᑎᖃᕐᓂᒃᑯᑦ ᐱᓕᕆᓂᖅ ᐋᖅᑭᐅᒪᑎᑦᑎᓂᕐᒧᑦ ᐃᑲᔪᐃᕗᖅ ᖃᓄᐃᔾᔪᑎᖃᙱᓐᓂᖅᓴᐅᓂᕐᒧᑦ 
ᓱᕋᐅᔾᔨᖏᓐᓂᖅᓴᐅᓂᕐᒧᓪᓘᓐᓃᑦ ᐅᖅᓱᐊᓗᖃᕐᕕᖕᒥᑦ, ᑕᑎᒋᔭᒃᓴᐅᓂᖅᓴᐅᓗᓂᑦ ᓅᑎᕆᔪᓐᓇᕐᓂᖅᓴᐅᓗᑎᒡᓗ ᓄᓇᕗᒻᒥ. 

ᒪᓕᒐᖅᑎᒍᑦ ᒪᓕᖕᓂᖅ 

ᐅᖅᓱᐊᓗᓕᕆᔨᒃᑯᑦ ᓇᓗᓇᐃᕆᖃᑦᑕᕈᒪᕗᑦ ᓄᓇᕗᑦ ᒐᕙᒪᖓ ᑎᑭᐅᒪᒐᓗᐊᕐᒪᖔᑦ ᒪᓕᒋᐊᓕᖏᓐᓂᑦ ᐊᐅᓚᑦᑎᔾᔪᑕᐅᔪᑦ ᓄᓇᐅᑉ 
ᖄᖓᓂ ᐅᖅᓱᐊᓗᖕᓄᑦ ᑐᖅᑯᐃᕝᕕᖕᓄᑦ ᓅᑎᕆᓂᕐᒧᓪᓗ. ᑕᒪᒃᑯᓂᖓ ᒪᓕᙱᓐᓂᖅ ᒪᓕᒐᖅᑎᒍᑦ ᖃᓄᐃᔾᔪᑕᐅᔪᓐᓇᖅᐳᖅ, 
ᐱᖃᓯᐅᑎᓪᓗᒋᑦ ᒐᕙᒪᑐᖃᒃᑯᓐᓂᑦ ᐊᑭᓕᒐᒃᓴᖅᑖᕐᓂᖅ ᑎᒍᔭᐅᑐᐃᓐᓇᕆᐊᖃᕐᓂᕐᓗ, ᑭᓯᐊᓂ 
ᐅᓗᕆᐊᓇᓕᕈᑕᐅᒃᑲᓐᓂᕈᓐᓇᖅᖢᓂᑦ ᑯᕕᑐᐃᓐᓇᕆᐊᖃᕐᓂᕐᒧᑦ ᐊᓯᖏᓐᓄᓪᓗ. 
 
ᓇᓗᓇᐃᕆᓂᖅ ᒪᓕᒐᕐᓂᒃ ᒪᓕᖕᓂᕐᒥᑦ ᓯᕗᓪᓕᐅᑎᔭᕆᐊᖃᖅᐳᖅ ᕿᒥᕐᕈᓕᕌᖓᑕ ᐅᖅᓱᐊᓗᖃᕐᕕᖕᒥ ᓄᑖᙳᕆᐊᖅᓯᓂᕐᒥᑦ. 
ᐅᖅᓱᐊᓗᓕᕆᔨᒃᑯᑦ ᒪᓕᒋᐊᖃᖅᐳᑦ ᐊᒥᓱᓂᒃ ᐊᐅᓚᑦᑎᔾᔪᑕᐅᔪᓄᑦ ᓄᓇᐅᑉ ᖁᓛᓂ ᑐᖅᑯᐃᕝᕕᖃᕐᓂᕐᒧᑦ ᓅᑎᕆᓂᕐᒧᓪᓗ 
ᐅᖅᓱᐊᓗᖕᓂᑦ. ᑕᒪᒃᑯᐊ ᒪᓕᒋᐊᓖᑦ ᐱᖃᓯᐅᔾᔨᕗᑦ, ᑭᓯᐊᓂ ᑭᒡᓕᖃᙱᖦᖢᑎᒃ, ᑲᓇᑕᒥ ᐊᕙᑎᑦᑎᓐᓂᒃ ᓴᐳᔾᔨᓂᕐᒧᑦ ᐱᖁᔭᖅ, 
ᑲᓇᑕᒥ ᐅᒥᐊᕐᔪᐊᓕᕆᓂᕐᒧᑦ ᐱᖁᔭᖅ, ᐆᒃᑐᕋᐅᑎᓕᕆᔩᑦ ᑲᓇᑕᒥ, ᑲᓇᑕᒥ ᐃᑭᑦᑐᓕᕆᓂᕐᒧᑦ ᒪᓕᒋᐊᓖᑦ, 
ᐊᑦᑕᕐᓇᖅᑕᐃᓕᓂᕐᒧᓪᓗ ᐱᖁᔭᖅ. 
 
ᑲᓇᑕᒥᑦ ᒪᓕᒋᐊᓖᑦ ᖄᖓᒍᑦ, ᓴᓇᕝᕕᖕᓂᑦ ᐋᖅᑭᒃᑕᐅᓯᒪᔪᑦ API-ᑯᓐᓂᑦ ᐱᒻᒪᕆᖕᒥ ᐊᑐᕆᕗᑦ. API−ᒧᑦ ᐊᑐᖅᑕᐅᕙᒃᑐᑦ, 
ᐱᓗᐊᖅᑐᒥᒃ API 650, 653, ᐊᒻᒪᓗ 620, ᐋᖅᑮᕗᑦ ᒪᓕᒋᐊᓕᖕᓂᑦ ᑕᐅᑦᑐᒃᓴᖓᓄᑦ, ᓴᓇᔭᐅᔾᔪᑎᖓᓄᑦ, ᐋᖅᑭᐅᒪᑎᑦᑎᓂᕐᒧᓪᓗ 
ᓄᓇᐅᑉ ᖄᖓᓂ ᖃᑦᑕᐅᔭᖃᕐᓂᕐᒥᑦ. ᐊᒥᓱᒃ ᖃᑦᑕᐅᔭᐃᑦ ᒪᓕᒃᑲᓗᐊᖅᖢᑎᒃ API 650−ᒥᑦ, ᖃᐅᔨᒪᔭᕆᐊᖃᖅᐳᖅ 
ᐊᑐᖅᑕᐅᕙᒃᑐᑦ ᐊᓯᔾᔨᖅᐸᓪᓕᐊᓯᒪᓂᖏᓐᓂᒃ ᐊᕐᕌᒎᓵᖅᑐᓄᑦ. ᐱᓪᓗᒍᑦ, ᐃᓚᖏᑦ ᖃᑦᑕᐅᔭᐃᑦ ᐅᖅᓱᖅᑖᕐᕖᓪᓗ ᓄᓇᕗᒻᒥ ᒫᓐᓇ 
ᑎᑭᐅᒪᙱᑐᐃᓐᓇᕆᐊᓖᑦ ᓄᑖᙳᕆᐊᖅᓯᒪᔪᕐᓂᑦ ᒪᓕᒋᐊᓕᖕᓂᑦ. ᐅᖅᓱᐊᓗᓕᕆᔨᒃᑯᑦ ᑲᒪᒋᔭᖃᕋᓱᐊᖏᓐᓇᖅᐳᑦ ᑕᒪᒃᑯᓂᖓ 
ᒪᓕᑦᑎᐊᙱᓐᓂᐅᔪᓂᒃ ᕿᓚᒻᒥᐅᔪᒃᑯᑦ. 
 
ᒪᓕᑦᑎᐊᖅᖢᑎᒃ ᑖᒃᑯᓂᖓ ᒪᓕᒐᕐᓂᒃ, ᒪᓕᒋᐊᓕᖕᓂᒃ, ᐊᒻᒪ ᓴᓇᕝᕕᖕᓂ ᒪᓕᒃᑕᐅᕙᒃᑐᓂᒃ, ᐅᖅᓱᐊᓗᓕᕆᔨᒃᑯᑦ ᖃᐅᔨᒪᑎᑦᑎᓲᖑᕗᑦ 
ᐊᑦᑕᕐᓇᙱᑦᑐᓂᒃ ᐊᒻᒪ ᐊᕙᑎᑦᑎᓐᓂ ᑲᒪᑦᑎᐊᖅᑐᓂᒃ ᑐᖅᑯᖅᓯᓯᒪᒐᓗᐊᕐᒪᖔᑕ ᐊᒻᒪ ᑐᓂᐅᖅᑲᐃᕙᒡᓗᑎᒃ ᐅᖅᓱᐊᓗᖕᓂᒃ 
ᓄᓇᕗᒻᒥ ᒥᒃᖠᒋᐊᖅᑎᑦᑎᓗᑎᒡᓗ ᒪᓕᒐᖅᑎᒍᑦ ᐊᒻᒪ ᐊᐅᓚᑦᑎᔾᔪᑎᓄᑦ ᐊᑦᑕᕐᓇᖅᑐᓂᒃ. 

ᓄᓇᓕᖕᓂ ᒪᓕᒐᕐᓂᒃ ᒪᓕᖕᓂᕐᒧᑦ ᖃᓄᐃᓕᖓᓂᖓ  

ᑕᐃᒪᖓᓂᑦ ᓴᖅᑭᑕᐅᒐᒥᑦ ᓄᑖᖅ CEPA ᒪᓕᒋᐊᓖᑦ 2008−ᒥ, ᐅᖅᓱᐊᓗᓕᕆᔨᒃᑯᑦ ᓄᑖᙳᕆᐊᖅᓯᖃᑦᑕᖅᐳᖅ ᑐᖅᑯᐃᕝᕕᖕᓂᑦ 
ᑎᑭᐅᒪᓕᖁᓪᓗᒋᑦ ᒪᓕᒋᐊᓕᖕᓄᑦ. 2012 ᑎᑭᖦᖢᒍᑦ, 21 ᓄᓇᓖᑦ ᒪᕐᕉᒡᓗ ᓄᓇᓕᕋᓛᑦ ᒪᓕᙱᓐᓂᕋᖅᑕᐅᓚᐅᖅᐳᑦ, 
ᐱᔾᔪᑎᖃᓪᓗᐊᑕᖅᖢᑎᒃ ᐊᑕᐅᓯᕐᒥᒃ ᐊᑭᓐᓇᓕᖕᒥᑦ ᓄᓇᐅᑉ ᐊᑖᒍᑦ ᓱᓪᓗᓕᓕᖅᓯᒪᓂᖏᓐᓄᑦ ᓯᒡᔭᒥᓪᓗ ᑲᑉᐳᕝᕕᖓᑕ ᐃᓂᖏᓐᓄᑦ. 
ᐊᕐᕌᒍᐃᑦ ᐊᓂᒍᖅᑎᓪᓗᒋᑦ, ᐊᒥᓱᓂᒃ ᓄᓇᓕᖕᓂᑦ ᓄᑖᙳᕆᐊᖅᓯᓚᐅᖅᐳᑦ. ᓴᓂᑭᓗᐊᖅ, ᑎᑭᕋᕐᔪᐊᖅ, ᑲᖏᖅᖠᓂᕐᓗ 
ᑲᒪᒋᔭᐅᓚᐅᖅᐳᑦ 2012-13−ᒥᑦ, ᒪᓕᒃᖢᑎᒃ ᐃᒡᓗᓕᒑᕐᔪᒃ, ᖃᒪᓂ'ᑐᐊᖅ, ᓴᓪᓕᕐᓗ 2016-17−ᒥᑦ, ᐅᖅᓱᖅᑑᖅ 2018-19−ᒥᑦ, 
ᐊᑐᕈᓐᓃᖅᑎᑕᐅᓪᓗᑎᒡᓗ ᓄᓇᓕᕋᓛᖃᕐᕕᖕᒦᑦᑐᑦ 2020-21−ᒥᑦ. 2022-23−ᒥᑦ, ᐱᓕᕆᓯᒋᐊᓚᐅᖅᐳᑦ ᓴᓂᕋᔭᖕᒥ, ᑭᒻᒥᕈᑦ, 
ᑲᖏᖅᑐᒑᐱᒃ, ᐊᐅᓱᐃᑦᑐᒥᒡᓗ, ᐱᔭᕇᖅᑕᐅᓂᐊᕋᓱᒋᔭᐅᓪᓗᑎᒃ 2023-24−ᒥᑦ. 
 
ᐱᕙᓪᓕᐊᒐᓗᐊᖅᖢᑎᒃ, 14 ᓄᓇᓖᑦ ᓱᓕ ᒪᓕᙱᓚᑦ. ᐱᓕᕆᐊᖑᔪᑦ ᓴᓂᕋᔭᖕᒥ, ᑭᒻᒥᕈᑦ, ᑲᖏᖅᑐᒑᐱᒃ, ᐊᐅᓱᐃᑦᑐᒥᒡᓗ, ᓱᓕ ᖁᓕᑦ 
ᓄᓇᓕᖕᓂ ᓄᑖᙳᕆᐊᖅᓯᔭᕆᐊᖃᕐᓂᐊᖅᐳᑦ: ᐃᖃᓗᐃᑦ, ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᑭᙵᐃᑦ, ᕿᑭᖅᑕᕐᔪᐊᖅ, ᐊᕐᕕᐊᑦ, ᓇᐅᔮᑦ, 
ᖁᕐᓗᖅᑐᖅ, ᑕᓗᕐᔪᐊᖅ, ᐊᒻᒪᓗ ᑰᒑᕈᒃ. ᑕᒪᒃᑯᓇᙵᑦ, ᐊᕐᕕᐊᑦ ᑕᓗᕐᔪᐊᕐᓗ ᑲᒪᒋᔭᐅᓂᐊᕋᓱᒋᔭᐅᕗᑦ ᐱᕙᒌᔭᖅᓯᒪᔪᒃᑯᑦ 
ᓄᑖᙳᕆᐊᖅᓯᓂᕐᒥᑦ, ᒥᑦᑎᒪᑕᓕᒃ, ᐃᒃᐱᐊᕐᔪᒃ, ᕿᑭᖅᑕᕐᔪᐊᕐᓗ ᐃᓚᖓᒍᑦ ᓄᑖᙳᕆᐊᖅᑕᐅᓛᕋᓱᒋᔭᐅᓪᓗᑎᒃ ᑲᓇᑕᒥ ᑕᕆᐅᕐᒥᑦ 
ᓴᐳᒻᒥᓂᕐᒧᑦ ᐱᕙᒌᔭᐅᑎᒃᑯᑦ, ᓴᓇᔭᐅᓯᒋᐊᕐᓂᐊᕋᓱᒋᔭᐅᓪᓗᑎᒃ 2025−ᒥᑦ. 
 
ᑕᒪᒃᑯᓂᖓ ᓄᑖᙳᕆᐊᖅᓯᓂᖅ ᓱᓕ ᐊᒃᓱᕈᕐᓇᖅᐳᖅ, ᐱᓗᐊᖅᑐᒥᒃ ᐱᖁᑎᑦ ᐊᑭᑦᑐᖅᐸᓪᓕᐊᔪᓄᑦ ᐱᓕᕆᐊᒃᓴᐅᔭᕆᐊᓖᓪᓗ. 
ᐃᓚᖏᓐᓄᑦ ᑮᓇᐅᔭᖃᓕᕋᓗᐊᖅᖢᑎᒃ ᓄᓇᕗᑦ ᒐᕙᒪᐅᑉ ᐊᑭᑐᔪᓄᑦ ᐱᕙᒌᔭᐅᑎᖓᒍᑦ ᒐᕙᒪᑐᖃᒃᑯᓐᓂᓗ, 

ᐱᓇᓱᐊᕐᕕᐅᒃᑲᓐᓂᕆᐊᖃᖅᐳᑦ ᐱᔭᕇᕈᒪᓗᒋᑦ ᓄᑖᙳᕆᐊᕆᐊᓖᑦ. ᐅᖅᓱᐊᓗᓕᕆᔨᒃᑯᑦ ᑮᓇᐅᔭᖃᕐᕕᒃᓯᐅᖏᓐᓇᖅᐳᑦ 
ᐱᕙᒌᔭᐃᓪᓗᑎᒡᓗ ᓄᑖᙳᕆᐊᕆᓕᖕᓄᑦ ᒪᓕᓕᖁᓪᓗᒋᑦ. 
 
ᓱᓕ ᐱᓕᕆᐊᒃᓴᖅᑕᖃᖅᐳᖅ, ᐅᖅᓱᐊᓗᓕᕆᔨᒃᑯᓪᓗ ᑲᒪᒋᔭᖃᐃᓐᓇᕐᓂᐊᖅᐳᑦ ᒪᓕᙱᓐᓂᐅᔪᓂᒃ ᐊᑐᒐᒃᓴᑦ ᐱᔪᓐᓇᖅᑎᑦᑎᔭᕌᖓᑦ. 

ᐊᖏᔫᑕᐅᓈᖅᑕᖅᑐᓄᑦ ᐅᖅᓱᐊᓗᖕᓄᑦ ᐃᒡᓗᕐᔪᐊᑦ ᐱᐅᓯᒋᐊᖅᑕᐅᓂᖏᑦ ᑕᐃᑲᓂ 2022-23 

ᓄᑖᙳᕆᐊᖅᓯᓂᖅ ᑭᒻᒥᕈᒻᒥ, ᑲᖏᖅᑐᒑᐱᒃ, ᓴᓂᕋᔭᒃ, ᐊᐅᓱᐃᑦᑐᕐᒥᓗ ᐱᒋᐊᒃᑲᓐᓂᓚᐅᖅᐳᑦ 2022-23−ᒥ 
ᑭᖑᕙᕆᐊᕈᑎᖃᓚᐅᖅᑎᓪᓗᒋᑦ ᓄᕙᖕᓇᕐᒧᑦ. ᐱᓕᕆᐊᖑᔭᕆᐊᓖᑦ ᒪᑯᐊᖑᕗᑦ ᓄᑖᖅ ᐃᑳᕐᕖᑦ ᒪᕐᕈᐃᓕᓗᑎᒃ ᓱᓪᓗᖏᑕ 
ᐊᑭᓐᓇᖏᑦ ᓴᐅᓯᒪᔪᓄᑦ ᐊᖅᑯᑎᖏᓐᓄᑦ ᐊᑦᑕᕐᓇᖁᓇᒍᑦ ᐊᑐᒐᒃᓴᐅᑦᑎᐊᖁᓪᓗᒍᓗ, ᐱᖁᑏᓪᓗ ᓄᑖᙳᕆᐊᕐᓗᑎᒃ 
ᑎᑭᐅᒪᓕᖁᓪᓗᒋᑦ ᒪᓕᒋᐊᓕᖕᓄᑦ. ᐱᔭᕇᖅᑕᐅᓂᐊᕋᓱᒋᔭᐅᔪᖅ 2023-24. 
 
ᓄᕙᖕᓇᐅᑉ ᐊᒃᑐᐃᓂᖓ ᓱᓕ ᐃᒃᐱᖕᓇᖅᐳᖅ, ᑭᖑᕙᕆᐊᕐᓂᒃᑯᑐᐊᖑᙱᑦᑐᖅ ᐱᒻᒪᕆᖕᓄ ᐱᓕᕆᐊᒃᓴᓄᑦ ᑭᓯᐊᓂᑦᑕᐅᖅ 
ᐊᑭᑦᑐᖅᐸᓪᓕᐊᔪᓄᑦ ᐱᖁᑎᓄᑦ ᓴᓇᔭᐅᔾᔪᑎᓄᓪᓗ, ᐊᒃᓱᕈᕐᓇᒃᑲᓐᓂᕈᑕᐅᓪᓗᓂᑦ ᑮᓇᐅᔭᑦ ᐊᑐᐃᓐᓇᐅᔪᓄᑦ. ᐅᖅᓱᐊᓗᓕᕆᔨᒃᑯᑦ 
ᐃᓕᓴᖅᓯᓯᒪᕗᑦ ᓯᕗᒻᒧᐊᒋᐊᖃᕐᓂᖏᓐᓂᒃ ᐊᑭᑐᔪᑦ ᐱᓕᕆᐊᒃᓴᑦ ᐊᑦᑕᕐᓇᖁᓇᒋᑦ ᑕᑎᒋᔭᒃᓴᐅᖁᓪᓗᒋᓪᓗ ᐅᖅᓱᐊᓗᖃᕐᕖᑦ 
ᓅᑎᕆᔾᔪᑏᓪᓗ, ᑭᓯᐊᓂ ᑮᓇᐅᔭᓄᑦ ᑭᒡᓕᖃᕈᑕᐅᔪᑦ ᐊᒃᓱᕈᕐᓇᕈᑕᐅᖏᓐᓇᖅᐳᑦ. ᐃᓚᒋᔭᐅᓪᓗᓂ ᓄᓇᕗᑦ ᒐᕙᒪᐅᑉ ᐊᑭᑐᔪᓄᑦ 
ᐱᕙᒌᔭᐅᑎᓕᕆᔾᔪᑎᖓᓂᑦ, ᐅᖅᓱᐊᓗᓕᕆᔨᒃᑯᑦ ᐱᓇᓱᐊᖃᑕᐅᔭᕆᐊᖃᖅᐳᑦ ᐊᑐᒐᒃᓴᐅᔪᕐᓂᑦ ᐊᓯᖏᓪᓗ ᐱᓕᕆᕝᕖᑦ, 
ᐊᔾᔨᒌᒃᑎᑕᐅᓇᓱᐊᖅᖢᑎᒃ ᐊᐅᓚᔪᓐᓇᐅᑎᒋᔭᐅᔭᕆᐊᓖᑦ ᓄᓇᕗᓕᒫᒥᑦ. ᑕᒪᒃᑯᐊ ᐊᒃᓱᕈᕐᓇᕋᓗᐊᖅᑎᓪᓗᒋᑦ, ᐅᖅᓱᐊᓗᓕᕆᔨᒃᑯᑦ 
ᑲᒪᒋᔭᖃᕋᓱᐊᖏᓐᓇᖅᐳᑦ ᒪᓕᙱᓐᓂᐅᔪᓂᒃ ᐱᖁᑎᓂᒡᓗ ᓄᑖᙳᕆᐊᖅᓯᓇᓱᐊᕐᓂᕐᒥᑦ ᒐᕙᒪᒃᑯᑦ ᐊᑐᕈᓯᖏᑦᑎᒍᑦ.  

ᒪᓕᒐᖅᑎᒍᑦ ᒪᓕᒃᑕᐅᔭᕆᐊᓖᑦ 

ᐅᖅᓱᐊᓗᓕᕆᔨᒃᑯᑦ ᐱᓕᕆᖃᑎᖃᓲᑦ ᐊᒥᓱᓂᒃ ᒪᓕᒐᖅᑎᒍᑦ ᑎᒥᐅᔪᓂᒃ ᒪᓕᒍᒪᓪᓗᑎᒃ ᒐᕙᒪᑐᖃᒃᑯᑦ ᓄᓇᕗᓪᓗ ᒪᓕᒐᖏᓐᓂᒃ 
ᒪᓕᒋᐊᓕᖏᓐᓂᒡᓗ ᐊᐅᓚᑦᑎᔾᔪᑕᐅᔪᑦ ᐅᖅᓱᐊᓗᖕᒥᑦ ᑐᖅᑯᐃᓂᕐᒧᑦ, ᓅᑦᑎᓂᕐᒧᑦ ᐊᕙᑎᒥᒡᓗ ᓴᐳᒻᒥᓂᕐᒧᑦ. ᑕᒪᒃᑯᐊ ᒪᓕᒋᐊᓖᑦ 
ᐱᖃᓯᐅᔾᔨᕗᑦ ᐊᕙᑎᓕᕆᔨᒃᑯᑦ ᓯᓚᒧᓪᓗ ᐊᓯᔾᔨᖅᐸᓪᓕᐊᔪᓕᕆᔨᒃᑯᑦ ᑲᓇᑕᒥ, ᐃᖏᕐᕋᔪᓕᕆᔨᒃᑯᑦ ᑲᓇᑕᒥ, ᐆᒃᑐᕋᖅᑎᑦ ᑲᓇᑕᒥ, 
ᓄᓇᕗᑦ ᒐᕙᒪᐅᑉ ᐊᕙᑎᓕᕆᔨᒃᑯᖏᑦ, ᐃᖅᑲᓇᐃᔭᖅᑎᓄᑦ ᐊᑦᑕᕐᓇᖅᑐᓂᑦ ᐊᒻᒪ ᓇᓪᓕᐅᒃᑯᒫᓂᑦ ᖃᐅᔨᓴᖅᑏᑦ, ᐊᒻᒪᓗ ᓄᓇᕗᒻᒥ 
ᐊᕙᑎᓕᕆᔨᒃᑯᑦ ᑲᑎᒪᔨᖏᑦ. 
 
ᒪᓕᒋᐊᓕᖕᓂᑦ ᒪᓕᑦᑎᐊᕐᓂᖅ ᐊᒃᓱᕈᕐᓇᖅᑑᖏᓐᓇᖅᐳᖅ, ᐱᓗᐊᖅᑐᒥᒃ ᓄᑕᐅᔪᓐᓃᖅᐸᓪᓕᐊᔪᑦ ᐊᐅᓚᔪᓐᓇᐅᑎᑦ 
ᑎᑭᐅᒪᒡᒐᖅᑎᓪᓗᒋᑦ ᐊᓯᔾᔨᖅᐸᓪᓕᐊᔪᓄᑦ ᐊᕙᑎᒧᑦ ᐊᑦᑕᕐᓇᖅᑕᐃᓕᓂᕐᒧᓪᓗ ᐊᑐᖅᑕᐅᕙᒃᑐᓄᑦ. ᐅᖅᓱᐊᓗᓕᕆᔨᒃᑯᑦ 
ᐱᑎᑦᑎᕙᒃᖢᑎᒃ ᑎᑎᖅᑲᓂᒃ ᐱᔭᐅᔭᕆᐊᓕᖕᓂᑦ ᐊᑐᐊᒐᓕᐅᖅᑎᓄᑦ ᑐᒃᓯᕋᖅᑎᓪᓗᒋᑦ, ᐱᖃᓯᐅᑎᓪᓗᒋᑦ ᐊᕙᑎᒥᑦ 
ᑐᐊᕕᕐᓇᖅᑐᓕᕆᓂᕐᒧᑦ ᐱᕙᒌᔭᐅᑦ, ᑕᖅᑭᑕᒫᑦ ᖃᐅᔨᓴᕐᓂᕐᒧᑦ ᐅᓂᒃᑳᑦ, ᑯᕕᔪᓄᑦ ᐱᕙᒌᔭᐅᑦ, ᐅᖅᓱᖅᑖᕐᕕᐅᑉ ᐋᖅᑭᐅᒪᓂᖏᑦ, 
ᑎᑎᕋᐅᔭᖅᓯᒪᔪᓪᓗ−ᐊᒃᓱᕈᕐᓇᕈᑕᐅᒃᑲᓐᓂᖅᑐᑦ ᑲᒪᒋᔭᖃᕐᓂᖅ ᐊᑲᐅᙱᓕᐅᕈᑎᖏᓐᓂᑦ ᑎᑭᐅᒪᓕᑦᑎᐊᖁᓪᓗᒋᑦ ᐊᑐᐊᒐᕐᓂᑦ. 
 
ᒐᕙᒪᒃᑯᑦ ᒪᓕᒐᓕᕆᔨᖏᑕ ᐊᓯᖔᖓᒍᑦ, ᓇᖕᒥᓂᖃᖅᑎᑦ ᐱᖃᖃᑕᐅᔪᑦ, ᐱᖃᓯᐅᑎᓪᓗᒋᑦ ᖃᖓᑕᔫᓕᕆᔩᑦ, ᐃᓂᖏᓐᓂᑦ 
ᑭᒡᓕᓯᓂᐊᖃᑦᑕᕆᕗᑦ ᑎᑎᖅᑲᖅᑖᕈᒪᒐᔪᒃᖢᑎᒡᓗ ᐅᖅᓱᐊᓗᓕᕆᔨᒃᑯᓐᓂᑦ ᒪᓕᒃᑲᓗᐊᕐᒪᖔᑦ ᐅᖅᓱᐊᓗᓕᕆᔨᐅᓂᕐᒧᑦ, 
ᑐᖅᑯᐃᓯᓯᒪᓂᕐᒧᑦ, ᖃᓄᕐᓗ ᐱᐅᑎᒋᓂᖏᓐᓂᒃ ᐊᐅᓚᑦᑎᔾᔪᑕᐅᔭᕆᐊᓕᖕᓄᑦ. ᑕᒪᒃᑯᓂᖓ ᑎᑭᐅᒪᓂᖅ 
ᐱᔭᕆᑐᒃᑲᓐᓂᕈᑕᐅᓂᐊᖅᐳᖅ ᐅᖅᓱᐊᓗᓕᕆᔨᒃᑯᑦ ᒪᓕᒐᓱᐊᖅᑕᖓᓄᑦ, ᐱᓗᐊᖅᑐᒥᒃ ᐃᖅᑲᓇᐃᔭᖅᑎᑦ ᐊᒥᒐᖅᑎᓪᓗᒋᑦ 
ᑮᓇᐅᔭᖅᑑᑏᓪᓗ. 
 
ᒪᓕᒐᕐᓂᑦ ᐊᑐᖅᑎᑦᑎᔨᑦ ᖃᐅᔨᓴᖃᑦᑕᖅᑐᑦ ᑭᒡᓕᓯᓂᐊᖅᐸᒃᖢᑎᒡᓗ ᐅᖅᓱᐊᓗᓕᕆᔨᒃᑯᑦ ᐱᖁᑎᖏᓐᓂᑦ ᒪᓕᒃᑲᓗᐊᕐᒪᖔᑦ 
ᓇᓗᓇᐃᕆᓗᑎᒡᓗ ᐋᖅᑭᒋᐊᕈᑕᐅᔭᕆᐊᓕᖕᓂᑦ. ᐅᖅᓱᐊᓗᓕᕆᔨᒃᑯᑦ ᑲᒪᒋᔭᖃᕋᓱᐊᓲᑦ ᖃᐅᔨᔭᐅᔪᓂᒃ, ᑭᓯᐊᓂ ᑮᓇᐅᔭᑭᒃᓴᕐᓂᖅ 
ᐃᖏᕐᕋᓂᕐᒧᓪᓗ ᐊᒃᓱᕈᕐᓇᖅᑐᑦ ᓱᒃᑲᐃᔾᔪᑕᐅᕙᒃᐳᑦ ᓄᑖᙳᕆᐊᕈᑕᐅᓇᓱᐊᖅᑐᓄᑦ. ᒪᓕᒃᐹᓪᓕᕋᓱᐊᕋᓗᐊᖅᖢᑎᒃ, ᐊᒥᓱᑦ 

ᐅᖅᓱᖅᑖᕐᕖᑦ ᐱᓇᓱᐊᕐᕕᐅᔭᕆᐊᖃᖅᐳᑦ ᐊᖏᔪᒥᑦ ᑎᑭᐅᒪᓕᑦᑎᐊᖁᓪᓗᒋᑦ ᐊᑐᕆᐊᓕᖕᓄᑦ, ᐅᖅᓱᐊᓗᓕᕆᔨᒃᑯᓪᓗ 
ᐱᓕᕆᐊᖃᐃᓐᓇᖅᐳᑦ ᒐᕙᒪᐅᑉ ᐊᑭᑐᔪᓄᑦ ᐱᕙᒌᔭᕈᑎᖓᒍᑦ ᑮᓇᐅᔭᖅᑖᕆᔭᕆᐊᓕᒥᖕᓄᑦ ᑕᒪᒃᑯᓄᖓ ᐱᐅᓯᒋᐊᕆᐊᓕᖕᓄᑦ. 

ᐱᖁᑎᕐᔪᐊᓄᑦ ᐸᕐᓇᐃᓂᕐᒧᑦ ᑎᑎᕋᖅᓯᒪᔪᑦ 

ᐅᖅᓱᐊᓗᓕᕆᔨᒃᑯᑦ ᑲᒪᒋᔭᖃᖅᑐᑦ 25−ᓂᒃ ᐅᖅᓱᐊᓗᖃᕐᕕᖕᓂᑦ ᓄᓇᕗᒻᒥᑦ, ᑲᑎᖦᖢᒋᑦ ᑐᖅᑯᐃᑎᒋᔪᓐᓇᖅᖢᑎᒃ 305 ᒥᓕᐊᓐ 
ᓖᑕᓪᓗᐊᕐᓂᒃ. ᐃᓚᖏᑦ ᓄᓇᓖᑦ ᑐᖅᑯᐃᕝᕕᖃᑦᑎᐊᖅᖢᑎᒃ, ᐃᓚᖏᑦ ᑭᒡᓕᖃᕈᔾᔨᖃᑦᑕᖅᐳᑦ ᐊᐅᓚᔪᓐᓇᐅᑎᖏᑦ 
ᐱᐅᓯᒋᐊᕆᐊᖃᖅᖢᑎᒃ. 
 
ᐅᖅᓱᐊᓗᓕᕆᔨᒃᑯᑦ ᐃᓚᒋᐊᖅᓯᓇᓱᐊᖅᐳᑦ ᐃᓚᒋᐊᕆᐊᓕᖕᓄᑦ, ᐊᑐᓂ ᒥᑭᔪᑦ ᐊᑭᑐᔪᓄᑦ ᐱᐅᓯᕙᓪᓕᐊᖁᓪᓗᒋᑦ−ᓲᕐᓗ 
ᓴᓂᒨᖓᔪᓂᒃ ᖃᑦᑕᐅᔭᓕᖅᓯᓂᖅ ᐋᖅᑭᒋᐊᖅᓯᓂᕐᓘᓐᓃᑦ ᐅᖅᓱᖅᑖᕐᕕᖕᓂᑦ−ᐊᖏᔪᓂᒡᓗ ᐊᑭᑐᔪᓄᑦ ᐊᖏᔪᓂᒃ 
ᓄᑖᙳᕆᐊᕈᑎᓄᑦ. ᐊᕐᕕᐊᑦ, ᓯᕗᓪᓕᐅᔾᔭᐅᒋᐊᖃᕐᓂᖅᐹᖅ ᐃᓚᒋᐊᕆᐊᓕᖕᓄᑦ, ᒫᓐᓇ ᑕᐅᑦᑐᒃᓴᓕᐅᖅᑕᐅᕗᖅ, 
ᐅᖅᓱᐊᓗᓕᕆᔨᒃᑯᑦ ᐃᓂᒃᓴᖅᓯᐅᖅᖢᑎᒃ ᓄᑖᕐᒧᑦ ᐊᐅᓚᔪᓐᓇᐅᑎᒧᑦ. ᑕᓗᕐᔪᐊᖅ ᓇᓗᓇᐃᖅᑕᐅᓚᐅᖅᑐᖅ 2022-23−ᒥᑦ 
ᓄᑖᙳᕆᐊᖅᑕᐅᔭᕆᐊᖃᕐᓂᖓᓂᑦ ᑲᔪᓯᓂᐊᕋᓱᒋᔭᐅᓪᓗᓂᑦ ᐱᔭᕆᐊᓕᖏᑦ ᖃᐅᔨᓴᖅᑕᐅᓗᑎᒃ. ᐊᓯᖏᑦ ᓯᕗᓪᓕᐅᔾᔭᐅᔪᒃᓴᑦ 
ᐃᓚᒋᐊᕆᐊᓕᖕᓄᑦ ᒪᑯᐊᖑᕗᑦ ᓇᐅᔮᑦ, ᒥᑦᑎᒪᑕᓕᒃ, ᑰᒑᕈᒡᓗ. 
 
ᐅᖅᓱᐊᓗᓕᕆᔨᒃᑯᑦ ᐃᓚᓕᐅᔾᔨᓲᖑᕗᑦ ᓄᑖᙳᕆᐊᖅᑕᐅᓇᓱᒃᑐᓂᒃ ᓄᓇᕗᑦ ᒐᕙᒪᐅᑉ ᐊᑭᑐᔪᓄᑦ ᐱᕙᒌᔭᕈᑎᖓᓄᑦ, 
ᖃᐅᔨᓇᓱᐊᖅᖢᒋᑦ ᐊᑐᐃᓐᓇᐅᔪᑦ ᑮᓇᐅᔭᑦ ᐃᖏᕐᕋᔾᔪᑕᐅᔭᕆᐊᓕᖕᓄᑦ. ᑭᓯᐊᓂ, ᐊᑭᑐᔪᓄᑦ ᑮᓇᐅᔭᖅᑖᕋᓱᖕᓂᖅ 
ᐊᒃᓱᕈᕐᓇᖅᑑᕗᖅ, ᐱᕙᓪᓕᐊᓪᓗᓂᑦ ᐊᐅᓚᔪᓐᓇᐅᑎᓄᑦ ᑐᖓᐅᑦᑎᓯᒪᓂᐅᔪᑦ ᐅᖅᓱᐊᓗᖃᐅᑎᖕᓄᑦ ᓅᑦᑎᔾᔪᑎᓄᓪᓗ. 
ᐱᓇᓱᐊᕈᑕᐅᓪᓚᕆᒋᐊᖃᖅᐳᖅ ᑲᒪᒋᔭᐅᖁᓪᓗᒋᑦ ᑕᒪᒃᑯᐊ ᐃᓚᑰᓂᐅᔪᑦ ᐱᖁᑏᓪᓗ ᒪᓕᑦᑎᐊᖏᓐᓇᖁᓪᓗᒋᑦ, ᐃᖏᕐᕋᑦᑎᐊᕐᓗᑎᒃ, 
ᑎᑭᐅᒪᔪᓐᓇᕐᓗᑎᒡᓗ ᓄᓇᕗᒻᒥ ᐆᒻᒪᖅᑯᑎᓄᑦ ᐱᔭᕆᐊᓕᒥᖕᓄᑦ. 
 
ᓇᐅᑦᑎᖅᓱᐃᓐᓇᕐᓂᖅᑎᒍᑦ ᐊᐅᓚᔪᓐᓇᐅᑎᑦ ᐱᔭᐅᔭᕆᐊᓕᖕᓂᑦ ᒪᓕᒡᓗᓂᓗ ᐱᓇᓱᐊᕈᑕᐅᔪᓄᑦ ᐱᔭᐅᔪᒪᓂᐊᕋᓱᒋᔭᐅᔪᓄᑦ, 
ᐅᖅᓱᐊᓗᓕᕆᔨᒃᑯᑦ ᑐᙵᑎᑦᑎᑦᑎᐊᕋᓱᐊᖅᐳᖅ ᑕᑎᒋᔭᒃᓴᐅᓗᓂᓗ ᐅᖅᓱᐊᓗᖃᖅᑎᑦᑎᓂᖓ ᓄᓇᕗᓕᒫᒥᑦ ᐊᓯᔾᔨᖅᐸᓪᓕᐊᔪᑦ 
ᐱᔭᐅᔭᕆᐊᓕᒃᑯᑦ ᓄᓇᕗᒻᒥ ᓄᓇᓕᖕᓂᑦ. 

ᐊᕙᑎᒥᑦ ᑲᒪᔨᐅᓂᖅ 

ᓄᓇᒥᒃ ᓴᓗᒻᒪᖅᓴᐃᕝᕕᖕᒥ ᐊᐅᓚᑦᑎᓂᖅ 

ᑲᒪᒋᔭᐅᖁᓪᓗᒋᑦ ᐅᖅᓱᐊᓗᓕᕆᓂᕐᒧᑦ ᐊᕙᑎᒧᑦ ᐊᒃᑐᐃᓂᐅᔪᑦ, ᐅᖅᓱᐊᓗᓕᕆᔨᒃᑯᑦ ᓄᓇᒥᒃ ᓴᓗᒻᒪᖅᓴᐃᕝᕕᖃᖅᐳᖅ ᑲᖏᖅᖠᓂᕐᒥ 
ᐃᔾᔪᕐᒧᑦ ᐅᖅᓱᐊᓗᕈᔪᓄ ᓴᓗᒻᒪᖅᓴᐃᕝᕕᖕᒥᑦ. ᓴᓗᒻᒪᖅᓴᐃᕝᕕᒃ ᓯᓚᒥᙶᖅᑐᓅᓲᖑᕗᖅ, ᐱᖃᓯᐅᑎᓗᒋᑦ ᐊᓂᐅᖅᑎᑦᑎᓂᖅ 
ᖁᐱᕐᕈᕋᓛᓪᓗ, ᓱᕋᒃᑎᖁᓪᓗᒋᑦ ᓱᕈᖏᑦ. 
 
ᓴᓇᔭᐅᓚᐅᖅᓯᒪᓪᓗᓂᑦ ᐅᖅᓱᖅᑖᕐᕕᖓ ᓄᑖᙳᕆᐊᖅᑕᐅᑎᓪᓗᓂᑦ 2008−ᒥ, ᑲᖏᖅᖦᓂᐅᑉ ᓴᓗᒻᒪᖅᓴᐃᕝᕕᖓ ᓅᑕᐅᓚᐅᖅᐳᖅ 
ᐅᖅᓱᐊᓗᓕᕆᔨᒃᑯᓐᓄᑦ 2016-17 ᑯᕕᔪᖃᓚᐅᖅᑎᓪᓗᒍᑦ ᓱᓪᓗᓕᖏᓐᓂᑦ. ᑕᐃᒪᙵᓂᑦ, ᐅᖅᓱᐊᓗᓕᕆᔨᒃᑯᑦ ᐊᐅᓚᑦᑎᓯᒪᕗᑦ 
ᓴᓗᒻᒪᖅᓴᐃᕝᕕᖕᒥᑦ, ᓱᕈᖅᓯᒪᔪᑦ ᐃᔾᔪᖅ ᑯᕕᔪᕕᓂᕐᓂᒃ ᓴᓗᒻᒪᖅᓴᖅᐸᒃᖢᒋᑦ ᓄᓇᓕᖕᓂᓪᓗ ᑐᑦᑕᕐᕕᖕᓂᙶᖅᑐᑦ 
ᓇᖕᒥᓂᕆᔭᐅᔪᓂᙶᖅᑐᓪᓗ ᓴᓗᒻᒪᖅᓴᖅᐸᒃᖢᒋᑦ. ᓴᓗᒻᒪᖅᓴᐃᕝᕕᖕᒥ ᐊᐅᓚᑦᑎᓂᕐᒧᑦ ᐱᕙᒌᔭᐅᑦ ᐃᑲᔪᐃᕗᖅ ᐊᐅᓚᑕᐅᔪᒃᑯᑦ 
ᓴᓗᒻᒪᖅᓴᐃᓂᕐᒥᑦ, ᓅᑦᑎᔭᕆᐊᖃᙱᓐᓂᖅᓴᐅᓪᓗᑎᒃ ᐊᑭᑐᔪᒃᑯᑦ ᐃᔾᔪᖕᒥᑦ ᓅᑦᑎᔭᕆᐊᖃᕐᓂᖅ ᖃᓪᓗᓈᓄᑦ. 
 
ᐃᓚᓪᓗᒍᑦ ᑲᖏᖅᖠᓂᖅ, ᐅᖅᓱᐊᓗᓕᕆᔨᒃᑯᑦ ᕿᒥᕐᕈᕗᑦ ᓴᓗᒻᒪᖅᓴᐃᕝᕕᓕᐅᕈᒪᓪᓗᑎᒃ ᖃᒪᓂ'ᑐᐊᕐᒥ ᐊᐅᓚᑦᑎᔪᒪᓪᓗᑎᒃ 
ᓱᕈᖅᓯᒪᔪᕐᒥᑦ ᒑᓴᓖᓐ ᑯᕕᓚᐅᖅᑐᕐᒧᑦ ᓄᓇᓕᖕᓂ 2021−ᖑᑎᓪᓗᒍ. ᐅᖅᓱᐊᓗᓕᕆᔨᒃᑯᑦ ᒫᓐᓇ ᕿᒥᕐᕈᕗᑦ ᐃᓂᒃᓴᕆᔪᓐᓇᖅᑕᖏᓐᓂᑦ 
ᓴᓗᒻᒪᖅᓴᐃᕝᕕᖕᒧᑦ. 

ᐋᖅᑭᐅᒪᑎᑦᑎᓂᒃᑯᑦ ᐃᓚᒋᐊᖅᓯᓂᒃᑯᓪᓗ ᓴᓗᒻᒪᖅᓴᐃᕝᕕᖕᒥᑦ, ᐅᖅᓱᐊᓗᓕᕆᔨᒃᑯᑦ ᐃᑲᔪᐃᕙᓪᓕᐊᖏᓐᓇᖅᐳᑦ ᐃᖏᕐᕋᑦᑎᐊᖅᑐᒥᑦ, 
ᐃᓂᖓᓂ ᐅᖅᓱᐊᓗᕈᔪᖕᓂᑦ ᓴᓗᒻᒪᖅᓴᐃᓂᕐᒥᑦ, ᐊᕙᑎᒧᑦ ᐊᒃᑐᐃᙱᓐᓂᖅᓴᐅᓪᓗᓂᑦ ᑲᔪᓯᔪᓐᓇᖅᑎᑦᑎᕚᓪᓕᖅᖢᓂᓗ ᐊᒃᑕᑯᓂᑦ 
ᐊᐅᓚᑦᑎᓂᕐᒥᑦ ᓄᓇᕗᒻᒥ. 

ᐅᖅᓱᓗᖕᒥᒃ ᑯᕕᔪᑦ 

ᒫᔾᔨ 2021−ᒥ, ᒑᓴᓖᒥᒃ ᑯᕕᔪᖃᓚᐅᖅᐳᖅ 10,000 ᓖᑕᐸᓗᖕᓂᑦ ᖃᒪᓂ'ᑐᐊᑉ ᐅᖅᓱᖅᑖᕐᕕᖓᓂᑦ ᑯᕕᕝᕕᖓ ᓱᕋᖕᓂᖓᓄᑦ 
ᓱᓪᓗᓕᖏᓐᓂᑦ. ᑲᒪᒋᔭᐅᑲᐅᑎᒋᓚᐅᖅᑐᖅ ᓴᐳᒻᒥᔭᐅᓪᓗᓂᑦ ᑯᕕᔪᖅ ᐊᕙᓗᖓᑕ ᐃᓗᐊᓂᑦ, ᐊᕙᑎᓕᕆᔩᓪᓗ 
ᐱᓕᕆᐊᒃᓴᖃᓕᖅᑎᑕᐅᓪᓗᑎᒃ. 
 
ᐊᕙᑎᓕᕆᔩᑦ ᐲᔭᐃᓚᐅᖅᑐᑦ ᑐᖅᑯᐃᓪᓗᑎᒡᓗ ᐊᒃᑑᑎᔭᐅᔪᑦ ᐃᔾᔪᕐᒥᑦ, ᐊᐳᑦ, ᓂᓚᒃ, ᐃᒪᕐᒥᒡᓗ ᑐᖅᑯᐃᕝᕕᓕᐊᖑᓚᐅᑲᒃᓯᒪᔪᕐᓄᑦ. 
ᐱᓕᕆᐊᖃᒃᑲᓐᓂᓚᐅᖅᑐᑦ, ᐱᖃᓯᐅᑎᓪᓗᓂᑦ ᐊᑭᓐᓇᓕᐅᖅᖢᑎᒃ ᐃᒪᕐᒥᒡᓗ ᓴᓗᒻᒪᖅᓴᐃᕕᒃ, ᐅᖅᓱᕈᔪᒃ ᐃᖏᕐᕋᖁᓇᒍᑦ ᐃᒪᕐᓗ 
ᓴᓗᒻᒪᖅᓴᖅᑕᐅᔪᖅ ᑎᑭᐅᒪᖁᓪᓗᒍᑦ ᒪᓕᒋᐊᓕᖕᓄᑦ ᑯᕕᔭᐅᓚᐅᙱᓐᓂᖓᓂᑦ. 
 
ᐅᖅᓱᐊᓗᓕᕆᔨᒃᑯᑦ ᓇᐅᑦᑎᖅᓱᐃᓐᓇᓚᐅᖅᐳᑦ ᑐᖅᑯᐃᕝᕕᐅᓚᐅᑲᒃᑐᓂᑦ 2022-23−ᒥᑦ, ᑲᒪᒋᓪᓗᒍᑦ, ᓄᓇᓕᕆᓪᓗᒍᑦ, 
ᖃᐅᔨᓴᖅᖢᒍᓗ ᓱᕉᔪᖅ. ᑯᕕᔪᖅ ᒑᓴᓖᖑᓚᐅᕐᓂᖓᓄᑦ, ᐊᑐᒐᒃᓴᐅᔪᓐᓃᖅᓴᕋᐃᓐᓂᖅᓴᐅᓪᓗᓂᑦ ᐊᓯᖏᓐᓂᒃ ᐅᖅᓱᐊᓗᖕᓂᑦ, 
ᐅᖅᓱᐊᓗᓕᕆᔨᒃᑯᑦ ᓂᕆᐅᒃᐳᑦ ᐃᔾᔪᖅ ᐅᑎᖅᑎᑕᐅᔪᓐᓇᕐᓂᐊᕐᓂᖓᓂᑦ ᐅᑭᐅᑦ 2−3. 
 
ᐅᖅᓱᐊᓗᓕᕆᔨᒃᑯᑦ ᑲᒪᒋᔭᖃᕈᒪᓚᐅᖅᐳᑦ ᓴᓗᒻᒪᖅᓴᐃᓂᐅᔪᕐᒥᑦ ᐊᒃᑐᐃᓗᐊᖅᑎᑦᑎᑦᑕᐃᓕᓂᕐᒥᒡᓗ ᐊᕙᑎᒧᑦ ᖃᒪᓂ'ᑐᐊᑉ 
ᐅᖅᓱᖅᑖᕐᕕᖓᓂᑦ. ᐊᑯᓂᐅᔪᕐᒧᑦ ᐱᕙᒌᔭᐅᑎᖃᖅᐳᑦ ᕿᒥᕐᕈᓂᕐᒥᑦ ᖃᓄᖅ ᐊᑐᒐᒃᓴᐅᑎᒋᓂᖓᓂᑦ ᓴᓗᒻᒪᖅᓴᐃᕝᕕᒃ ᖃᒪᓂ'ᑐᐊᕐᒥᑦ 
ᐊᐅᓚᑦᑎᓂᕐᒧᑦ ᓱᕈᖅᓯᒪᔪᕐᓂᑦ ᐃᓂᖓᓂᑦ. 

ᓴᓇᔪᓕᕆᔨᒻᒪᕆᖕᓄᑦ ᒪᓕᒃᑕᐅᔭᕆᐊᓖᑦ ᑐᙵᕕᖏᓪᓗ 

ᐅᖅᓱᐊᓗᓕᕆᔨᒃᑯᑦ ᐃᓕᓴᖅᓯᓯᒪᕗᑦ ᐱᒻᒪᕆᐅᓂᖓᓂᒃ ᓄᑖᙳᕆᐊᖅᓯᓂᖅ ᒪᓕᒃᑕᐅᔭᕆᐊᓕᖕᓂᑦ ᑐᙵᕕᖕᓂᓪᓗ ᓄᓇᐅᑉ 
ᖄᖓᒍᑦ ᐅᖅᓱᐊᓗᖕᓂᒃ ᑐᖅᑯᐃᓯᓯᒪᕝᕕᖕᓄᑦ ᓄᓇᕗᒻᒥ ᒪᓕᑦᑎᐊᓕᖁᓪᓗᒍᑦ ᒫᓐᓇᐅᔪᖅ ᐊᑐᐊᒐᕐᓂᑦ ᓴᓇᕝᕕᖕᓂᓪᓗ ᐊᑐᕈᓯᕐᓂᑦ. 
ᒫᓐᓇᐅᔪᖅ, ᐅᖅᓱᐊᓗᓕᕆᔨᒃᑯᑦ ᐱᓇᓱᐊᖏᓐᓇᖅᐳᑦ ᒪᓕᒃᑕᐅᔭᕆᐊᓕᖕᓂᑦ, ᕿᒥᕐᕈᓂᒃᑯᑦ ᒪᓕᒐᕐᓂᑦ ᐊᑐᐊᒐᕐᓂᓪᓗ 
ᒪᓖᓐᓇᕈᒪᓪᓗᑎᒃ. 
 
2006−ᓕᓴᖅ ᒪᓕᒃᑕᐅᔭᕆᐊᓖᑦ ᑕᑎᒋᔭᒃᓴᐅᓪᓗᓂᑦ ᑕᐅᑦᑐᒃᓴᖏᓐᓄᑦ, ᐅᖃᖃᑎᖃᖃᑦᑕᕆᐊᖃᖅᐳᑦ ᐃᒻᒥᒃᑯᑦ ᖃᐅᔨᓴᖅᑎᒥᑦ 
ᐃᓚᓕᐅᔾᔨᓗᑎᒡᓗ ᓄᑖᙳᕆᐊᖅᓯᒪᔪᑦ ᒪᓕᒐᕐᓂᑦ ᐊᑐᐊᒐᕐᓂᓪᓗ ᐱᓕᕆᐊᒃᓴᕆᔭᐅᕙᓪᓕᐊᔪᑦ ᒪᓕᒡᓗᒋᑦ. ᑖᓐᓇ 
ᐱᔭᕆᑦᑐᕈᑕᐅᕙᒃᐳᖅ ᐱᓇᓱᐊᕈᑕᐅᒃᑲᓐᓂᕆᐊᖃᖅᖢᓂᓗ ᒪᓕᑦᑎᐊᕈᒪᓪᓗᑎᒃ. ᓄᑖᙳᕆᐊᖅᓯᓂᖅ ᒪᓕᒃᑕᐅᔭᕆᐊᓕᖕᓂᑦ 
ᒪᓕᑦᑎᐊᓕᕐᓂᖅᓴᐅᓇᔭᖅᐳᑦ ᓱᒃᑲᓂᖅᓴᐅᓕᕐᓗᓂᓗ ᐱᓕᕆᔾᔪᑏᑦ ᐊᐅᓚᔪᓐᓇᐅᑎᓕᕆᓂᕐᒧᑦ. 
 
ᐅᖅᓱᐊᓗᓕᕆᔨᒃᑯᑦ ᓄᑖᙳᕆᐊᖅᓯᓇᓱᐊᓕᓚᐅᖅᐳᑦ ᒪᓕᒋᐊᓕᖕᓂᑦ 2014−ᒥ ᑭᓯᐊᓂ ᑭᖑᕙᕆᐊᕈᔾᔨᖃᑦᑕᓚᐅᖅᐳᑦ, 
ᓄᖅᑲᓚᐅᑲᒃᖢᓂᑦ 2015−ᒥ ᑭᖑᕙᕆᐊᒃᑲᓐᓂᖅᖢᓂᓗ ᓄᕙᖕᓇᒧᑦ ᐊᒻᒪᓗ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ. ᐅᖅᓱᐊᓗᓕᕆᔨᒃᑯᑦ 
ᓄᑖᙳᕆᐊᖅᓯᐊᓂᒍᒪᕗᑦ ᒪᓕᒋᐊᓕᖏᓐᓂᑦ ᒪᓕᒐᖏᑦ ᑐᑭᓯᓇᑦᑎᐊᖁᓪᓗᒋᑦ ᐊᑦᑕᕐᓇᙱᔾᔫᒥᓕᕐᓗᓂᓗ 
ᐃᖏᕐᕋᑦᑎᐊᖅᐹᓪᓕᕐᓗᓂᓗ ᐅᖅᓱᐊᓗᖕᓂᑦ ᑐᖅᑯᐃᕝᕖᑦ ᓄᓇᕗᓕᒫᒥᑦ. 

ᑮᓇᐅᔭᓕᕆᓂᖅ 

ᑮᓇᐅᔭᑎᒍᑦ ᐱᕙᓪᓕᐊᓂᖓ ᓄᓇᕗᒻᒥ ᐅᑎᖅᑕᖅᑐᑦ ᑮᓇᐅᔭᑦ ᓱᕐᕋᓗᐊᔾᔭᐃᒃᑯᑏᓪᓗ ᐅᓂᒃᑲᐅᓯᐅᒐᓛᒃᐳᑦ ᐅᖅᓱᐊᓗᓕᕆᔨᒃᑯᑦ 
ᑮᓇᐅᔭᓕᐊᖏᓐᓂᑦ ᐊᓯᐅᔨᔭᖏᓐᓂᒡᓗ, ᐊᖏᖅᑕᐅᓯᒪᔪᓪᓗ ᓅᑕᐅᓯᒪᔪᓪᓗ ᑮᓇᐅᔭᖅᑖᖑᕙᓪᓕᐊᔪᑦ ᑲᑎᖅᓱᖅᓯᒪᓂᖏᓐᓄᑦ, 
ᓱᕐᕋᓗᐊᔾᔭᐃᒃᑯᑎᓕᕆᔾᔪᑎᒧᓪᓗ. 

ᐅᓂᒃᑲᐅᓯᐅᒐᓛᒃᑐᑦ ᐃᖏᕐᕋᓂᕐᒧᑦ ᓱᕐᕋᓗᐊᔾᔭᐃᒃᑯᑎᒧᓪᓗ 
ᑮᓇᐅᔭᓕᐊᖏᑦ ᐊᓯᐅᔨᔭᖏᓪᓗ ($ 000s) 
ᑮᓇᐅᔭᓕᕆᓂᖅ ᐊᓯᔾᔨᖅᑕᓲᖑᕗᖅ ᐊᕐᕌᒍᑕᒫᑦ.  
 
ᓇᑭᙶᕐᓂᖓ: ᐊᕐᕌᒎᑉ ᓄᙳᐊᓂ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ  

 2013 2014 2015 2016 2017 2018 2019 2020 2021 2022 2023 
ᑮᓇᐅᔭᓕᐊᕆ

ᔭᐅᔪᑦ 
           

ᓂᐅᕕᐊᖑᖃᑦ
ᑕᖅᑐᑦ 

ᐅᖅᓱᐊᓗᐃᑦ 
$209,112 $206,316 $223,099 $213,736 $189,914 $194,265 $203,609 $202,498 $184,531 $185,763 $243,834 

ᐊᑐᖅᑐᐊᕐᓃᑦ 
ᐊᓯᖏᓪᓗ 

ᑮᓇᐅᔭᓕᐊᑦ 
$2,712 $3,931 $2,584 $3,268 $11,214 $2,933 $2,487 -$1,534 $4,345 $2,560 $390 

ᑲᑎᖦᖢᒋᑦ 
ᑮᓇᐅᔭᓕᐊᑦ $211,824 $210,247 $225,683 $217,004 $201,128 $197,198 $206,096 $200,964 $188,876 $188,323 $244,224 

ᐊᑭᓕᖅᓱᕆᐊ
ᓖᑦ 

           

COGS -
$196,046 

-
$189,048 

-
$203,197 

-
$187,861 

-
$152,832 

-
$196,104 

-
$179,790 

-
$180,994 

-
$165,440 

-
$156,461 

-
$213,900 

ᐊᐅᓚᑦᑎᓂᕐᒧ
ᑦ 

ᐊᑭᓕᕆᐊᓖᑦ 
-$30,924 -$25,001 -$23,823 -$26,834 -$32,903  -$28,529 -$31,650 -$31,493 -$31,507 -$42,234 

ᑲᑎᓪᓗᒋᑦ 
ᐊᑭᓕᖅᓱᕆᐊᓖ

ᑦ 

-
$226,970 

-
$214,049 

-
$227,020 

-
$214,695 

-
$185,735 

-
$196,104 

-
$208,319 

-
$212,644 

-
$196,933 

-
$187,968 

-
$256,134 

            

ᑮᓇᐅᔭᓕᐅᕐᓂ
ᖅ 

(ᑮᓇᐅᔭᓕᐅ
ᙱᓐᓂᖅ) 

-$15,146 -$3,802 -$1,337 $2,309 $15,393 $1,094 -$2,223 -$11,680 -$8,057 $355 -$11,910 

            

ᑮᓇᐅᔭᑦ 
ᐊᒥᐊᒃᑯᑦ 

ᑐᖓᐅᑦᑎᓂᕐ
ᓘᓐᓃᑦ 

ᐱᒋᐊᕐᓂᖓᓂ 
ᐊᕐᕌᒍ 

$10,000 -$5,146 -$8,948 -$10,000 -$7,691 $7,702 $8,796 $6,573 -$5,107 -$13,164 -$12,809 

ᓅᑕᐅᔪᑦ 
CRF−ᒥᑦ(ᒧᑦ) 

  $285         

ᓱᕐᕋᔾᔭᐃᒃᑯᑎᑦ 
ᑮᓇᐅᔭᑦ  -$5,146 -$8,948 -

$10,000 -$7,691 $7,702 $8,796 $6,573 -$5,107 -
$13,164 

-
$12,809 

-
$24,719 

ᓇᑭᙶᕐᓂᖓ: ᑮᓇᐅᔭᓕᕆᓂᕐᒧᑦ 
ᐅᓂᒃᑳᑦ 

ᓂᐅᕕᐊᖑᖃᑦᑕᖅᑐᑦ ᐅᖅᓱᐊᓗᐃᑦ 
ᑮᓇᐅᔭᓕᐊᑦ ᐅᖅᓱᐊᓗᖕᓂᑦ ᓂᐅᕐᕈᑕᐅᔪᕐᓂᑦ ᐊᖏᒡᓕᒋᐊᓚᐅᖅᐳᖅ 31%.  ᐱᔾᔪᑕᐅᓪᓗᐊᑕᓚᐅᖅᐳᖅ $0.20 ᓖᑕᒥᑦ 
ᐊᑭᑦᑐᕆᐊᕋᒥᑦ ᓂᐅᕕᕐᕕᖕᓂᑦ ᑎᓯᐱᕆ 2022 ᐱᒋᐊᖅᖢᓂ. ᐊᑭᑦᑐᕆᐊᕐᓂᖓ ᐊᒥᒐᓚᐅᖅᐳᖅ COGS ᐊᑭᑦᑐᕆᐊᕐᓂᖓᓄᑦ, 
ᐊᑭᑐᓂᖅᓴᒻᒪᕆᐅᓪᓗᓂᑦ. ᓂᐅᕐᕈᑕᐅᔪᑦ ᐊᒃᑎᒋᓂᖓ (ᓖᑕᓄᑦ) ᐅᓄᖅᓯᒋᐊᓚᐅᖅᐳᖅ 4.9%.  

ᐊᑐᖅᑐᐊᕐᓃᑦ ᐊᓯᖏᓪᓗ ᑮᓇᐅᔭᓕᐊᑦ 
ᑕᒪᓐᓇ ᐃᓗᓕᖃᓪᓗᐊᑕᖅᐳᖅ 

- ᑮᓇᐅᔭᓕᐊᑦ ᓖᑕᑎᒍᑦ ᓂᐅᕕᐊᖑᒃᑲᓐᓂᖅᑐᓄᑦ ᐅᖅᓱᖅ ᑯᐊᐳᕇᓴᒃᑯᓐᓂᑦ, ᑳᓐᑐᕌᒃᑎᕗᑦ ᐃᖃᓗᖕᓂ ᑮᓇᐅᔭᓕᐊᖏᑦ 
ᑮᓇᐅᔭᖅᑑᑎᒋᔭᖏᓪᓘᓐᓃᑦ ᐊᕐᕌᓂ,  

- ᑭᓯᐊᓂ, ᑮᓇᐅᔭᓕᐊᑦ ᑮᓇᐅᔭᖅᑑᑕᐅᔪᓪᓗ ᐊᕐᕌᓂ ᑎᑎᕋᖅᑕᐅᔪᑦ ᑭᓯᐊᓂ ᐅᑭᐅᖑᔪᖅ. 
ᑮᓇᐅᔭᓕᐊᑦ ᐅᖅᓱᖅ−ᑯᓐᓂᑦ $1.3 ᒥᓕᐊᓐ−ᖑᓚᐅᖅᐳᑦ 2022-23−ᒥ $1.8 ᒥᓕᐊᓐ−ᖑᓚᐅᖅᖢᓂᑦ ᑐᖔᓂᑦ. 

ᑎᑎᕋᖅᓯᒪᔪᖅ ᐊᑭᓕᖅᓱᕆᐊᓕᖕᓄᑦ 

ᑲᑎᖦᖢᒋᑦ ᑮᓇᐅᔭᖅᑑᑕᐅᔪᑦ 2022-23−ᒥ ᐅᓄᖅᓯᒋᐊᓚᐅᖅᐳᑦ 36.3%−ᒥᑦ ᑭᖑᓂᖔᖓ ᑕᑯᓪᓗᒍᑦ. ᑖᓐᓇ ᐱᔾᔪᑎᖃᓚᐅᖅᐳᖅ 
ᑎᑭᑕᐅᑎᓪᓗᒍᑦ ᐊᑭᑦᑐᕆᐊᕈᑎᖓᓂᑦ ᐅᖅᓱᐊᓗᒃᑖᕐᓇᕐᒥᑦ, ᐊᑭᑦᑐᕆᐊᖅᑎᑦᑎᓪᓗᓂᑦ ᓂᐅᕐᕈᑎᑦᑎᓐᓂᒃ (COGS) 36.7%-ᒥᑦ. 
ᑲᑎᖦᖢᒋᑦ ᑮᓇᐅᔭᖅᑑᑕᐅᔪᑦ ᐅᓄᖅᓯᒋᐊᓚᐅᖅᐳᑦ $68.2 ᒥᓕᐊᓐᓂᒃ ᐅᑭᐅᖓᓂᑦ ᐅᑭᐅᕐᒧᑦ (YoY), ᐊᑭᑦᑐᕆᐊᑲᓪᓚᖕᓂᖏᓐᓄᑦ 
ᓂᐅᕐᕈᑎᒋᔭᕗᑦ ᐊᒻᒪᓗ ᐊᓪᓚᕝᕕᓕᕆᓂᕐᒧᑦ ᑮᓇᐅᔭᖅᑑᑏᑦ, ᑮᓇᐅᔭᓕᐊᑦ ᐅᓄᖅᓯᒋᐊᑐᐃᓐᓇᖅᖢᑎᒃ 55.9 ᒥᓕᐊᓐᓂᒃ, 
ᑐᖓᐅᑦᑎᓪᓗᓂᑦ ᐊᖏᔪᒥᒃ ᐊᓯᐅᔨᔪᖃᖁᓇᒍ. 
 
ᐊᑭᖏᑦ ᓂᐅᕐᕈᑎᒃᓴᑦ ᓂᐅᕐᕈᑕᐅᔪᑦ 
ᓂᐅᕐᕈᑎᒋᔭᕗᑦ ᐅᓄᖅᓯᒋᐊᓚᐅᖅᐳᑦ $57.4 ᒥᓕᐊᓂᒃ, 36.7% ᐊᕐᕌᓂᓂ ᐅᓄᖅᓯᒋᐊᖅᖢᓂᑦ, ᐊᑭᑦᑐᕆᐊᑲᓪᓚᖕᓂᖓᓄᑦ 
ᑎᑭᑕᐅᔾᔪᑎᖓ ᐊᐅᔭᖅ/ᐅᑭᐊᖅ 2022 ᐅᖅᓱᐊᓗᒃᑖᕐᓇᒥᑦ. 
 
ᑎᓕᓯᔾᔪᑕᐅᔪᓄᑦ ᐊᑭᓕᐅᑎᑦ 
ᑎᓕᓯᔾᔪᑕᐅᔪᓄᑦ ᐊᑭᓕᐅᑎᑦ ᐊᑭᑦᑐᕆᐊᓚᐅᖅᐳᑦ ᐊᕐᕌᓂᓂ ($17.8 ᑕᑯᓪᓗᒍᑦ $15.2 ᒥᓕᐊᓐ) ᐱᔾᔪᑎᖃᖃᑕᐅᓪᓗᓂᑦ 
ᐋᖅᑭᒃᑕᐅᓯᒪᔪᑦ ᐊᑭᑦᑐᕆᐊᕐᓂᖏᓐᓄᑦ ᐅᖅᓱᐊᓗᖃᖅᑎᑦᑎᓂᕐᒧᑦ ᐊᖏᕈᑎᓂᑦ ᐊᑐᓂ ᓄᕕᐱᕆ 1−ᒥᑦ. 

ᐊᕐᕌᒎᑉ−ᐃᓱᐊᓂᑦ ᑕᒻᒪᖅᓯᒪᔪᖅᓯᐅᖅᑕᐅᓂᖅ 

ᐱᕙᒌᔭᐃᓂᖅ ᑕᒻᒪᖅᓯᒪᔪᖅᓯᐅᕐᓂᕐᓗ ᑮᓇᐅᔭᓕᕆᓂᕐᒧᑦ ᐅᓂᒃᑳᓂᑦ 2022-23 ᑮᓇᐅᔭᑦ ᐊᕐᕌᒍᖓᓄᑦ ᐊᑯᓂᐅᓂᖅᓴᐅᓚᐅᖅᐳᖅ 
ᐃᖅᑲᓇᐃᔭᖅᑎᑭᒃᓴᕐᓂᖏᓐᓄᑦ. ᐱᒻᒪᕆᐅᔪᑦ ᐃᖅᑲᓇᐃᔭᖅᑎᑦ ᕿᑲᓚᐅᖅᐳᑦ ᐅᖅᓱᐊᓗᓕᕆᔨᒃᑯᓪᓗ ᑮᓇᐅᔭᓕᕆᔨᒻᒪᕆᖓ 
ᓄᖅᑲᓚᐅᖅᖢᓂᑦ ᑖᓐᓇ ᑕᖅᑭᐅᑎᓪᓗᒍ. Pricewaterhouse Coopers (PwC) ᑕᒻᒪᖅᓯᒪᔪᖅᓯᐅᓚᐅᖅᑐᑦ. 
 
ᑮᓇᐅᔭᓕᕆᓂᕐᒧᑦ ᐅᓂᒃᑳᑦ ᑕᒻᒪᖅᓯᒪᔪᖅᓯᐅᖅᑕᐅᔪᕐᓗ 2022-23−ᒧᑦ ᐱᔭᕇᖅᑕᐅᓚᐅᖅᐳᑦ ᐊᑎᓕᐅᖅᑕᐅᓪᓗᑎᒡᓗ ᕕᕗᐊᕆ 
29, 2024. ᐅᑭᐅᖑᓵᖅᑐᓂᑦ, ᐅᖅᓱᐊᓗᓕᕆᔨᒃᑯᑦ ᐱᔭᕇᖅᓯᓇᓱᐊᖃᑦᑕᖅᐳᑦ ᑕᒻᒪᖅᓯᒪᔪᖅᓯᐅᕐᓂᕐᒥᑦ ᐅᑐᐱᕆᒥᑦ ᐊᕐᕌᒍᑕᒫᑦ.  
 
ᐃᓚᓕᐅᑎᓯᒪᔭᕗᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᑦ ᑕᒪᑐᒧᖓ ᐊᕐᕌᒍᑕᒫᖅᓯᐅᑦ ᐅᓂᒃᑳᕐᒧᑦ.  

ᐅᖅᓱᐊᓘᑉ ᐊᔾᔨᒌᙱᓐᓂᕆᔭᖏᑦ 

ᐅᖅᓱᐊᓘᑉ ᐊᔾᔨᒌᙱᓐᓂᖏᑦ: % ᑲᑎᖦᖢᒋᑦ ᓖᑕᑦ ᓂᐅᕐᕈᑕᐅᔪᑦ ᐅᑭᐅᑦ ᖁᓕᐅᓵᖅᑐᓄᑦ 

ᑮᓇᐅᔭᓕᕆᓐᓇᐅᑉ 
ᐊᕐᕌᒍᖓ 

ᐅᖅᓱᐊᓘᑉ ᐊᔾᔨᒌᑎᓐᓂᖏᑦ 
(ᑮᓇᐅᔭᑎᒍᑦ) 

ᐅᖅᓱᐊᓘᑉ 
ᐊᔾᔨᒌᑎᓐᓂᖏᑦ 

(ᓖᑕᑦ) 

ᑲᑎᓗᒃᑖᖅᖢᒋᑦ 
ᓂᐅᕐᕈᑕᐅᔪᑦ 

ᐊᖏᓂᖏᓐᓄᑦ (ᓖᑕᑦ) 

ᐊᖏᓂᖏᑦ ᐃᒋᑕᐅᔪᑦ %-
ᖑᓪᓗᑎᒃ ᑕᐃᑲᙵᑦ 
ᑲᑎᓗᒃᑖᖅᖢᒋᑦ ᓖᑕᑦ 

ᓂᐅᕐᕈᑕᐅᔪᑦ 
2013-14 $ 287,317.40 309,275 190,547,890 0.16% 
2014-15 $ 87,213.00 53,257 196,957,656 -0.03% 
2015-16 $ 175,720.17 189,755 206,716,344  0.09% 
2016-17 $ 168,600.70 244,067 196,167,072 0.12% 
2017-18 $ 172,825.74 103,153 204,074,499 -0.05% 
2018-19 $ 699,031.50 820,284 203,705,509 0.40% 
2019-20 $ 820,901.41 957,798 210,977,974 -0.45% 
2020-21 $ 398,155.80 635,610 196,884,952 0.32% 
2021-22 $229,725.55 371,538 205,391,102 0.18% 
2022-23 $ 76,466.19 305,744 215,366,459 0.14% 

 
ᑮᓇᐅᔭᑦ ᐊᕐᕌᒍᖓᓂ 2022-23, ᐅᖅᓱᐊᓗᓕᕆᔨᒃᑯᑦ ᐊᔾᔨᒌᙱᔾᔪᔾᔨᓚᐅᖅᐳᑦ $76,466.19, ᐊᔾᔨᖃᖅᖢᓂᑦ 305.744 ᓖᑕᓂᒃ. 
ᐅᖅᓱᐊᓗᓕᕆᔨᑦ ᖃᓄᑯᓘᔭᖅ ᐱᔾᔪᑎᖃᓲᖑᕗᑦ ᐅᖅᓱᐊᓗᖕᓂᑦ ᐊᔾᔨᒌᙱᔾᔪᑕᐅᔪᓄᑦ, ᓲᕐᓗ ᐅᖅᓱᐊᓗᖕᓂᑦ ᐊᓯᐅᔨᓂᖅ 
ᐳᔫᖅᑎᓪᓗᒋᑦ, ᐆᒃᑐᕋᐅᑦ ᑕᒻᒪᖅᑕᕐᓂᖏᑦ, ᑎᒡᓕᒃᑕᐅᔪᑦ, ᑯᕕᔪᑦ, ᐋᖅᑭᒋᐊᖅᑕᐅᔪᓪᓗ ᑕᒻᒪᖅᑕᖅᑕᐅᓂᑯᑦ, ᓲᕐᓗ ᐊᓯᐅᔨᔭᐅᔪᑦ 
ᓂᐅᕐᕈᑕᐅᔪᓄᑦ ᑮᓇᐅᔭᓕᕆᔭᐅᔪᓄᓪᓘᓐᓃᑦ ᑕᒻᒪᖅᑕᖅᓯᒪᔪᑦ. 
 
ᐅᖅᓱᐊᓗᓕᕆᔨᒃᑯᑦ ᐊᒥᓱᓂᒃ ᐊᑐᕈᓯᓕᐅᖅᓯᒪᕗᑦ ᑕᒪᒃᑯᓄᖓ ᐊᓯᐅᔨᓗᐊᖅᑕᐃᓕᔪᒪᓪᓗᑎᒃ. ᑭᓯᐊᓂ, 
ᐊᔾᔨᒌᙱᓐᓂᖃᒐᓛᖃᖃᑦᑕᐃᓐᓇᕐᓂᐊᖅᐳᖅ, ᐱᓗᐊᖅᑐᒥᒃ ᐳᔫᖅᐸᓪᓕᐊᔪᑦ ᐊᒃᑑᑎᓂᖏᓐᓄᑦ. ᐊᔾᔨᒌᙱᓐᓂᖏᑦ ᑕᑯᔭᐅᔪᑦ 
2021-23−ᒥᑦ ᐊᒃᑎᒋᐸᓗᒃᐳᖅ 0.14% ᓂᐅᕐᕈᑕᐅᔪᑦ ᑲᑎᖦᖢᒋᑦ. ᖃᐅᔨᒪᔭᕆᐊᖃᖅᐳᖅ ᑕᒪᒃᑯᐊ ᐊᒃᓱᕈᕐᓇᖅᑑᒐᓗᐊᖅᑎᓪᓗᒋᑦ, 
ᐅᖅᓱᐊᓗᓕᕆᔨᒃᑯᑦ ᐸᐸᑦᑎᔪᒪᕗᑦ ᖁᑦᑎᖕᓂᖅᐹᒥᒃ ᑕᒻᒪᖅᑕᖅᓯᒪᙱᑦᑐᓂᒃ ᐃᖏᕐᕋᑦᑎᐊᕐᓂᕐᒥᒡᓗ.  

ᖃᐅᔨᓴᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐅᓂᒃᑳᓕᐊᑦ 

 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 41 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 42 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 43 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 44 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 45 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 46 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 47 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 48 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 49 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 50 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 51 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 52 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 53 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 54 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 55 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 56 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 57 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 58 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 59 ᒪᒃᐱᒐᕐᓂ 60 
 

 



                                                                                       
 
 

 
 
ᐅᖅᓱᐊᓗᓕᕆᔨᒃᑯᑦ, ᐊᕐᕌᒍᓕᒫᖅᓯᐅᑦ ᐅᓂᒃᑳᖅ 2022-23  ᒪᒃᐱᖅᑐᒐᖅ 60 ᒪᒃᐱᒐᕐᓂ 60 

